
UEBERT & BEBE ANGEL

Kitlinch vorsam aplo soglloch vell sevent sarlolean Uebert 
ani Bebe Angel Devache kurpechi Bori Khobor(Euaggelion) 
ani bhakitam sonvsarbhor porgottunk poileam modhlim ani 
fuddariponnache avaz zaleant. Tanche modhem, Spiritual 
Warfare, Intimacy, Prayer Banks, Supernatural Power of the 
Believer, adhi., hanche best-selling boroinnar tim asant. Ue-
bert ani Bebe Angel, him ontor-raxtriya panvddear, porixod-
heche uloupi ani vishvi fuddari mhunn tankam tanche drixt-
tikon, novi kolpona ani dhaddsa khatir khub man mell’la. 
Good News sobhechi (Spirit Embassy) sthapna kel’lean ani 
provadeachem podh samballun tannim Devachea kurpechi 
bori khobor (Euaggelion) ukti kelea. Oxem tanchi otme jikpa-
chi khor itsa sonvsarbhor lakanim lokamcher porinnam kela.

Mungllar, Otubr 1 XANNEPONNAN 
VINCHUN  KADDAT 

Utpoti 30:27 (KJV)
Labanan taka mhollem, ‘‘Zôr hanvem 
kitem kelam tem tuka mandlam zalear 
… mhojê-xim rav. Tukach lagon Sor-
vesporan mhojer axirvad ghatla, hem 
mhaka disun ailam.’’

Tumi zanchea sangata raunk vinchun 
kaddtat, tem tumkam melltolea be-
sanvam kodden nitt bandlolem asam! 
Voile vollint, ami polletat Laban Jako-
ba kodden uloitanam fokot sangta, ‘’ 
Tukach lagon Sorvesporan mhojer axir-
vad ghatla, hem mhaka disun ailam!’’ 
Dusrea utramnim, aple suffolltai-e cho 
karann Devan Jakobachea jivitacher 
ghatlolea besanvank lagon zaun asa, 
oxem Laban-an sanglem!

Aiz Kristanvam modhem, zaitea zan-
nank apunn konna kodden sombondh 
dovrunk vinchtat hachem mhotv kollo-

na. Bible amkam sangta ki promannik monxam aple ixtt xanneponnan 
vinchun kaddtat; hakach lagon zanchea sangata tumi vell sartat, tim 
tumchea khaxelea apounneak vo Devan tumchea jivita pasot dil’lea 
vision-a kodden zulltat, hachi khatri korop sogllea poros mhotvachem. 

Krista vangdda fuddem vochunk tumkam adhar dinant, oslim monx-
am tunvem tuje sorbhonvtim dovorleant zalear, tache fantte zobor 
dhokeache zaunk xoktat. Tumche ixttank vo vollkichea lokank tum-
chea porot-porot ietolea vadollancho karann zaupachi tankh asa, 
nazalear khinna bhitor tumkam mell’lole udhorgotiche zababdari 
zaunk xoktat!

PROVADIPONNACHI GHOXNNA
Hanv konnachea sangata raunk vinchtam, hantunt podvi asa! 
Hea disa savn hanv soumvadh kortolea lokam udexim Deva 
kodden mhozo sombondh noxtt zaunk tharailolo khoinchoi 
probhav, hanvem kaddun uddoupachem tharailam. 

FUDDLO OBHEAS
Mhunn’nneo 13:20

365 DIS BIBLE VACHPACHO CHALLENGE
Aichea disachem vachop: Luk 1, Juanv 1

Budhvar, Otubr 2 SASNNACHI  SREXTT-TAI

Juanv 3:16 (NIV)
Khorench, Tacher bhavarth tthevta tea 
dôr-eka mon’xacho nas zaina zaunk 
punn taka Sasnnik Jivit mellchê khatir, 
Devan Aplea ekleach Putak dilo: itlo 
Tannem sonvsaracho môg kelo.

Voir dil’li voll sogllea Kristanvam mod-
hem chodd ucharlelea vollintle modhli 
ek! Oxem asunui, hea bollixtt utarea-
cho orth kitem to zaiteank sarko som-
zonam. Somi Jezu ho sondex ditanam, 
sasnnik jivit mhunnlear fokot sodankal 
jievop oxem sangunk To sodinaslo!

Tumi Devachim bhurgim mhunn tum-
kam jem dilam tacho ho ek bhag aslo 
tori, ‘’sasnnachem jivit’’ him utram, tan-
chea mull onnkarant, Zoe oxem onn-
karit zatat, mhunnlear Deva kodden 
asa  toslem jivit! Tachea vornnonachea 

sasnniktaiecho sombondh Tachea ononth podve kodden, Tachi on-
onth doia, Tachi ononth takot, Tachea ononth gineana kodden asam. 
Jem Tachea deivik sobhava kodden zullta tem sasnnachem asta! Tumi 
novean zolmole tednam tench jivit tumchea otmeak dil’lem!

Kristan tumkam Devachea-prokarachem jivit dilam; mhunnghe 
Tachem bhurgem mhunn tuka sasnnachem ut’tom jivit jieunk toiar ke-
lam! Opes vo napass zavop tumchea vonxant na; Hea Dudhachea 
ani Mhonvachea vorsa tumkam khoincheai ani dor eka mollar ut’tom 
zaupachi ani vhoddleo-vhoddleo vostu korpachi ononth takot asa!

PROVADIPONNACHI GHOXNNA
Mhaka Devachea-prokarachem jivit dil’lem asam! Mhojea ji-
vitant map-mezop naslolim ojapam melloun gheunk mhaka 
ononth takot asa! Jezuchea bollixtt Nanvan hanv sasnnachea 
vhoddponnachem jivit jietam!

FUDDLO OBHEAS
Juanv 10:28-30

365 DIS BIBLE VACHPACHO CHALLENGE
Aichea disachem vachop: Matev 1, Luk 2

Brestar, Otubr 3 IXTTAGOTIN  EKTTOUL’LE  ASAT

Dhormdutancho Itihas 2:38 (NIV)
Pedrun zap diun mhollem: “Jivit bôd-
lat, ani tumchea patkanchem bhog-
sonnem zhoddunk zonn-eklean Jezu 
Kristachea nanvan Snan gheunchem, 
ani tumkam Povitr Atmeachem 
dennem melltolem.’’

Dor ek nathem soumvadh-acher(com-
munication) bandhlolem asam. To 
sombondh zaum ghov-bailecho, bhu-
rgeam kodden tumcho sombondh, vo 
karobar-ache sombondh legit zaunk 
xokta, eka-meka kodden ulovop ke-
lea bhogor khoichench nathem jivem 
urchem na. tech bhaxen Devachem 
bhurgem mhunnun, tunvem Povitr At-
mea vangdda ixttagotin ekttovunk zai!

Zaitim zannam hea sonvsarantle koxtt-
tras sonstat, fokot tim nokllo ki kho-
incheai vellar tankam mozot korunk 

toiar aslolo ek Sodanch-toiar Xaroti asa mhunn. Povitr Atmo ho ek ve-
oktigot pranni, mhunnlear tumi Tache kodden monxa bhaxen ulovunk 
zai! Tujea disachi, tujea songorxanchi, tunvem zoddlolea iesachi; taka 
sogllem ani kitem-i sangchem! To asa tuka adar diunk.

Povitr Atmo mhunnlear tumi Kristak svikar kel’lea vellar tumkam funkott 
dil’lem moladik dennem! Jednam Povitr Atmo khoreanich tumche bhi-
tor asta, anik khoinchech podvechi tumkam goroz aschi na karonn 
podvechem thikann svota tumche bhitor rauta! Kristanvponnacho 
boreantlo boro onnbhov gheunk Povitr Atmea kodden ghott som-
bondh dovrunk chodd gorjechem! Fuddle pautt sokallim zago zatoch, 
Povitr Atmeak  nomoskar korat!

PROVADIPONNACHI GHOXNNA
Povitr Atmo ani hanv ixttagotin ekttoul’le asat. To mhojea san-
gata magnnem korta, ani dor disa hanv Tache lagim uloitam. 
Amen.  

FUDDLO OBHEAS
Romkarank 8:26

365 DIS BIBLE VACHPACHO CHALLENGE
Aichea disachem vachop: Matev 2

Sukrar, Otubr 4 ZUZAVELLAR  VAGNNUKECHI  
POD’DHOT

2 Timotak 2:3-4 (ESV)
Jezu Kristacho bollvont soinik za ani 
tuka ietat tea koxttank dhiran fuddo 
kôr. Soinikachi seva korunk zannem 
aplem nanv dilam, to hea jivitachea 
heram rattimnim kednanch ghusollna, 
kiteak apnnak soinikachê sevek ghet-
la tea senapotichea hukumank sar-
koch aito asun to taka manonk zai.

Dor ek fouz, dor eka soinikak umkeach 
kamacho bhar dil’lo asta, tankam sev-
ent apoupi monxan hi kamam kher-
itponnim vinchun kaddleant. Tech 
pormonnem, Somia Jezu Kristan hea 
xevottachea kallar zuzunk  tumkam 
sevent apoileant. Zaiteank hem kollun 
iena zait, ami zuzache ovosthent asat 
– punn poriavoronnacher, arthik vo so-
majik-sonskrutik vevharacher  adhar-
lolem zuz nhoi, punn ek zuz jem asam 
otmeancher.

Sevadhormak apoil’leank, voir dil’li voll mhunnlear ek vagnnukechi 
pod’dhot(code of conduct). Tantunt boroilam ki ek boro soinik mhun-
nlear jivitachea heram rattimnim kednanch ghusollna toslo monis! Kris-
tacho ek boro soinik mhunn hea sonvsarachea rattimnim guntun ravo 
naka; Devan dil’lea mission-acher sogllem lokx dovrat!

Tumche igorjent ek preacher, Devachem raj ximpddaunk duddvan-
chi mozot diupi, vo ek adhar-korpi mhunnon tumi kam kortat zalear, 
tum ek attvech bhaxen Devachea vhoddle ievzonnecho bhag. Hea 
sonvsarantlea vevostham pormonnem jieunk nakarat; tache bodlak, 
zuza-vellar vagnnukeche pod’dhoticher tumchem lokx dovrat, oxe 
toren zannem tumkam sevent bhorti keleant Tachi khuxi tumi korunk 
pavtoleat!

PROVADIPONNACHI GHOXNNA
Somia Jezu Kristacho bollvont soinik mhunnon, hanv soinikache 
vagnnukechi pod’dhot palltam. Hea sonvsarantlea vevosthe por-
monnem hanv cholonam; hea otmeam khatir aslolea zuzant hanv 
mukhavoile vollint asam! Amen.  

FUDDLO OBHEAS
Stotr 144:1

365 DIS BIBLE VACHPACHO CHALLENGE
Aichea disachem vachop: Matev 3, Marku 1, Luk 3

Sonvar, Otubr 5 DEVAN-DIL’LEA ANONDHACHO 
SOGLLEANT BORO UPEOG KOROP

2 Korintkarank 4:17 (KJV)
Kiteak heô amcheô lhan ani thoddea 
kallacheô khonti-dukhi sasnnachê 
ut’tôm’ mhoimek amkam toiar kortat: 
hea khontim-dukhim ani hê sasnnachê 
ut’tom’ mhoimê modem koslich sôr ko-
runkuch zaina.

Devachea rajeant, tumi Povitr Atmea-
chi khuxalkai ximpddaitat! Kednanch, 
eka khinnak legit niraxi zaunk di-
unchem nhoi; tem Devan aplo pattlav 
korpi lokam khatir tharail’lea jivitacher 
add veta. Oxem astanam legit, zaitim 
Kristanvam aplea bhonvtim ghodd-
nnukam pormonnem apli khuxalkai 
tharaitat. 

Bhavnanchea bandpasantlim Kristan 
amkam soddvonn dilea. Tea pasot, 
poristithim voir tumi jieunk zai ani Devan 
tumkam Krista Jezu udexim funkeak 
dil’lo anondh choddant chodd up-

egak ghalunk vichun kaddunk zai. Devan dil’lea anondhacho chod-
dant chodd upeog korop mhunnlear, tumi novean- zolmol’le Kristache 
pattlavdar zale tednam Devan tumkam jem kitem dil’lem, tacho purai 
faido ghevop! 

Devachea Rajeachem totv mhunnlear, jem tumi polletat tench tum-
kam mellta. Kuddichea dolleamnim tumi polletat tednam ani tumkam 
zai toxem asona, tednam tumchi nodor uklat! Otmeachea dolleam-
nim polleiat; tumche poristithik Tache nodren polleiat, zannem  tum-
kam tantuntlean soddoileant! Aiz tumche poristithim voir jieiat, ani 
tumchea bhavnanim nett dil’lem jivit jieunche poros anondhacho 
sobhav appnnaiat. 

PROVADIPONNACHI GHOXNNA
Hanv Devan-dil’lea anondhacho boreantlo boro upeog kortam! 
Mhoje bhonvtonnchea poristithim voir hanv jietam. Jednam hanv 
polletam jeo vostu mhaka mhojea jivitant zal’leo nakat tednam, 
teo kuddichea dolleamnim polleunk bondh korun, hanv mhojea 
otmeache dolleamnim teo polletam! 

FUDDLO OBHEAS
Jakob 1:2

365 DIS BIBLE VACHPACHO CHALLENGE
Aichea disachem vachop: Matev 4, Luk 4-5

Aitar, Otubr 6 GODDESVORACHEM  LOKX

Koloskarank 3:1 (KJV)
Krista borabôr Devan tumkam punorji-
vont keleant mhonnttôch, sorginchea 
vostunche zaum-di tumche otrek: tho-
im sorgar Krist Devachea uzvea hatak 
boslolo asa.

Ghoddeanchi race ho ek spordhat-
mak khell zhoim ghodde ekameka add  
tharail’lea ontoracher race kortat. Hea 
sorthinim ghodde he ani te vatten 
pollena zaunk, tanche bhonvtim asleli 
bovall poisaunk ani sogllem lokx race-
ir dovrunk, tankam blinkers ghalche 
poddtat. Tech toren, Devachem bhu-
rgem mhunnon jem lokx goddesvorak 
asta toslench lokx apnnaun fuddem 
voch; tumche otmik blinkers ghalat ani 
sogllo bhailo bovall addaun dovrat, he 
bhaxen tumchean race-ir sogllem lokx 
dovrunk zatolem!

Goddeache dolle dhamplole astanam, tache kan ukte urtat, zaka 
lagun taka tachea jockey-cheo adnea aikunk melltat. Ek Kristanv 
koso, tum tuji race dhanvtanam ani Devacheo adnea aikotanam tuje 
bhonvtonnim aslolo bovall addaunk tuje lagim zaunk zai!

Voili voll amkam sangta ki tumi novean zolmoleant zalear, sorginchea 
vostunche tumche otrek zaunk zai. Hea kallant Devan jem tuka zaunk 
apoila tacher tuji nodor dovor ani tujem jivit tunvem kednanch chin-
tunk na tachea von sabar pautti chodd zogzogta tem polle!

PROVADIPONNACHI GHOXNNA
Mhoje bhonvtim aslolo sogllo bovall hanv addaun dovortam! 
Mhoji nodor fokot hanvem dhavunk zai tea race-icher dovor-
leli asa. Eka shud’dh rogtachea race ghoddea bhaxen, hanv 
vegim-vegim nimanne line-i sorxim dhanvtam! Dudhachea 
ani Mhonvachea hea vorsa mhojem zoit nischint asam! Amen. 

FUDDLO OBHEAS
Matev 6:33

365 DIS BIBLE VACHPACHO CHALLENGE
Aichea disachem vachop: Juanv 2-4

Somar, Otubr 7 NIRMOLLPONNANT 
ASLOLI PODVI

Joshua 3:5 (KJV)
Joshuan porjek mhollem: ‘Tumi povitr 
zaiat kiteak faleam Sorvespor tumchê 
sovem ojapam kortolo.

Joshua-k nirmollponnachea podvechi 
purai khobor asli – tumchem mon, tum-
chem jivit ani tumcheo vatto nirmoll 
korop! Tumi tumchea jivitant Deva-
cho ud’dhesh pallunk sodtat zalear, 
tumi nirmoll asunk zai! Zaite lok svotak 
Kristanv mhunntat ani tech borobor 
Krista kodden unnem ani sonvsarantlea 
lokam kodden chodd zullpi jivit jietat. 
Oslem jivit jievop ani aplem jivit voibo-
vantlean voibovant vetolem oxi axa 
korop mhunllear murkheponn. 

Voir dil’le vollint Joshua Izrael porje 
kodde uloitanam ami polletat, ‘’Tumi 
povitr zaiat kiteak faleam SORVESPOR 

tumche sovem ojapam kortolo.’’ Chintun polleiat, Devachim ojapam 
ghodddon ieunk gorjechi gozal mhunnlear Tachea lokanchi povitrtai!

Devan tujea jivita khatir toiar dovorlolim zaitim ojapam tuka samkinch 
chukunk xoktat, fokot tunvem apleak sonvsarantlea lokam poros 
vegllo korunk na dekhun. Sonvsarache muttintlean pois raunk aizuch 
nichev ghe, ani tumche bhonvtim Devachim attapunk zainam toslim 
ojapam akar gheunk lagtolim!

PROVADIPONNACHI GHOXNNA
Nirmollponnant vhodd xokti asa! Sonvsar ani tachea vondo-
vnneam thaun mhaka kuxin dovrun, hanv Devachea ojapank 
mhoja jivitant ievkar ditam! Hanv zannam mhojea NIRMOLL-
PONNANT mhaka podvi asa!

FUDDLO OBHEAS
Matev 5:8

365 DIS BIBLE VACHPACHO CHALLENGE
Aichea disachem vachop: Matev 8, Marku 2

Mungllar, Otubr 8 SVOTAK- PEKOUNNI 
HADDPI  IONTRONNAM

Romkarank 8:11 (NIV)
Zannem Jezuk mel’leantlo punor-
jivont kela, Tacho Atmo tumchê 
sovem tthikann korun asa: oxem za-
lear, Zannem Jezu Kristak mel’leantlo 
punorjivont kela , Toch, tumchê sovem 
jietolea Aplea Atmea vorvim, tumcheô 
vinaxi kuddi novean jivont kortolo.

Povitr-Sobhek apnnakuch pekoun-
ni haddpachem iontronn asam. Tumi 
Devachim bhurgim zalim tednam tum-
kam sasnnachem jivit mell’lem, mhun-
nlear tumkam pekounnechi goroz 
na! Khoinchei-i duens vo pidda-rog 
tumkam chittkon ravunk sodta ted-
nam, tumche bhitor aslolo Devan dil’lo 
vorgunn peroi-n tem duens pois zaunk 
xokta! Bible mhunnta ki Zannem Jezuk 
mel’leantlo punorjivont kela, Tacho 
Atmo tumche sovem tthikann korun 
asa zalear, To tumcheo vinaxi kuddi 

novean jivont kortolo. 

Oxem asunui, aiz legit zaitea Kristanvank thonddi vo tokli usllop, oslim 
lhan-lhan duensam tras ditat. Kiteak? Bible amkam sangta ki Devache 
porjecho nas zata gineanachem unneponn aslolean! Tor, jednam 
Kristanvam azunui duensam bhogtat, fokot tannim aple kodden asloli 
podvi purai vollkun gheunk favo titlo vell sarlolo na mhunnon. 

Jednam tumi Devachem utor xikunk lagtoleat, tednam Tannem aplea 
sogllea bhurgeam khatir ievjil’lem jivit tumkam disun ietolem. Duens 
vo piddechea sanklleanim bandhun raunk nhoikar diat; tache bod-
la, svotak-pekounni haddpachi tankh ji Devan tumkam dilea tacher 
visvas dovrat. 

PROVADIPONNACHI GHOXNNA
Devan mhaka heach vellar mhaka pekounni haddpachi sogl-
lim sadhnam dileant. Mhoje bhitor ek svotak pekounni had-
dpachem iontronn asam! Hanv porot kednanch duent pod-
dcho na! Amen. 

FUDDLO OBHEAS
1 Pedru 2:14

365 DIS BIBLE VACHPACHO CHALLENGE
Aichea disachem vachop: Juanv 5

Budhvar, Otubr 9 RHEMA VORVIM TUMCHEM JIVIT 
NOVEAN BANDHUN HADDOP

Luk 4:4 (KJV)
Punn Jezun taka oso portipall kelo: 
“Povitr Pustokar oxem boroil’lem asa: 
‘Unddeanuch monis jiena, punn Deva-
chea tonddantlean bhair sortorlea tea 
utra vorvim.’’

Voili voll amkam Soitanachea eke talln-
nek Somia Jezun dil’lo zobab dakhoita 
ani Devachem utor amchea jivitant 
koxem lagu zaunk xokta hachi sopurnn 
zannvikai dita. Monis fokot unddean 
nhoi tor Devachea dor eka utran jieto-
lo mhunttana, To Devachea logos-achi 
nhoi punn rhema-cho ul’lekh korta!

Logos hem Devachem utor jem Tache 
vichar, ievzonneo, hetu, sobhav ani 
choritr hancho aspav korta, punn rhe-
ma hem Deva koddlean eka umkeach 
vellar, eka umkeach karonna pasot, 

eka umkeach monxak uloun dakhoil’lem ani gunnvont utor! Tumchea 
gorjechea vellar tumkam portun bandpachi takot rhema utrant asta; 
hakach lagon bhakitank chodd mhotv asam. Jednam tumkam Deva 
koddlean rhema utor mellta, tem tumkam axirvad dita karonn tea vel-
lar tumkam ji goroz asta ti hichich. 

Udharonnak, tumi jivitant koxtt onbhovtat astolim, ani okosmat, tuka 
Sorvespora koddlean utor mellta, ‘’ Zanno zaiat, sodanch-sodam, 
hanv tumche sangata asam.’’ Hi voll xekddeam vorsam adim boroil’li, 
tori legit tumchi poristhiti khoinchich asum, tem tumkam rhema zata 
jednam Povitr Atmo tem tumka haddta!

PROVADIPONNACHI GHOXNNA
Devachea Utrar niall kortanam, jem poristhitint hanv asam 
tache pasot, Devacho Atmo mhaka uloilolem ani gunnvont 
utor haddta! Rhema mhojem jivit novean bandhta! Amen. 

FUDDLO OBHEAS
2 Timotak 3:16

365 DIS BIBLE VACHPACHO CHALLENGE
Aichea disachem vachop: Matev 12, Marku 3, Luk 6

Brestar, Otubr 10 BHAVARTHACHI 
MULLAVI  VOST

Hebrevank 11:1 (KJV)
Tôr bhavarth mhonngê kitem? Devan 
bhasail’lea dananchi ami vatt pollet-
ana bhavarth amkam hea bhorvanx-
eant thir dovôrta; ani amkam dixtti 
poddonant teô vôstu khorench asat 
mhonn hoch bhavarth amkam pori-
punn khatri dita

Bhavarth, hantuntli mullavi vost mhun-
nlear, tujea ani devchara modhlo 
vad-vivadh: Razancho Raza tumche 
vixim ani tumche poristhiti vixim kitem 
sangta, hache viruddh devchar tum-
chea jivita vixim kitem sangta! Hea 
vad-vivadhant tumchem zoit fokot 
tumchea Devachea utrachea zann-
karecher adarlolem asa. Bible mhunn-
ta bhavarth aikun ieta, ani aikop Deva-
chea utran ieta, mhunnlear bhavarth 
aikun ieta, ani aikop Devachem Utor 
vachun utpon zata! Tumi kitem-i bhog-
tat tache vixim tumkam bhavarth na 

zalear Devachem utor tumcho upai!

Utram Bible-achea panam velean uddun vochun ani dusmanachea 
fottincher add ddhal ani rakhonn mhunn tankam kam korunk di! Jed-
nam devchar tuka dubllo mhunnta tednam, tumcho zobab zaum 
di, ‘’SORVESPOR mhojem boll ani ddhal, mhojem kalliz Tacher visvas 
dovorta, ani To mhaka adhar dita!’’ Jednam devchar tum duent asa 
oxem mhunnta, tednam tumi zahir korat, ‘’Mhozo Dev sogllea mhojea 
gorzamnim mhaka pauta!’’

Devachem Utor amchea bhavartachi buniadh koxi vavurta. Dusman 
akromonn korta tednam tumche surokxe pasot tem uzar korunk xikat. 
Mullavi bhavartachi vost tumchem hatiar kelam zalear, tumkam kon-
nuch hat lavunk xokna!

PROVADIPONNACHI GHOXNNA
Mhozo bhavarth dixtti poddonant tea vostunk sar dita ani teo 
dixtti poddo sarkeo korta! Sarke ritin vapurlear, Devachem utor 
dusmanachea akromonna add rakhonn mhunn kam korta. 
Hanv mullavi bhavarthachi vost bore toren vapurtam! Amen. 

FUDDLO OBHEAS
Romkarank 10:17

365 DIS BIBLE VACHPACHO CHALLENGE
Aichea disachem vachop: Matev 5-7

Sukrar, Otubr 11 DEVACHEM  NHOIKARUNK  ZAINA  
TOSLEA  APOVNNEAN  ODDLA

2 Pedru 1:10 (KJV)
Bhavam-bhoinnimnô, Devan tumkam 
apoileant ani vinchun kaddleant: hea 
apovnneachi ani venchnnukechi kha-
tri thir samballunk umedin vavrat.Oxem 
korxat zalear, tumi koddsorun vexat 
mhonn bhirantuch na.

Ximitereo heo sakar zainaslelea umed-
inche ani sopnanche kendr oxem 
mhunntat – nimanno visov gheupachi 
hi suvat kitleaxeach digdorxokanchi, 
gaiokanchi, kolakaranchi ani heran-
chi zancheo denngi ani kolpona ked-
nanch sarkeo uzar zaunk nant! Jivak 
kitlem osvosth korta toslem hem khore-
ponn!

Zaite zann aplea jivitacher Devachea 
apovnneacho puraiponnan upeog 
korinastanam jieleat! Tori, voir dil’li 
voll mhunnta ki hea apovnneachi ani 
venchnnukechi khatri thir samballunk 
umedin vavrat! Umedin vavr korop 

mhunnge ‘koslem-i kam purem korunk nirontorim iotn korop; kitem-i 
sadhurponnan korop ani koslem-i kam sthirponnan korop.  Tumchea 
jivitacher Devachea nhoikarunk zainam toslea apovnnean tumkam 
khoreanich oddun ghetla zalear, tumchea apovnneachi khatri korunk 
tumi khor ani dhean-diupi iotn korche poddtole!

Zaite Kristanv fokot apunn novean zolmoleat mhunnon tankam aslole 
Devache ievzonne pormonnem te jietat oxem chintpachi chuk kortat. 
Hem sota pasun pois asam! Oxem aslelem zalear, Paulu eka tornat-
tea sevokak (Arkipus) Devachem apovnnem xarti pavoupachi khatri 
korunk sangcho naslo! Aiz, Devan tumkam jem zaunk apoilam tem 
pallpacho nirnnoi gheiat ani nimtam sangonastanam, utsahitponnan 
tacho pattlav korat! 

PROVADIPONNACHI GHOXNNA
Sevechea jivitak mhaka oddun ghetla! Mhojea jivitacher 
Devachem nhoikarunk zaina oslem apovnnem xarti pavounk 
hanv jietam! Povitr Atmeachea bollan, Devachem misanv xarti 
pavounk hanv dor ek pavl martanam mhaka margdorxon mellta!

FUDDLO OBHEAS
Koloskarank 4:17

365 DIS BIBLE VACHPACHO CHALLENGE
Aichea disachem vachop: Matev 9, Luk 7

Sonvar, Otubr 12 TUMI ZOIT VHELAM

Filipkarank 4:6 (AMP)
Koslech huske kaddum nakat; sogl-
lea tumchea magnneamnim tumkam 
goroz titlem-i Devak kollit korat, punn 
tumchim magnnim dhin’vaxi kallzan 
kel’lim zaum-di.

Jezun amkam asvason dilam ki am-
kam sogllea poristhitincher ani kotthin 
prosongacher zoit mell’lam! Bhirant, 
akant and huske Kristanv onnbhova-
cho bhag zaunk favona! Bible amkam 
sangta ki Devan amkam bhiranticho 
atmo nhoi bogor podvecho, mogacho 
ani svosth monacho dila. Hacho orth 
bhirant zaun asa ek denngi; hi denngi 
diupi khud soitan!

‘’Mhaka bhirant dista’’ oslim utram 
tumchea uloupamnim sorkottunk dium 
naka, karonn tim Devachim nhoi punn 

soitanachim! Devachem bhurgem mhunnon,  tumche bhitor konneklo 
bhiradd korta he zannvikaient tumcho atmvisvas asunk zai. 

Jednam tumi huske kaddtat vo akantan bhortat, Apostl Juanvachim 
utram monant haddat, ‘’Supurlea bhurgeamno, tumi Devachim ani 
tancher tumi zoit vhelam!’’ Tumkam kedna tori fuddo korunk pod-
dtolem tea dor eka zuza khatir, tacher zoit vhorunk Devan tumkam 
sadhnam ani suvidha dileant! Bhirant, huske, ani chintnam nakarat ani 
adim fuddench tumche khatir zuz jikhun ghetlolea Sorvesporacher vis-
vas dovrat!

PROVADIPONNACHI GHOXNNA
Hanv Devacho; kiteachoch husko mhaka na! Somi asa thoim 
mhozo atmvisvas asa. Mhoje lagim loddai korun jikhunk xokta 
oxem manpi khoinchoi dusman harlolem zuz zuzta! Amen. 

FUDDLO OBHEAS
1 Juanv 4:4

365 DIS BIBLE VACHPACHO CHALLENGE
Aichea disachem vachop: Matev 11

Aitar, Otubr 13 VISHIXTT’TAI  TUMKAM  ZAI  
ASLOLO PORINNAM  HADDTTA

Juanv 14:13 (KJV)
Tumi mhojea nanvan magxat titlem-i 
Hanv kortolom, ani oxi Puta sovem Ba-
pak mhoima melltoli

Dev diuncho na oxi tumchean magunk 
zata tosli khoinchich vost na! Devachi 
itsa ani khuxi mhunnlear tuka tujea jivi-
tant ies mellchem; punn, fokot Devak 
zai tumi girest zal’lim mhunn tumi girest 
zaleant oxem nhoi – AZUNUI NHOI. 
Devachem Utor sangta te pormonnem 
tumi korunk zai, oxe toren Tachi khuxi 
tumchea jivitant ghoddon ieunk tumi 
diunk xoktat. 

Voir dil’le vollint, Somi Jezu mhunnta, 
tumi Mhojea nanvan magxat titlem-i 
hanv kortolom. ‘Titllem-i’ hea utracho 
orth mhunnlear tumi tumchea mag-
nneant vishixtt asunk zai. Vishixtt’tai 

tumkam zai aslolo porinnam haddta! Bible Matevachea pustokant 
hachi portun khatri korun dita jednam thoimsor mhunnta, hea dongrak 
tumi mhunntoleat: ‘Hanga thaun thoi voch!’…ani tumchean korunk 
zaina toslem kaich sachem na. ‘Hea’ hea utracho orth tumi tumchea 
hukumant bi spoxtt asunk zai! 

Devan tumche bhitor ghatlele punn dolleank disonaslele podvech-
er visvas dovrat! Tumkam dista ki Devachean diunk zata teoch vostu 
magun, Devacher limit ghali nakat; tache bodlak tumi kednanch 
chintunk na tache poros chodd magat ani tumchea bhavartachea 
kholaie pormonnem Dev tumkam tem dita tem polleiat! 

PROVADIPONNACHI GHOXNNA
Jednam hanv Jezuchea nanvan magtam, tednam mhaka 
kitem zai tem hanv spoxtt magtam! Hanvem kednach sopnant 
pasun chintunk na tache poros chodd, Deva lagim podvi asa 
mhojeo gorzo pavounk, hem mhaka khobor asa! Amen. 

FUDDLO OBHEAS
Matev 17:20

365 DIS BIBLE VACHPACHO CHALLENGE
Aichea disachem vachop: Luk 11



16

Somar, Otubr 14 SREXTT MAGNNEACHEM 
JIVIT MHOJEM HATIAR

1 Tesalonikarank 5:16-18 (KJV)
Sodanch khuxal ravat. Thambonastana 
magnnem korat.  Ani khoinchê-i poris-
thitint argam diat, kiteak Jezu Krista 
sovem oxem korun tumi Devachi khuxi 
palltat.

Magnnem hi tumchi akarnni. Mag-
nnem na korop mhunnlear zuzachea 
ujeant vochun gullio nastanam dusma-
nacher gollibar korpacho iotn korop! 
Ek srextt magnneachem jivit tumchem 
hatiar tumi kelam zalear, tumi soitana-
chea sogllea akromonnak fuddo ko-
runk aitim asat!

Bible-ant ami magnnem korpachem 
mhotv dakhoupi zaitim udharonnam 
polletat; ek mhunnlear svota Somi Jezu! 
Ak’khea xubhvortomanant, vhodd mi-
lagreo korche adim ani uprant ami pol-
letat To dor ek pautt magnneant aslolo, 
ani tea milagrim modhem asa sogllea 

kallantli vhoddantli-vhodd milagr, khursar amchea patkancho bhar 
ghetlo, amkam guneanva meklle keleat, ani fonddacher zoit vhelam!

Oxem asun legit, aiz igorje bhitor, thoddeank sadharonn magnnea-ji-
vitachi sunvoim zalea ji zaitea mondollanim chalu asa, zoxem fokot 
jevnna adim vo nhidunk veche adim magnnem korop ani teach vellar 
adlea kallachea Devachea monxank mell’lolea porinnamachi opexa 
dovrop. 

Apostl Paulu sarkea monxamnim ek srextt magnnea-jivit jieunche vixim 
dhittaien uloile, zoxem ami polletat Korintkarank to sangtanam, ’’Tu-
mam-soglleam poros chodd vichitr bhasamnim hanv uloitam mhonn 
Devak dhinvastam!’’ Jednam tumi magnneachi podvi vollkunk 
pavotoleat, tednam tumkam addaunk zaina tosle tumi zatoleat!

PROVADIPONNACHI GHOXNNA
Mhojea magnneachea bolla vorvim dusmanacher gollibar 
hanv kortam! Bapakoddlea soumvadha  udexim mhaka urba 
mell’lea! Amen.

FUDDLO OBHEAS
Juanv 10:28-30

365 DIS BIBLE VACHPACHO CHALLENGE
Aichea disachem vachop: Matev 1, Luk 2

Mungllar, Otubr 15 KALLOKACHEA ATMEA 
M KODDE VEVHAR

Stotr 119:105 (KJV)
Mhojea panvlank Tujem utor ubarlolo 
divo, uzvadd mhojê vattecho!

Kristanv koso, tum zori kallokant jieta 
punn tuka dista tum uzvaddant jieta 
mhunnon, tum sonkottache suvater 
asa! Sonvsar ‘tuje pasot kor’ vo ‘’kon-
na khatir bodlum naka’’ vo ‘’svotak 
khorem rav’’ oslea vakyancho prochar 
korta, punn Devachem Utor amkam 
sangta, zoso Krist sopurnn aslo, toxench 
sopurnnaie pasot khor iotn korat! 

Devachem bhurgim zaun tumi azu-
nui kallokachea atmeam kodden zo-
goddtat, hachem karonn samkem 
sadhem: Bible mhunnta ki Tachem 
utor ugddapem zaun uzvadd ghalta, 
mhunnlear tumi zor tor dispot’tim Povitr 
Pustok vachnant, tumi tumchea jivitant 

kallokh guspak ditat! 

Voile vollint, Devachea Utrak amchea pavlank divo oxem vornnon ke-
lam. Hacho orth jednam tumkam trasank fuddo korchem poddta, ani 
sor-bhonvtim kallokh asa oxem dista tednam to kallokh poisaunk ek 
porzollit uzvadd mhunn tumkam bovallache poristhitintlean vatt da-
khounk Utracho vapor korunk xoktat!  Aiz kallokachea atmeamchea 
sogllea akromonna add Devachem Utor uzvadd mhunn vaprat.

PROVADIPONNACHI GHOXNNA
Kallokache khoinche-i podve thaim vevhar korunk hanv zan-
nam. Sogllea mhojea vaurant Devachem Utor mhojea pav-
lank ek divo mhaka vatt dakhounk. Mhoje bhitorlo utracho uz-
vadd stadium-achea uzvadda sarkho, mhojea bhonvtonncho 
sogllo kallokh pois korta!  Amen. 

FUDDLO OBHEAS
1 Juanv 1:7

365 DIS BIBLE VACHPACHO CHALLENGE
Aichea disachem vachop: Marku 4-5

Budhvar, Otubr 16 EKSURPONN DEIVIK SOUMVADAK 
AMONTRONN DITA

Utpoti 13:14-15 (KJV)
Lot Abrama sorxilo kuxin sortôch, Sor-
vesporan Abramak mhollem: ‘Tuje 
dolle ubarun tum asai thoim thaun 
ut’torik ani dokhinnek, ostomtek tox-
em udentik polle. Tuka dixtti poddta to 
ak’kho dês Hanv tuka ani tujê sonstik 
sasnnak ditolom.

Thodde pautti, tumi kodinch eksurim 
asonant mhunnon Devacho tallo ai-
kunk chuktat! Oslea vellanim, Bapa-
chea utra thaun tumche kan pois ko-
runk, kitlexech avaz toiar kel’le astat! 

Voir dil’li voll amkam xikoita ki pro-
kasovnni (kosloi gutt monxak ukto 
zaunk) adim eksurponn ieta! Kedem 
ojap nhoi ki Abraham (Abram) sam-
koch ektto uro meren Deva koddlean 
prokasovnni gheunk xoklo na! Tumkam 
zaite pautti khoboruch aschinam ki ek-

surponnachea kallantlean vetanam vo ekttoch astanam, tumi Krista 
koddlean margdorxon gheunk ani deivik soumvad suru korunk ut’tom 
suvater asat. 

Somi Jezu Krist legit Bapa kodden prarthon korunk ekttoch vell sartalo, 
hem Bible amkam dakhoita. Bapa vangdda khasgi, xant vell sarunk 
Jezu lokanchea gordheam thaun pois veta ani dongrar choddta te 
vixim Matev uloita. Tache bhaxen, bovall addaunk ani Devachea 
Utrancher lokx dovrunk tumi umkech vell tharaunche poddtole! 

PROVADIPONNACHI GHOXNNA
Eksurponn kitlem mhotvachem  tem mhaka khobor asa. Pro-
kasovnne adim eksurponn ieta tem hanv somzotam. Mhojea 
ekantachea vellamnim hanv Tacho avaz spoxttponnan aiko-
pache stithint asam ani mhoje khatir toiar kel’leo prokasovn-
neo gheunk hanv toiar asam! Amen. 

FUDDLO OBHEAS
Matev 14:23

365 DIS BIBLE VACHPACHO CHALLENGE
Aichea disachem vachop: Matev 10

Brestar, Otubr 17 DEVACHEA MOGACHEM 
BODOLNA TOSLEM SOT

1 Juanv 3:1 (NIV)
Polleiat, Bapan amcho kedo vhoddlo 
môg korun dakhoilo. Khud Bap amkam 
mhonntta: “Tumi Mhojim bhurgim”, ani 
khorench ami Tachim bhurgim! Taka 
vollkhunk na dekhun sonvsar amkam-i 
vollkhona.

Bible amkam dakhoita ki mog fokot di-
unkuch nhoi punn gheupachi-i tankh 
moga lagim asta. Devachea mo-
gachem bodolna toslem sot mhunn-
lear Tannem tuka, Tachea bhurgeak, 
sogllem dilem! Bible amkam sangta ki 
amchea tokleche dor ek kens Devan 
bariksannen mezleat, oxem korun 
Tannem amchea jivitak kitlem mol dil-
am tem dakhoun dilam! 

Devacho kedo vhoddlo mog amch-
er asa! ‘Kedo vhoddlo’ hea utracho 

orth udar monan vo sodholl hatan divop oxem zata. Amkam subez 
mog dil’lo asa. Mogachi murt tumche bhitor bhiradd korta, ani mog 
gheunk ani diunk tumchea sobhavant rochlelem asam. Heach pasot 
tumchea jivitant Devacho mog dakhounk tumkam gorjechem!

Krista sovem tumi konn ani konnachim, he somzonnen tumi choltat 
zalear, fail zaunk tumchea jivitant suvat na! Tumi Devak molachim itle-
nch nhoi, bogor Tachea xim-mer naslolea mogachim, he zannvikaien 
jieunk survat korat!

PROVADIPONNACHI GHOXNNA
Devan mhoje khatir kelam ani hea Dudhachea ani Mhon-
vachea vorsa mhoje khatir kortolo tea sogllea gozalinim 
Devachem bodolnaslolem sot spoxtt disun ieta! Amen. 
 
FUDDLO OBHEAS
Stotr 17:8

365 DIS BIBLE VACHPACHO CHALLENGE
Aichea disachem vachop: Matev 14, Marku 6, Luk 9

Sukrar, Otubr 18 DEVACHEM UTOR 
CHALIK LAVOP

Jakob 2:26 (KJV)
Zoxi pranna vinnem kudd mel’li zata, 
tosoch bhavarth kornniam vinnem 
mel’lo zata.

Aiz Povitr Sobhe bhitor, Devachea 
Utra pormonnem korinant tosleachi 
mahamari ximpddot asa! Bible-antleo 
volleo pattav korop vo zaitim voram 
magnnem korop gorjechem, punn jem 
jivit Devan amche pasot ievjilam tem 
jieunk Devachem Utor uloupant ani 
vagnnukent lagu korunk chodd mhot-
vachem. Bible fokot borem jivit ani pro-
mannik jivit jiepacho adhar nhoi, bogor 
dor eka Kristanvan pallo diupachem 
updesanchem pustok. 

Voile vollint, Apostl Jakob itle kholaien 
kitem tori sangta: kornniam vinnem 
bhavarth mel’lo zata! Zaitim Kristan-

vam chintat, kiteak tim ruch vo sontos naslolem jivit jietat, tori tim aita-
rachim igorjent ieunk kednanch chukoinant, ani igorjechea kariavol-
lint sodanch hajir astat. 

Hantuntlo somoz samko sadho asa. Devachem bhurgim koxim tum-
kam fuddo korunk poddtelea dor eka koxtt-trasak, tumi Devachem 
Utor lagu kortat kai na hache kodden soroll bandhlolem asam!
Devan amkam nhoi fokot Tachea deivik Utracho ugddas korpachi 
tankh dilea bogor tem chalik laupachi podvi bi dil’li asa. Aiz tumchea 
disachea sabar ghodditanim Devachem Utor practice korpacho kai-
do korat!

PROVADIPONNACHI GHOXNNA
Jivitache dor eke suvatanim hanv Devachem Utor kamant 
ghaltam. Hanvem ekttaim kel’lea gineanak lagunuch hanv ek 
Kristanv nhoi tor hanvem prodorxon korun dakhoil’le podvek 
lagon! Hea vorsa, hanv porinnam haddtolom! 

FUDDLO OBHEAS
Habakkuk 2:4

365 DIS BIBLE VACHPACHO CHALLENGE
Aichea disachem vachop: Juanv 6

Sonvar, Otubr 19 SASNNAKHATIR BHOGXILA 

Efezkarank 4:32 (AMP)
Ekameka thaim doiall-movall kallzach-
im zaiat. Krista sovem Devan tumkam 
bhogxilim, têch bhaxen tumi-i ekame-
kak bhôgsat.

Jivont zal’lea Kristache put ani dhuvo 
mhunn amkam amche opradh sasn-
na khatir bhogxil’le asat! Oxem asun 
legit, zaitea Kristanvank azunui dista 
ki bhogsonnem zoddunk poddta ani 
nhoi funkott diupachem! Bible amkam 
sangta ki tumi Kristak tumcho Dhoni ani 
Soddvonndar mhunn manun ghetlo 
tea khinnak tumi sogllea patkantlean 
shud’dh-nirmoll zale. Tor, bhogsonnem 
dinastanam, Dev sangta toslem 
Kristanv jivit jienastanam urfattem jivit ji-
etat ani oxe toren koddsannik  tumcho 
nas korunk tumi porvangi ditat.

Bible-ant, ami sabar kodden polletat 
zoim amkam bhogsonneachi podvi 

dakhoilea. Hacho ek nomunno mhunnlear Somi Jezu Krist, zo, pid-
dapidd ani trasanchea vellar, taka tras ditolea lokam kodden polleun 
tanche pasot magnnem kelem, mhunnon ‘’ Bapa, tankam bhogos!’’ 
Tech bhaxen ami Tachim bhurgim mhunnon, ami-i tench korunk zai: 
amche add zogoddtoleank bhogsonnem diunk zai ani tanche khatir 
magnnem korunk zai.

Voil dil’li voll amkam aitea monan ani funkeak bhogsonnem diunk 
sangta, zoxem Devan amche pasot kelam! Aiz, konnecher add tuka 
gharannem asam zalear, tankam bhogsun tumche bhitor aslolo Deva-
cho mog dakhoi!

PROVADIPONNACHI GHOXNNA
Koddusann-ik vo dves-ak mhozo bhosm korunk hanv diuncho 
na! Zoxem Kristan mhaka bhogxila, toxench hanv dusreank 
bhogxitolom. Funkeak hanvem bhogsonnem ghetlam ani fun-
kott hanv tem ditam! Amen.

FUDDLO OBHEAS
Koloskarank 3:13

365 DIS BIBLE VACHPACHO CHALLENGE
Aichea disachem vachop: Matev 15, Marku 7

Aitar, Otubr 20 UCHAMBOLLAI  IETA  XANTICHI
TOPASNNI  KORUNK

Izaias 54:14 (KJV)
Doiallaiechea nitivontponnachê 
buniadicher tuka thir korun dovor-
tolom. Konn tuka dhumallo diuncho 
na:mat-ui bhieum naka, karonn tujer 
kosloch akant ieuncho na.

Devan dil’le xantichi ani susegachi to-
pasnni korunk uchambollaieche vell 
ietat! Zoso sonvsar sompche dis lagim 
ietat, soitan Devachea dor eka bhu-
rgeak dil’lo sontos ani xanti todd-modd 
korcho proitn korta. Tannem akromonn 
kelear pasun, promannikponnant tum-
chi buniad ani pallam rigun asunk zai. 

Sonvsarantli xanti sodanch bodolpi ani 
osthir astanam, Somi Jezu Krist osli xanti 
dita ji khor uchambollaient ani osovost-
kaient okhondd urta. Devachem Utor 
spoxtt asam: tumcho nas korunk xokta 

oslem khoinchench hatiar ghoddon ieunk na! Hea jivitant Devan tum-
kam konn ani kitem zaunk apoileant, hem sarkem kolltolem tednam, 
tumchi xanti ibadd korpachi dusmanachi khoinchi-i ievzonn sopatt 
poddtoli.  

Sorvesporacher visvas dovrunk xikat, kiteak Tannem adinch fuddem 
tumche pasot zuz jiklolem asam! Devan-dil’le sovostkaiek huske-khonti 
kaddun, bhirant, chintnam vo dubhav dhorun ti halounk dium nakat! 
Tumchi buniadh mhunnlear Somi Jezu Krist; tumi haloupak zaina toslim!

PROVADIPONNACHI GHOXNNA
Uchambollai ieta tednam hanv halona-dholona karonn mho-
ji buniadh Somi Jezu Krist. Hea Dudhachea ani Mhonvachea 
vorsa, paus ieum vo voth ieum, razanchea Razache xantint 
hanv ubo rautolom! Amen. 

FUDDLO OBHEAS
Juanv 14:27

365 DIS BIBLE VACHPACHO CHALLENGE
Aichea disachem vachop: Matev 16, Marku 8

Somar, Otubr 21 VADDTTE  PIRAIE
VIRUD’DH  PROKOLP

2 Korintkarank 4:16 (KJV)
Hea pasot ami kednanch ang kad-
dinanv. Zorui bhailean amchem jivit 
bigddun veta, tôrui bhitôrlean tem 
disan’dis novsoron veta.

Otmik vattaranim, soimbhik vatten tum 
zantto zait veta tito, tuzo otmo nent-
to  zait veta! Zorui amchi bhaili kudd 
bigddot veta amcho otmo tornatto 
asta! Hakach lagon upas korop hem 
atmeantlem ek tanthrginean. Upas kor-
tat tednam, tumi tumche kuddik thokos 
ditat, tika bhailean bigddun vochunk 
ditat zalear tumcho otmo bhitorlean 
bollan bhorta! 

Vaddtte piraiek fattim gheupache 
marg sodhun kaddunk eka nanvostik 
professor-an obheas kelo. Tache he 
sodhint taka mell’lem ki tumkam nent-
tim korpak zapsaldar aslele soglle 

genes thoim astat, punn kednanch tankam zagrut korunk nant! Sa-
bar topasnneo ani vicharsornni uprant, taka mell’lem ki he zagrut 
naslele genes zaito dobhav dilea uprantuch activate zaunk xoktat- 
huske-khontincho dobhav vo monacho thokavachea orthan nhoi, 
punn tumche kuddir dobhav ghalun thengxer vhorunk!

Bible-ant, Moizes-a sarkhe, zachem otmeachem tornattemponn 
bhailean dixtti poddonk laglem oslo lok ami polletat! Zantteponnant 
legit Moizes-achi nodor eka tornattea monxa itlich tez asli. Ek Kristanv 
mhunn, tumchea otmeak portun tornattemponn diunk upasa sarkil’leo 
sadhna vaprat! Jednam tumi he Devan dil’le tanthrginean vapurtele 
tednam duens ani thokop, hem tumche sorxil’lem pollun vetelem!

PROVADIPONNACHI GHOXNNA
Mhozo otmo tornno ani urben bhorlolo. Zoxem hanv mhoje 
kuddir bhailean dobhav ghaltam, toxem hanv mhojea ot-
meak bhitorlean bollan bhoronk ditam! Amen. 

FUDDLO OBHEAS
Dusri Somurt 34:7

365 DIS BIBLE VACHPACHO CHALLENGE
Aichea disachem vachop: Matev 17, Marku 9

Mungllar, Otubr 22 GORIBICHEA XIRAPACHER  
ZOIT VHOROP

Strotr 50:10 (KJV)
Kiteak ranam-vonantlim sogllim sav-
zam Mhojim, ani hozaramnim Mhojea 
dongrancher bonvtat teô-i mon’zati 
Mhojeôch.

Somi Jezu Krist ho hea sonvsarak sobi-
tai haddtolo sogllea von osadharonn 
monis! Tannem amkam apnnem kel’le 
bhaxen sonvsarbhor faideak poddtta 
toslo bodlav ghoddun haddpacheo 
kolpona ani favo toslem chintop dilem. 
Ami koxim iesvont zaunk zai, amche 
bhovtonnchi poristhiti koxi amchea 
hatakhal dovrop, ani jea vatavoron-
nachea adhin amkam keleant thoim 
koxem jieunchem tem zanna zaunk To 
amkam adhar korta!

Apunn osadharonna poros unno, oxem 
apleakuch lekhunk na mhunnat. Sad-

haronn monxachem jivit nakarunk survat korat karann tumi sadaronn 
soddun her kitem-i asat. Ek jikhpi monis koso Devan tuka rochla; unnav 
ani goribi tumchea vonxache rochnnukent na. 

Bible amkam sangta ki hozaramnim dongrancher bonvtat teo monzati 
amchea Bapacheo! To tumkam gorib dista? Dubhava viret na! Zox-
em tumcho Bap girest, toxench Tannem aplea pattlavdarank aplem 
sogllem uplobdh korun dilam. Tumchem bank khatem tambddea ron-
gant aslear vo court-antlo ek sevok tumchea ghorachea dar-a sorx-
im aslear kosloch forok na; tumche poristithi kodden uloi. Tumi Kristant 
girest; tumchi girestkai atanch tumkam disun ieunk laglea!

PROVADIPONNACHI GHOXNNA
Goribsann ek xirap. Atam hanv ti nakartam! Kainch unnem 
naslolea Devachi hanv seva kortam; sufolltaie pasot bandhlolem 
mon Devan mhaka dilam. Hanv opesi monis nhoi mhunnun 
hanv opes zauncho na. Goribi hem mhojem patr nhoi! Amen. 

FUDDLO OBHEAS
2 Juanv 1:2

365 DIS BIBLE VACHPACHO CHALLENGE
Aichea disachem vachop: Matev 18

Budhvar, Otubr 23 TOIARI TUMCHEM 
JIVIT SOPURNN KORTA!

1 Itihas 22:5 (NIV)
Davidan mhollem, ‘Solomon mhozo 
put sodheak lhan ani onnbhov naslolo 
asa ani ek ghor jem ami Sorvesporak 
bandtanv tem vhoddantlem vhodd 
bhanddar zaunk zai. Tachem nanv 
ani tachi kirti sogllea desamnim vista-
runk zai. Atam hanv tachê khatir toiari 
kortolom.’ Mhonnttôch aplea mornna 
adim Davidan zaiti toiari keli.

Ek mhunn’nni asa ji hanv chodd korun 
mhojea aikotoleank sangtam, ‘’Sond-
hi toiarek mellta.’’  Kitli chuk nasleli 
mhunn’nni hi! Ek Kristanv mhunn, tum-
chea jivitant Devachim besanvam 
ieunk toiari korunk mhotvachem! 
Hea sonvsarant, ‘ boreachi axa dov-
or,’ ‘vaittachi toiari kor,’ ‘samki padd 
poristithi pasot toiari kor’ oslim vakyam 
bhovuch lokank manovtat; punn osli 

uloupachi tora Devachea bhurgean kednanch apnnaunk favona!

Dukollachea disanim, borea pavsachea vorsamnim vompun favo ti 
toiari korpi lokuch dukollachea vorsamnim dhano-gotteache bhor-
lele kodde gheun astole. Somia Jezu Kristachea ienneak legit Tache 
sevecho choddant chodd porinnam zaunche khatir, Tache ienneachi 
toiari korunk fuddem-vochpi zai poddle. 

Toiari kelear, kitem-i tumkam Devan korunk apoilear fail zaunche-
nam! Tea lognachi, tea muniarponnachi, tumkam suru korunk zai tea 
vevsaiechi, ani oxem dusrem kitem toiari korunk survat kor. Dudh ani 
Mhonvachea hea vorsa bhorpurponnachi toiari koxi korchi hem zan-
na zaunk kurpa melloun ghe!

PROVADIPONNACHI GHOXNNA
Hanv sodanch ut’tomtaie pasot toiari kortam! Hea vorsa, sogl-
lem hanvem toiar kel’lem folladik zatolem, Jezuchea nanvan! 
Amen. 

FUDDLO OBHEAS
Mhunn’nneo 8:26

365 DIS BIBLE VACHPACHO CHALLENGE
Aichea disachem vachop: Matev 2

Brestar, Otubr 24 BHASAVNNE UDEXIM  
NETTAN FUDDEM GELEAT

Joshua 23:14 (NIV)
Atam polleiat, hanv mornnank lagim 
pavlam; sogllea tumchea kallzan ani 
otmean Sorvespora tumchea Devan 
kel’leô soglleô bhasavnneô pallon 
aileat mhonn zanno zaiat; tantli êk po-
rian pallon ienastana urli na.

Sogllem jem Sorvesporan aplea pattla-
vdarank bhasailam tem poilench xarti 
pavlolem asam. Oxem asunui, zaitim 
Kristanvam azun aplea jiivitant pidda, 
lachari vo dhumallo bhogtat. Kiteak? 
Karonn zaitim azun Devachea Utra-
chea khoreponnant cholchim asant. 

Kristanvam koxim, Sorvesporachea 
bhasavnneamnim jieunk amcho kaido. 
Jednam ami Devachem Utor lagu ko-
runk ani Tacho man rakhunk sodhinant 
tednam Bible chamachea potrancher 

oxoram, hache viret her kitench zaina!

Amchea jivitachea samkech dor eka suvatamnim Devan aplea utrant 
zahir kel’lea bhasavnneacher ami visvas dovrunk xikunk zai. Voir dil’li 
Povitr Pustokantli voll amkam khatri dita ki Devachi ek porian bhasavn-
ni pallon ienastana urli na. Hea khoreponnan tumi khoreanich choltat 
zalear, huske-khonti ani chintnam tumcho nas korunk xoknant. Girest-
kai, bori bholaiki, udhorgot sarkil’leo gozali bextteoch bhasavnneo 
nhoi punn osleo bhasavnneo jeo adim fuddench xarti pavleleo asat! 
Soglleo vostu tumkam uplobdh korun dileat he zannvikaient cholat!

PROVADIPONNACHI GHOXNNA
Sorvesporan dil’li dor ek bhasavnni mhojea jivitant xarti pavloli 
asa! Aiz, Devacheo soglleo bhasavnneo mhojeo, hea khore-
ponnan hanv choltam, ani mhojea jivitachea dor eka zagear 
hanv mhojea besanvancho davo kortam! 

FUDDLO OBHEAS
2 Korintkarank 1:20

365 DIS BIBLE VACHPACHO CHALLENGE
Aichea disachem vachop: Juanv 9-10

Sukrar, Otubr 25 LABHDAIK UTSOV

Stotr 30: 11-12 (NLT)
Dukhant-roddnneant kaddtalom dis, 
Tujea adaran atam uddtam-nach-
tam; prachitachim angavlim kaddun, 
Tunvem mhaka anondan nhesoiloi. 
Dekhun mhozo otmo Tujea manak 
stotram gaitolo nirontorim; Sorvespora, 
mhojea Deva, Tuka dhin’vastolom ni-
tekallim!

Porinnam nirmann korunk xokta tosle 
podvecho utsov asa! Aiz Kristanvank 
fuddo korunk poddtelea zaitea prox-
nancher stuthi ani utsovachea bolla 
udexim zoit vorunk zata. Bible am-
kam sangta ki Dev aple porjechea 
vakhann’ent thikann korta, mhunn-
lear zoim povitr utsov asa, thoim Dev-
ui asta. Devachem bhurgem koxem, 
utsov monoitana aradhana korop itle-
nch puro nhoi, punn hem otmean ani 
sotan korop mhotvachem! 

‘Labhdaik’ hea utracho orth kitem-i ghoddoun haddunk vo utpon ko-
runk upegachem.

Xastrant amkam zaite kodden dixtti poddtta zhoim Devachi podvi 
favo tosli porob monoitanam dixtti poddtta. Ek udharonn mhunnlear, 
jednam Pauluk ani Silasak bondkonnint ghatlole. Bondkonnichea kud-
dant  astanam tankam khobor asli ki utsovachi labhdaik vo upegak 
poddteli podvi thoimsor asa mhunn. Gaionam korun Devak vakhan-
ntanam, bondkonn buniadi soit hal’li, ani sanklleantle tankam suttka 
mell’li. Tech pormonnem tumi Devak bhoztanam, To thoinch asta, 
tumchem jivit bandhpasan dovorta teo sanklleo suttounk To toiar asta. 
Favo tea utsovachea bollacho upeg aiz korat!

PROVADIPONNACHI GHOXNNA
Mhoji vakhann’nni Devachem thikann! Uchambollaie vellar 
utsov monovpachi podvi hanv vollkun ghetam. Hea vorsa, 
hanv adlea von chodd utsov monoitolom! Amen.

FUDDLO OBHEAS 
Stotr 22:3

365 DIS BIBLE VACHPACHO CHALLENGE
Aichea disachem vachop: Luk 10

Sonvar, Otubr 26 UDHORGOTICHO GUTT

Utpoti 1:28 (KJV)
Axirvad ghalun Devan tankam mhol-
lem: ‘Choddat ani vaddat, prithum’ 
bhôrat ani tika tumchea hata khal 
dovrat: somdirantlea maslliancher, 
ontrallavelea suknneancher ani prithu-
mer jietolea mon’zatincher tumchem 
dhoniponn choloiat.

Choddat ani vaddat! Zaiteank hem 
xastr fokot  Adanv ani Eve-chea son-
dorba bhitor vollkunk melltta, punn ho 
Povitr pustokantlo bhag Kristanv onn-
bhovachea sogllea suvatanim launk 
zata! Devan amkam adinch fuddem 
choddot vochpachem ani bhorpur-
ponnachem jivit jiepachem adneapotr 
dilam. 

Dev aplea bhurgeam khatir oxi itsa 
dovorta, tori astanam zaite Kristanv 

udhorgoticho gutt xikunk naslolean bhorpurponnachem jivit jienant. 
Udhorgoticho gutt mhunnlear Devan tumkam favo te porim jieunk ani 
Tachi bhokti korunk soglleo vostu dileat, udhorgot soit! 

Bible mhunntta, hea prithumecher soglleam jivamcher tumkam dhoni-
ponn dilam! Hacho orth Devan tumkam poilinch uplobdh korun dilam 
te bigddunk he prithumecher khoincheach monxa thaim podvi na. 
Tumche kodden Kristachem mon asam ani khoincheach karobarant 
vo khoincheach mollar  sot’tea dakhounk tumche lagim osombov 
nhoi, hem zanna zaun urbechim pavlam marun jieunchem. Devan 
progoti korpacho gutt tumkam dila! 

PROVADIPONNACHI GHOXNNA
Udhorgoti pasot gutt mhoje lagim asa! Jim Tacher bhavart 
thevtat tankam Devan soglleo vostu uplobdh korun dovor-
leat! Mhaka kainch unnem zaumchem na, Jezuchea nanvan. 
Amen.

FUDDLO OBHEAS
2 Pedru 1:3

365 DIS BIBLE VACHPACHO CHALLENGE
Aichea disachem vachop: Luk 12 -13

Aitar, Otubr 27 TUM KOSLIM UTRAM ULOITA?

1 Korintkarank 14:10 (KJV)
Hea jogant kitleô bhasô asat teô mha-
ka khobor na; punn avaz nasloli êk-ui 
na.

Tumi uloitat tim utram tumcho fuddar 
ghoddunk vo moddunk xoktat! Bible 
amkam sangta ki orth naslolem ek-ui 
utor na, tori pasun zaitea Kristanvank 
khobor na ki luksonn haddunk xoktat 
toslim utram tim uloitat mhunn!

Otmik zageanim, intesanv vo avaz 
kosloi asum, tumi uloitat tea dor eka 
utrak aplo orth asta. Utram itlim pod-
vedar astat ki tonddan ucharlearuch 
tumchem salvosanv sthapit zata! Tum-
chea jivitant oddchonneacho hun-
var ieta tednam apleakuch vicharat, 
‘’Koslim utram hanv uloitam?’’

‘’Mhoje paim mhaka jivexim martat’’ vo ‘’ soitanachi khobor kor’’ 
oxem tancho bhurgo zo room-ant bhitor sorta tache vixim uloitana 
, oslim vakyam luksonn haddunk xoknant oxem zaiteank dista, punn 
tem oxem asona! Jedam tumchea paiant tollmolleanchi dukh zata 
vo tumchea bhurgem tumkam ani iskolant proxn nirmann korta, ted-
nam ojap zai nakat karonn tim utram tumi atmeachea suvatamnim 
soddlolim asat! Tumchim utram khas moladik vo mhotvachim oxem 
manunk xikat; oslinch utram uloiat jim Devachea chuk naslolea utram 
kodden zulltat.

PROVADIPONNACHI GHOXNNA
Hanv uloita tea utrancher hanv nodor dovortam. Hanv uloitam 
tea utranchem mhotv hanv somzotam. Hanv oslinch utram 
soddtam jim nas korche bodla uklun dovortat.  Mhojem ulovop 
bhov moladik mhunn hanv mantam! Amen.

FUDDLO OBHEAS
Mhunn’nneo 16:24

365 DIS BIBLE VACHPACHO CHALLENGE
Aichea disachem vachop: Luk 14 -15

Somar, Otubr 28 TUMKAM JIKHUNK APOILEANT

Luk 15:7 (KJV)
Têch bhaxen, Hanv tumkam sangtam, 
êk patki monis jivit bôdlit zalear, tachê 
pasot sorgar kedo vhoddlo sontôs za-
tolo! Jivit bodôlpachi apnnank goroz 
na mhonn chint’tolim nnoian’nnoi pro-
mannik mon’xam astit tôr, hanchê pa-
sot sorgar iedo sontôs na mhonn Hanv 
tumkam sangtam!

Zantte gonvlli thaun sobhechea novea 
vangddea meren, tumkam otme 
salvar korunk apoileant! Hea niman-
nea disanim, soitan Devachea bhu-
rgeanchem mon dusre vatten vorta 
tannim patok soddun Bapachea ha-
tant porot vochonam zaunk; zannim 
adim Taka nakarlolo tankam portun 
Bapachea hatant diunk, hem Devak 
bhov mhotvachem zaun asam. Bible 
amkam sangta ki pik toiar asa; atam 

bhair vochun JIKHPACHI goroz asa!

Devan apleak kitem zaunk apoila tem apleak khobor na, oxem lok 
mhunntat tednam ojap dista. Bible samko spoxtt asa: tumi girest vo 
gorib zaum ieta, preacher vo iskolacho rakhonndar asum ieta, tum-
kam otme jikhunk apoileant.

Tumi khoimsoruch asum, tem otme jikhpache adar. Jezu Kristachea 
xubhvortomana kodden suvarthi zaum nakat; razancho Razache di-
viataie vixim soglleank seva diat ani Tachim ojapam tumchea jivitant 
akar ghetat, tanchim sakxidar zaiat! 

PROVADIPONNACHI GHOXNNA
Devacho karobar samballun, To mhozo karobar samballta! 
Otme-jikhunk pik toiar asa, ani tea xetantlo hanv vavraddi. 
Hea vorsa hanv poilinchea poros chodd otme jikhun gheto-
lom, Jezuchea bollvont nanvan! Amen.

FUDDLO OBHEAS
Romkarank 1:16

365 DIS BIBLE VACHPACHO CHALLENGE
Aichea disachem vachop: Luk 16 -17

Mungllar, Otubr 29 PILLGEANTLE  KOPITH

Romkarank 12:2 (NIV)
Hea atanchea sonvsarachea nemam 
pormannem tumi cholum nakat; punn, 
zoxem Devan tumchea monachi 
novsornni kelea, toxench tumchea jivi-
tachi chal-ui sarki novi zaum-di. Oxem 
Devachi khuxi konn ti, kitem borem, 
kitem Taka man’ta, ani kitem sopurnn 
tem tumi vollkhunk pavtoleat.

Sorginchea Rajeacho sor borem bim 
vomptolea monxa kodden kela, punn 
soglle nhidlole astanam, dusman ieun 
tea monxachea xetant ner vompun 
gelo. He voparint ho sor mellta karonn 
Devachem kam azun purnn zaunk 
naslelean  zaitim Kristanvam nhidlelim 
asant! 

Pillgeantlo kopith koso tuka udeunk 
zai zalear, khoinchech mon buloitolea 
vostunim tumchem dhean-mon Deva 

koddsun pois vochunk tumi diunchem nhoi. Hunvarachea vadollant 
ani futtun-poddpi lharam-chea vellar bollixtt zaupachem mhotv kho-
rea kopitak somzota!

Pillgeantlo kopith aplech vixim somadhan zainam or tarvar savn uddi 
marun pollun vochona; aplem misanv purnn zaumsor te thoim chikt-
tun ravtat. Tech pormonnem, tumi Devachim bhurgim mhunn, bhailea 
xokteank tumchea apovnneachea vatter addkoll haddunk ani tumi 
pavche adinch tarum soddun pollun vochunk dium nakat. Soitana-
chea talleak aikunk na mhunnat. Tache suvater jivitachea sogllea vix-
oianim tumkam nettan fuddem vhorunk Devachem Utor mast ani sail 
mhunnun kam korunk diat.

PROVADIPONNACHI GHOXNNA
Hanv pillgeantlo kopit! Kamachea vellar hanv nhidchonam. 
Devan jem mhaka zaunk apoila tache sun mhojem mon dusre 
vatten vochunk hanv dinam. Amen.

FUDDLO OBHEAS
2 Korintkarank 6:14

365 DIS BIBLE VACHPACHO CHALLENGE
Aichea disachem vachop: Juanv 11

Budhvar, Otubr 30 KAINCH OSOMBOV NA

Matev 19:26 (KJV)
Jezun tancher nodor marun mhollem: 
“Mon’xam kodde hem zaina, punn 
Deva lagim sogllem zata.”

Sorvespora sovem asant tankam ka-
inch osombov na! Tumchem dhe-
an-mon dhave vatten vo uzve vatten 
vochunk dium nakat; tumchi nodor 
fokot Sorvesporacher dovrat! Tumchea 
jivak kitlich oskotai vo fraksann bhog-
om, tumche poristhiti voir jieunk Devan 
tumche bhitor podvi ghatloli asa! 

Tujea jivitant Tache xoktek kednanch 
bondhon ghalchem nhoi. Kitlem-i 
vhodd tem avhan vo oddchonn 
asum, tumi chodd vhoddlea Devachi 
seva kortat! Jednam tumkam kollta ki 
Tannem tumkam kitli podvi uplobdh ko-
run dovorlea, tednam tumkam luksonn 

haddpa sarkem bollixtt hatiar na; zaum poixeanche vatten vo pidda, 
Devan tumkam hea soglleancher zoit dilam!

Bible-ant ami Pedru sarke monis polletat, zanchem adlem nanv Si-
manv mhunnlear bet, ji varem marlear sompeponnim halta-dholta. 
Punn Povitr Atmean Simanvachea jivitant Aplea muniarponnachi sur-
vat kortoch, Tachem nanv Pedru zalem, zacho orth koddop!

Tumchem jivit kitlem-i halta-dholta xem aslem tori, vareant haltoli 
bet-antlean savn eka ghott khoddpa bhaxen tumchem porivorton 
korunk Devak tankh asa. Devan tumkam aplim bhurgim mhunnon, ek-
dom kitem-i korunk dil’le xokticher visvas dovrat!

PROVADIPONNACHI GHOXNNA
Hanv Deva vorvim kitem-i korunk xoktam. Devan mhojea jivi-
tantlem osthirponn kaddun uddoilam ani mhojem jivit khod-
dpa itlem mozbut kelam! Amen.

FUDDLO OBHEAS
Luk 1:37

365 DIS BIBLE VACHPACHO CHALLENGE
Aichea disachem vachop: Luk 18

Brestar, Otubr 31 FATTLEO VOSTU VISOR

Filipkarank 3: 13-14 (KJV)
Bhavam-bhoinnimnô, jikhlom mhonn 
somzun hanv murgottna; punn itlench 
sangtam: pattim sôddlam tem visrun, 
fuddem asa tacheruch dolle lavun, 
sogllea mhojea bollan nitt xevottak 
hanv dhanvun vetam. 14 Jezu Krista 
sovem voir sorgar inam’ jikhunk Dev 
amkam apoita: tem inam’ mhozo xe-
vôtt

Ek vost ji Devache porjek khorele, dixt-
ti poddtole porinnam diunk addaita, 
ti mhunnlear fattlea jivitan jem kitem 
zal’lem thoim thaun fuddem vochunk 
tanche lagim zainam. Osle tras kad-
dtole kitle monis mhaka mell’leat tem 
hanv mezunk xoknam. Eke vellache 
capsule-ant, zoim fattlea jivtantleo sogl-
leo ghoddneo bhorun dovorleat, oslea 
capsule-ant monxak dovorpachi khatri 
hi soitanachi chal korta – borem, vaitt, 
sobitai naslolem, ani hoi, fattlea jivi-

tachem fokot vaittuch nhoi punn borem pasun. Hachi somzonni ditam. 

Boreach kalla poilim mell’lolea iesacho obhiman ballgoupi lok kednam 
mell’leat? ‘’Hanv poilim vhoddlo aslolom!’’ vo ‘’Vis vorsam adim hanv 
omkench omkench jikhlolom,’’ atam hem kitem? Hem tumchem fat-
tlem jivit, jem tachean soglleant borem korunk zata tem korpi– tumkam 
ekech suvater dovorta ani vhoddlea vostunim fuddem vochunk opan-
gull korta! 

Aichean, adim kel’leo chuko vo borech poilim mell’lolea iesa-che vi-
char, tumche fattlean lagunk dium nakat. Vortoman-ant anikui chodd 
melloun gheiat! Mukhar tache poros vhoddlo inam asa, punn poilim, 
fattlem visrat!

PROVADIPONNACHI GHOXNNA
Mhozo itihas zoim asunk zai thoim asa – adlea kallant! Aichean 
hanvem adim kel’lea poros chodd vhodd vostu hanv melloun 
ghetolom, ani mhojea fattlea jivitantli khoinchich negative go-
zal kodinch mhojea fuddaracho ek bhag zauncho na, Jezuchea 
Nanvan! Amen. 

FUDDLO OBHEAS
Izaias 43:18

365 DIS BIBLE VACHPACHO CHALLENGE
Aichea disachem vachop: Matev 19, Marku 10

Sukrar, November 1 TACHEA  HATANTLEM  HATIAR

Jeremias 51:20(KJV)
Tum aslii Mhozo tutio, Mhojem zhu-
zachem hatiar. Tuka dhôrun raxttranchi 
Hanvem pudd keli, tuka dhôrun ra-
jeanchi Hanvem pudd keli.

Deva vixim chintun polleiat – apleach 
porigant(circumference) bospi, Sor-
vpodvedar, survat savn xevott zahir 
korpi – hoi, brahmanddacho CEO zu-
zak ek hatiar sodta ani tuka apli zuzachi 
kuradd mhunn ukolta!

Tumche arthik stithi add, tumchea lo-
gna add, tumchea bhurgeam add ani 
tumchea career-a add dusmanachi 
progoti chidd’dun uddounk zuzachi 
kuradd mhunnlear, Devachea hatantle 
hathodde sarki. Apunn ek zuzachem 
hatiar mhunn kolltoch,dhittaien tumi 
ubim rautat tednam, ek ontorkhonddi 

ballistic missile-i bhaxen khotkhotean magnnem korun dusmanachea 
xibirant gondholl korunk xoktat. 

Dev apleo ievzonneo ani ud’dhesh sakar korunk tumcho upeg korto-
lo. Soglli rochnna tumi prokott zaupachi vatt polleun asa. Romkarank 
8:19 mhunnta, ‘’kiteak Devachea bhurgeanchê prokasovnnek ak’khi 
rochnna otrekun otrekta.’’

Novean mez-map korat ani Devachea zuzachem hatiar mhunn tum-
chi ovostha gheiat. Dusmanak pollun veche bogor anik dusri vatt urchi 
na! 

PROVADIPONNACHI GHOXNNA
Hanv khoincheach vellar, khoincheach minittant ani kho-
incheach khinnant zuzak toiar asam. Hea vaurak mhaka toiar 
kela ani mhojem zoit Krista vorvim nischint asam. Devachea 
kurpecho sondex hanv fuddem ani unch vortolom, Jezuchea 
nanvan! Amen.

FUDDLO OBHEAS
Isaiah 41:15

365 DIS BIBLE VACHPACHO CHALLENGE
Aichea disachem vachop: Matev 20-21

Sonvar, November 2 ZOGODDTOLO  ZAV

2 Timotak 4:7 (KJV)
Xevôtt porian hanv borem zhuz zhu-
zlam, dhanvchi asli ti vatt hanvem 
dhanvun kaddlea, bhavarthant hanv 
thir ravlam.

Soinikanchea zaitea khaxelea gun-
nam modhlo ek gunn mhunnlear du-
ty-r apoilear sodanch toiar ravpachi 
yogitai. Khoincheai disa, soptokant, 
mhoineant vo vorsak ek boro soinik zu-
zachi toiari korta tem pollelear, oxem 
dista ki zuzak toiar asop vo toiari korop 
hi jinnechi pod’dhot. Zuzachea moid-
anar khoinchoi soinikan marunk vo mo-
ronk toiar asunk zai, ani zuzacho monis 
mhunntoch modli suvat na!

Kristanv monxan apunn zuzachea 
moidanar asa hem somzunk zai. Oxem 
mhunnun, taka bhorti kel’lea monxa-
chi, mhunnlear Raza Jezuchi, khoxi ko-

runk toiar asunk zai. Jezu mhunnta, ‘’Tumi Mhaka vinchun kaddunk na: 
Hanvem ki tumkam vinchun kaddleat. Ani hea pasot tumkam nemleat 
ki tumi vechem ani follam diunchim, togtat toslim follam. Oxem Mhojê 
nanvim Bapa kodde tumi magtat titlem-i To tumkam ditolo.’’ (Juanv 
15:16)

Hem amchem adneapotr: bhair vochun odhik otme jikhunk, ani jikh-
lolea otme uronk vo tigun ravonk zai. Tea pasot, Evangelism vo xubh-
vortoman porgottpachem kam gombirtaien gheiat, sevent tumchem 
kam gombhirtaien gheiat, ani tumchem magnnea-jivit gombirtaien 
gheiat. Tumi zuzachea moidanar asant, ani zuz jikhunk zai aslolem 
kitem-i ani dor ek hatiar, hanchi bandhobast korunk zai ani tim vaprunk 
ginean vo kuxalltai mellounk zai. 

PROVADIPONNACHI GHOXNNA
Hanv Krista pasot ek soinik, hanv Zachi seva kortam Tachi khuxi 
korunk mhoji itsa. Raza Jezu mhozo boss! Devak vakhann’nni! 
Amen.

FUDDLO OBHEAS
Dhormdutancho itihas 20:24

365 DIS BIBLE VACHPACHO CHALLENGE
Aichea disachem vachop: Luk 19

Aitar, November 3 TUMI NAGRIK KAI SOINIK

2 Timotak 2:3 (KJV)
Jezu Kristacho bollvont soinik za ani 
tuka ietat tea koxttank dhiran fuddo 
kôr.

Paulu, Kristacho visvaxi apostl, zaite 
pautti tarum futton, xubhvortoma-
na khatir bondhkonnint poddlolo, 
Devachem Utor sonvsarachea sogl-
lea von poisul’lea konxeanim vhorunk 
aplo jiv sonkottant ghatlo. Khorench, to 
aplea otmik putak, Timotak, ek boro so-
inik mhunn ‘’kottinponn’’ sosunk somjik-
aiechim utram sangunk laik asa.

Ek tor boro soinik vo nagrik zaupachem 
tujean vinchun kaddum ieta! Dusrean-
cheo chaddio korpi khobro, jeo tuka 
ek chaddikar korunk xoktat, oslea kho-
brant tum oddon vheta tednam, tum 
ek nagrik zata. Jednam tum tujea Sen-

apoti Somi Jezuchea utram poros khobrancher ani fottingponnacher 
sompeponnim visvsas dovorta tednam tum ek nagrik. Jednam mag-
nnem, upas ani Devachem Utor vachop urbebhorit zaunche poros, 
tuka zodd zaunk lagta tednam tum nagrik. Don voram igorjent boson 
jednam tum soglloch kubllota tednam tum ek nagrik. 

Aiz, tumchem jivit Krista khatir ek soinik mhunn sahanxoktichem ani bo-
lidanachem jivit mhunn dakhounchem. Haar manum naka, xittuk rav. 
Dudhachem ani Mhonvachem voros azun sompunk na. Zoitivontpon-
nan fuddem vochpi soinika bhaxen tumi hem voros monoitole, Jezu-
chea bolladik nanvan! Sorvesporachi stuti korart!

PROVADIPONNACHI GHOXNNA
Hanv ek soinik, Jezu mhozo Senapoti koso hanv fuddem ve-
tam; fattim vollon pollena. Mhojem jivit Jezuchea nanvan jikh-
lolea zoitancheo trofi gheun sakxi diupachem jivit! Amen!

FUDDLO OBHEAS
Filemon 1:2

365 DIS BIBLE VACHPACHO CHALLENGE
Aichea disachem vachop: Marku 11, Juanv 12

Somar, November 4 OTMIK KHOREPONN 
VIKRAITOLEM MOLL

2 Raza 6:17 (KJV)
Ani Elishan magnnem kelem, ‘Sorves-
pora tache dolle ugôdd ani tannem 
polleum-xem kôr.’ Sorves-poran se-
vokache dolle ugôddle ani tannem 
Elisha bhonvtonnim ragixtt ghodde ani 
ghoddesvor pollele.

Jednam provadi Eilsha-cho jiv kaddunk 
sodtele dusmanache foujeche godde 
ani goddesvoranim Elishak ani tachea 
chakrak bhonvaddo ghatlo, tednam 
Elishacho chakor dolleamnim dixtti 
poddta tem khoreponn polleun akan-
tunk laglo! Provadi Elisha ho ek sad-
haronn monis nhoi. Khorem mhunnlear, 
Devacho khoinchoch khoro provadi 
sadharonn monis nhoi; to sorgan ma-
niatai dil’lo Devachea nanvan uloupi. 

Aplea chakrak dixtti podtta, tache po-
ros chodd adhunik fouz aplea kodden asa, hem Elisha provadeak kho-
bor aslem. Provadeachea magnnea vorvim zuzachea moidanache 
manddavollichem khoreponn polleunk chakrache dolle ugoddle. 
Zaitim hatiaram gheunuch nhoi punn ujeache roth choloitole devdut 
Elisha-chi rakhonn kortale. 

Provadea kodden lagsarponn asop mhunnlear, tumche somzonnech-
er ek kup haddunk zaina toslem ek otmik khoreponnam vikraitolem 
moll asam, jem otmeachea xetrant hozaranim mile asum ieta. Hea 
khoreponnak tumi man diunchi goroz!

PROVADIPONNACHI GHOXNNA
Devachea ghorant hanv manan ani mhenotin seva kortam. 
Tachea ghorant mhoje voir aslolea lokank, hanv Sorvespor-
acho sevok mhunnon bhovmanan ani rit-rovisen lekhtolom, 
Jezuchea vortea nanvan. Amen.

FUDDLO OBHEAS
Stotr 68:17

365 DIS BIBLE VACHPACHO CHALLENGE
Aichea disachem vachop: Matev 22, Marku 12

Mungllar, November 5 APLE SUVATER
OKHONDD UBO RAV

Luk 7:8 (KJV)
Tôr hanv-ui dusreachea hata khal aslo-
lo monis ani mhojê khal soinik asat; 
ani tantlea ekak hanv ‘voch’ mhonnon 
zalear, to veta; ani dusreak ‘ie’ mhon-
non zalear, to ieta; ani mhojea chakrak 
‘omkem kôr’ mhonnon zalear to korta.”

Udkachea chikottponnak avhan diun 
tacher cholpi Jezu, panch undde ani 
don maslleanche kuddke zaite korun 
panch hozar lokank jevonn diupi toch 
Jezu, bhurgim meznastanam, eka 
‘’soinikak’’ soddun  her khoinchech 
vostuchem vo monxachem kovtuk 
kelem na. 

Eka soinikachem choritr mhunnlear 
odhikarachi adnea pallop! Khoro soinik 
suchovnni gheta. Ek soinik somvidhana-
chi rakhonn korta, ji Kristanvank zaun 

asa Bible, Devachem Utor. Khoro soinik podhank man dita ani adhesh 
gheta. Aiz Jezucho khoro soinik zaunk tum toiar asa?

Bible adlea kallantlea Devachea monxam vixim uloita, zannim aplo jiv 
sonkottant ghatlo; Kristache foujent apunn soinik mhunn tannim svotak 
pollelem! Hea nimnnea kallant ami zuzachea vattarant asat ani 
modhlo zago na, oxem zanno aslolea  soinikanim borlelem asunk zai. 
Dekhun, zuzachea moidanacher boro soinik mhunn sadhur ravchem. 
Soitan, zo ek virodhi, chotur asa. Taka proves diuncho nhoi. Koslich ko-
blat vo compromise korinastanam tumche zominnichi rakhonn korat.

PROVADIPONNACHI GHOXNNA
Mhojea Somia ani Soddvonndara Jezu kodden, mhoji lagnnuk 
okhondd asa. Hanv khoinchea-i vellar suddsuddit chakre 
pasot toiaren ubo ravtam, ek visvaxi chakor mhunnon toiar. 
Amen. 

FUDDLO OBHEAS
2 Timotak 2:3

365 DIS BIBLE VACHPACHO CHALLENGE
Aichea disachem vachop: Matev 23, Luk 20-21

Budhvar, November 6 MATIECHEA 
AIDONANIM BHANDDAR

2 Korintkarank 4:7 (KJV)
Punn ami fokot matiechim aidonam, 
ani hem bhanddar oslea aidonamnim 
ghal’lem asa; mhonnttôch hi amkam 
dil’li vôrti podvi amchê thaun upzona; 
ti sogllich Devachi

Fattlea yugam thaun Devan aple 
miit-mer naslole zannvaien bhanddar 
lipounk tharailem. Monis mhunnlolea 
matiechea aidonant soddun, her 
khoinchich suvat, zaum hiream bhitor, 
bhangra-a bhitor, vo mannkam bhitor 
taka favo xi disli na! Hea matiechea 
aidonant fokot bhanddar-uch nhoi tor 
‘sasnnik jivit’’ asam (Juanv 3:15).

‘Sasnnik’ oxem onnkarit kel’lem Grik 
utor aionios, zacho orth survat ani xe-
vott naslolo sonvsar – jem sodanch 
aslolo ani sodanch astolo! Hacho 

mukhel orth mhunnlear ieunchem asa tea kallantlem jivit. 

Devachem jivit tumkam dil’lem asa! Hem jivit thondd vo xellmoddem 
nhoi punn tantunt uzo asa. Ho ek gutt: Tumche sovem asa to Krist, tum-
che mhoimecho bhorvanso. Tumche bhitor uzo asa zo tumkam portun 
zagounk xokta, dekhun tumkam konnuch luksonn haddcho na. Tum-
chea heach ostitvant Devachi mukhel karialai aslole, ek cholpi, svas 
gheupi, jive, domaunk zaina tosle ostitv tumi zaun asat. Tumkam zori 
toxem dischem na, tori ti tumchi vollokh. Dudh ani Mhonvachea hea 
vorsa te somzutin bhirant nastanam cholunk survat korat!

PROVADIPONNACHI GHOXNNA
Hanv Devak mhoje bhitor gheun jietam. Mhaka Zoe pro-
karchem jivit asam; tea pasot, hanv ovinaxi, osporxi, ani 
harounk xoknam toslo. Jednam tum mhaka hat laita tednam 
tum kabar, Jezuchea nanvan! Amen.

FUDDLO OBHEAS
2 Korintkarank 5:1

365 DIS BIBLE VACHPACHO CHALLENGE
Aichea disachem vachop: Marku 13

Brestar, November 7 UJEACHO KARKHANNO

Prokasovnni 8:4 (KJV)
Devdutachea hatantlo dhump hulpon, 
tacho  pormôll  bhoktanchea  prartho-
nam borabôr Deva mukhar voir chod-
dlo.

Ek karkhanno, udheogachi ani utpa-
don toiar korpachi suvat, zoim ekuch 
utpadon toiar zata tem mhunnlear uzo, 
oxi kolpona tumchean korum ieta? Hoi, 
vedi mhunnlear hench – otmik utpa-
donachi suvat zoim uzo nirmann  zata! 
Jednam tumi kamak lagunk, chalu ko-
runk ani uzo utpon korunk toiar asant, 
tednam prokria kortolea karkannea 
sorxim vochat, ji mhunllear vedi. Moni-
skullak deivikponnachi bhett zata, ha-
cho onnbhov tumi gheteleat. 

Vedi hi ek magnneachi suvat, zoim 
tumche novean utpon zal’le dukhache 
proxn tech ghoddiek ani sodam khatir 

pois zatat, oxe toren tumchem noxib bodolta. Ti ek suvat zoim zoll-
tolea, ovinaxi bolidana sarkem magnneachi bhettovnni zata, amchea 
rochnnara mukhar ek domdomit pormoll soddta. Hangasor, tumi tum-
cheo oddchonneo Devache vhodd takoti kodden odol-bodol kortat. 
An’na bhaxen, tumchea lognant ani arthik mollar aslolem vanzdde-
ponn folladikponnant bodolta. Aiz tumche khatir oxem ghoddta. 

Tumchea ghorant vo magnneache suvater aslolea ujeachea zagear, 
tumi magnneant aplo avaz voir kaddtanam, Dev tumkam atam ani 
sodankal dudhachea ani mhonvachea goddsannin ojapit kortolo. 
Sorvesporachi stuti korat!

PROVADIPONNACHI GHOXNNA
Mhaka ujeachem agttem kela! Dusmanachea dor eka ka-
mak bhosm korunk mhojem jivitantlean uzo uprastolo. Povitr 
Atmeacho uzo mhojea haddanim rigla; ho uzo duensak ani 
dubleponnak proves korcho addaita, oxe toren hanv zoi-
tachem jivit jietam, Jezuchea nanvan! Amen. 

FUDDLO OBHEAS
Stotr 141:2

365 DIS BIBLE VACHPACHO CHALLENGE
Aichea disachem vachop: Matev 24

Sukrar, November 8 ZAGRUT ZAIAT

1 Timotak 4:12 (KJV)
Tum tornnê piraiecho mhonn konnench 
tuji beporva korum noiê. Punn tum tu-
jea utramnim toxench tujê chalin, tujea 
pritimogan, visvaxiponnan ani nirmoll 
jivitan bhavarthiancho nomuno za. 

Tumchea apovnneant uddi marun 
tumche pillgecher porinnam korunk, 
vellachi ani kallachi sondhi tumkam 
asa, ani to vell mhunnlear atam! Ami 
polletat ki tornne piraier thaun foot-
ball khellgodde football khellunk survat 
kortat. Tankam khobor asa ki omkech 
piraier pautoch, tanchi hi denngi vo 
gunn favo te porinnam diunk pavcho-
nam. Tor, her vevsaiantle lok jivitachea 
survatichea kallant suru kortat zalear, 
tumche piraie pormonnem xubhvor-
toman porgottpachem, xikxokachem, 
sobhecho gonvlli vo provadeachem 

kam suru korunk tumkam kiteak bhirankull distolem?

Ek vevsaie poros chodd gorjechem, tem mhunnlear tumchem 
apovnnem tumi atanch pallunk zai ani nhoi fuddem dukollpachem. 
Hem zaun asa tuje machie vixim, piraie vixim nhoi! Lojecho bhes 
gheun, gorv-ak tumkam addaunk dium nakat. Zagrut zav ani Jezu 
pasot zollto, xubhvortomanacho takotvont munniari mhunn tuji suvat 
ghe. Jednam apleakuch tumi Devachea Atmeak somorponn kortat, 
tednam To tumcho avaz vaddoitolo, Jezu khatir raxttrancher porin-
nam korunk! 

Ami sonvsarachea samkea xevottachea kallant jietanv, ani atam 
anink vell na; turturecho avaz kednanch ieunk zata! Zagrut zaiat!

PROVADIPONNACHI GHOXNNA
Hanv Devan apoilolo, mhoje pillgek probavit korunk mhaka 
kuxin kaddla. Hanv xinvachea dhaddsaien fuddem vetolom 
ani Jezu khatir otme jikhun prodes jikhtolom! Amen. 

FUDDLO OBHEAS
Titak 2:15

365 DIS BIBLE VACHPACHO CHALLENGE
Aichea disachem vachop: Matev 25

Sonvar, November 9 AMI SOGLLECH  
EK SARKE NHOI

Dhormdutancho Itihas 7:55 (KJV)
Punn Istêv, Povitr Atmean bhòrlolo 
zaun, sorgak tellun polleunk laglo ani 
tannem Devachi mhoima dekhli, ani 
Devachea uzvea hatak ubo aslolo Je-
zuk tannem pollelo

Aiz igorjent amkam dispi ek vhoddli 
chuk mhunnlear, lokank Devache mo-
nis ekuch oxem dista. Istevak fatrai-
tanam Devachi ovostha koxi asli tem 
Bible-ant boroil’lem asam: Dev aplea 
xinvasona thaun ubo ravun luksonna-
chi topasnni keli!

Chintun polleiat, raxttrancho todd-
fodd zata, xaramnim ani nogranim 
bhuimkamp ani ujeak lagon akan-
tachem luksonn zata, tori Dev aplea 
xinvasonar boson rauta, fokot jedna 
Istevak fatraun moronn haddlem ted-
nam To ubo raulo. Hache velean tum-

kam kollunk zai ami soglle Deva mukhar ek sarke nhoi. 

Atam Devache porjen, Devachea monxam vixim apli somzuti portun 
map-mezop korpacho ani tanchi tokhnnai korunk survat korpacho vell 
iela – soglle ekuch promannant nhoi punn jea kurpechea panvddear 
te vavurtat tache pormonnem! Jednam ek Devacho monis khoincho 
odheox vo prodhan montri odhikarant ietlo vo odhikarantlo bhair pod-
dtolo  tem bhakit korta, tednam oslea Devachea monxak  tumi koxem 
mol ditat ani koxem vhodd manan lekhtat, hacho tumi portun vichar 
korunk zai. Noxibachi dixa bodolpi ani pranth mukth korpi Devache 
monis asat, oslea Devachea monxank, tanchi bhirant dovrat!

PROVADIPONNACHI GHOXNNA
Devachea dor eka sevokacher asleli vegllich kurpa hanv ma-
nun ghetam. Tanche deivik nemun dil’le vavram pormonnem, 
ani tancher aslele kurpe pormonnem hanv tankam mol dito-
lom mhunn mhaka opun ditam. Amen. 

FUDDLO OBHEAS
Marku 16:19

365 DIS BIBLE VACHPACHO CHALLENGE
Aichea disachem vachop: Matev 26, Marku 14

Aitar, November 10 VEDINCHEM 
TONTHRGINEAN

1 Raza 1:34 (NLT)
Thoim Iadnik Zadokak ani Provadi Na-
thanak taka Israela voir Raza mhonn 
makhum-di; Uprant tuturi vazoiat ani 
add’ddun mhonnat, “Solomon Razak 
lamb aukh!”

Atmeachea vattarant zogzogtat tan-
nim tabeant ghetlolem asam, zaka 
hanv nanv ditam, iadnikponnachem 
tonthrginean. Tacho upeog korun 
Deva khatir tannim mahakaria kelim. 
Tannim kallachea podd’dea pelean 
provas korun dusrea vattarant vochun, 
otmik vostu kuddichea dolleanim dixtti 
poddtat tosleo keleo.

Devachem Utor amkam raza ani iad-
nik mhunnta (Prokasovnni 1:6), provadi 
ani iadnik nhoi! Provadi bhakita  vorvim 
adnea dita zalear iadnikak, iadnikpon-
nachea tonthgineana vorvim, provadi 
sangta tem chalik lailear faido asa.

Lokgonnti 16:47ant, monant haddat ki ek marekar poristithi asli zoim, 
provadi Moizesan adnea dili (bhakit kelem) zalear iadnik Aaron-an, 
provadean jem bhakita vorvim formail’lem tem chalik lailem. Jednam 
tuka somzota tum ek iadnik mhunnon ani koslem-i duens tumchea kut-
tambacho, tumchea xezareacho, tumchea xaracho vidhvas korta  
Tednam, iadnikponnachem tontrginean vaprun tumchean tem duens 
addaunk zata! Iadnikponnachem tontrginean tumche bhitor aslele 
sot’tea choloupache takotik  zagrut korta, ji tumchea iadnikponna-
chea podhak kheritponnim mhotvachi asa. Iadnikponnacho obhixek 
khotkhotean kel’lea magnnea vorvim ieta, tor atanch toxem kor, 
faleam nhoi!

PROVADIPONNACHI GHOXNNA
Hanv ek raiall iadnik mhunnon dusmanachim gumxennam  
mhoje sovem fottingponnam korunk xokonant. Hanv zanna 
Krista Jezu bhitor hanv konn, vorteponnachea noxibacho ani 
poristithim voir jietolo! Amen. 

FUDDLO OBHEAS
1 Samuel 10:24

365 DIS BIBLE VACHPACHO CHALLENGE
Aichea disachem vachop: Luk 22, Juanv 13

Somar, November 11 BHUKEN GIRASAT

Judas 1:9 (AMP)
Mikael mha-devdutan porian oxem 
korunk na: Moizesachê kuddi vixim 
devchara kodde vad-vivad kortana, 
Mikael opmanachea utramnim tacher 
khastichem formonn marunk fuddem 
sorunk na; tannem fokot oxem mhol-
lem: “Sorvespor tujer khastichem for-
monn marum.”

Aichi Povitr Pustokanti voll ek bhovuch 
vichitr voll, heram sarki nhoi. Devacho 
sevok Moizes melo, ani tachea morn-
nak fokot Dev ekttoch hajir aslo. Magir, 
ami vachtat ani oso onuman kaddunk 
zata ki Moizesache kuddicher mha-de-
vdut Mikael ani soitana modhem khor 
vad-vivad zalo. Hi ek mel’li kudd ji soi-
tan koxe-i toren iemkonndachea lab-
oratory-nt vhorun tachi viskuttaun to-
pasnni korunk sodta.

Ho Moizes mhunnlolo koslo monis ki tachi mel’li kudd soitanachea ha-
tant poddchi nhoi mhunn ek sadharonn devdut nhoi punn ek mha-de-
vdut vegim-vegim ti dhaddunk sodta? Moizesachi bhuk Devachea 
vostum vixim asleli. Tachi ak’khich kudd itli Devachea hajirponnan gi-
rasloli, ki mornnant legit tachi kudd devdutanchea zuzak favo(worth) 
asli. Tumi Devachem mondir. Dudh ani Mhonvachea hea vorsa, jem 
Devachem tem tumkam girasum, ani magir devdut tumkam khatren 
zoit mellounk tumche pasot zuztele.

PROVADIPONNACHI GHOXNNA
Mhojem jivit Somia khatir zolltta. Deva bhitor mhojea noxiba-
cho nokso toiar kela, hem mhaka khobor asam. Sonvsaracheo 
vostu anink mhaka bulounk xokonant. Hanv atam Krista Jezu 
thaim aslolem unchlea apovnneachea jivitacho pattlav kor-
tam! Amen.  

FUDDLO OBHEAS
Dusri Somurt 34:6

365 DIS BIBLE VACHPACHO CHALLENGE
Aichea disachem vachop: Juanv 14-17

Mungllar, November 12 KHORO MARATHON DHANVPI

2 Timotak 4:7 (KJV)
Xevôtt porian hanv borem zhuz zhu-
zlam, dhanvchi asli ti vatt hanvem 
dhanvun kaddlea, bhavarthant hanv 
thir ravlam.

Deva vangdda hanv chol’lolea vor-
sanim, hanv khoim veta thoim, igorjent 
magnnem korunk ulo marlo teach khin-
na savn, zaite Kristanv umedin ani urben 
bhortat tem hanvem pollelam. Poilim 
panch te dha minttam kothkothean 
bhorlolim, podven ani umalleani bhor-
lolim. Punn zoso zoso magnneacho vell 
mukhar veta toso magnnem korpachi-i 
takot unni zait veta tem spoxtt disun 
ieta. Hueli ani bobatt korun survat kel’lo 
lok atam sovkasaien uloitat.

Atam tumkam hem sangunk mhaka 
diat: Magnnem thoddea metranchi 

dhanvddi nhoi, magnnem ek marathon! Tumchi magnneachi rit ani 
magnneachem jivit sthir ani nirontorim asunk zai. Tum khoim dhanv-
ta, ani konna kodden zogoddta? Eka marathon-a bhaxen magnnem 
korpacher lokx dovor, magir vichitr bhaxen-ui ulounk lag, karonn Bible 
mhunnta, ‘’Têch porim, ami osokt mhonnun, Povitr Atmo amchea ada-
rak ieta. Favo tê bhaxen kitem magchem tem ami nokllonv; dekhun, 
utramnim ucharunk zainant tosle haskar-suskar sôddun, Atmo amchê 
khatir Apunnuch vinoti korta.’’ (Romkarank 8:26). Xim nasloli zominn 
jikhunk, dusreanchi record moddunk ani nimanni reka par korunk mar-
athon dhanvpi khinnam vo minttam-chi nhoi punn voranchi ievzonn 
kaddtat. Oslea dhanvpea bhaxen aiz vagunk lag.

PROVADIPONNACHI GHOXNNA
Mhojem dhean-mon  mhojea apovnneacher asam. Hanv mho-
ji race mhenotin dhanvtolom. Deva khatir kam korop mhoje 
khatir full-time, ani her kitem-i part-time! Mhoima, Amen. 

FUDDLO OBHEAS
Dhormdutancho itihas 20:24

365 DIS BIBLE VACHPACHO CHALLENGE
Aichea disachem vachop: Matev 27, Marku 15

Budhvar, November 13 MAGNNEACHI 
LOKSONKEA MEZOP

Luk 18:1 (KJV)
Sodanch magnnem korchi goroz ani jiv 
sôddcho nhoi mhonn Jezun xisank hi 
vopar sangli.

Magnnem tumkam mahiti diupa 
khatir nhoi tor tumche akarnne khatir. 
Sonvsarantle des apli loksonkhechea 
ankddeanchi mahiti, eka zagear kitle 
lok hajir asat tem mezun tharaita za-
lear, Dev vegllich pod’dhot apnnaita. 
Dev magnnem korpi monxancher ad-
harun, xaram ani desanchi loksonkhea 
boroun dovorta. Dha lak lokanchea 
xarant, fokot ek lak lok magnnem kor-
tat zalear, Devak, tea xarant dha lak 
nhoi punn fokot ekuch lak lok ravtat. 

Aiche mukhel vollint, Dev monxanim 
kitem korunk zai hache vixim sucho-
vnni dita. Khorem mhunnlear, Mat-

ev 26:40nt, amcho Somi Jezu, ek magnnem sorginchea pustokanim 
boroun dovrunk unneat unnem kitlo vell asunk zai tem sangta – ek vor!

Unneat unnem mark mellunk, tumchem magnnea-jivit panch minttam, 
dha minttam vo tis minttam velean unneat unnem ek vor meren chod-
doupacho vell iela. Magnneant gorjechi gozal mhunnlear, tumkam 
koxem dista tachi porva korinastanam, tumchea vikasache prokria 
bes bori zaunk. Tumi zachi axa ballgitat tem zaum meren, khotkhotit 
magnnem nirontorim korunk zai. Hea Dudhachea ani Mhonvachea 
vorsa tache fattim lag; ojapvont porinnam tumkam melltole, ani tum-
chem jivit ani kuttumbachem noxib novean ghoddon ietelem!

PROVADIPONNACHI GHOXNNA
Mhojem magnnea-jivit itlem unch ani promannant vaddlam 
ki hanv uloitam tednam poristithieo bodlunkuch zai, Jezuchea 
bollixtt nanvan! Amen. 

FUDDLO OBHEAS
Efezkarank 6:18

365 DIS BIBLE VACHPACHO CHALLENGE
Aichea disachem vachop: Luk 23, Juanv 18-19



49

Brestar, November 14 DUDH ANI MHONV

Suttka 3:17 (KJV)
Ani tumkam Ejiptachea dhumalle-
antlim bhair kaddunk Hanvem ievjilam 
ani Ka-naan’karanchea, Hititanchea, 
Amoritan-chea, Perizzitanchea, Hivi-
tanchea ani Jebusitanchea desant, 
mhonv ani dud vhanvta tea desant, 
tumkam vhorunk Hanvem tharailam.

Khore provadi khunna ani token-anim 
bhorlelea xetranim vavurtat, magir to 
token zaum ieta mitt, fottu, tel, udok, 
sanklli, mhonv, dudh, adi. Ji goddsann 
ani gullgullitponn hea 2024 vorsa tum-
chem jivit onnbovtolem, hem Dud-
hachem ani Mhonvachem voros chi-
traita. 

Dev uloita tednam, tem sakar korunk, 
To Tachea Utracher nodor dovorta. 
Provadiponnacheo ghoxnna uloil’lea 

khinna thaun teo kam korunk lagleo, dekhun teo kallzak lain gheiat! 
Hea vorsa jem Devan sanglam tumi onnbovtole, tachem khoreponn 
fail zaunchenam vo thorthorchenam. 

Tambddea doriant, nettan mukhar ietoli Ejiptkaranchea loskoranchi 
fouz Israelachea bhurgeank portun gulamgirint ghalpachi domki diun 
asli. Moniskullachea itihasant kednanch polleunk naslolem vismit hea 
Israelitanim onnbovlem: Sorvesporan aplea nakachea svasan tambd-
do doria doxim kelo. Hea vellar, tea tambddea doriachea sonkoxttant 
tum asa mhunn tuka gomlear  tuzo nas zaunchona; tuji govaiki dus-
rech bhaxechi ani voibhovan bhorleli asteli, Jezuchea bollixtt nanvan!

PROVADIPONNACHI GHOXNNA
Mhojea zoitacho utsov hanv adim fuddench monoitam, 
karonn mhoji milagr Devachea hatantlean bhair sorlea mhunn 
mhaka khobor asa. Hea Dudhachea ani Mhonvachea vorsa 
tem uktem zatolem. Halleluiah! Amen. 

FUDDLO OBHEAS
Suttka 6:6

365 DIS BIBLE VACHPACHO CHALLENGE
Aichea disachem vachop: Matev 28, Marku 16

Sukrar, November 15 SUBEZ MELLUNK BHUKEIAT

Jakob 5:17 (KJV)
Elija amchêch bhaxen monis aslo; 
paus poddona zaunk tannem khotk-
hotean maglem ani saddê-tin vorsam 
prithumer paus poddunkuch na.

Sotmanunk kottin lagta, ki choddxe 
Kristanv jivitache otmik porinnam 
bariksannen niall korinastana, jivitak 
onvollkiponnan vagoitat. Tor polleiat, 
jednam tumi jivitak onvollkiponnan 
vagoitole, tednam nimanne kodden 
koslea-i opghatant sampoddtele. Itlem 
sadhem hem. Punn, jednam tumchi 
itsa Devachi khuxi korpachi, tednam 
tumche bhitor Atmeachea vostunchi 
bhagona tosli bhuk utpon zatoli. Upaxi 
aslolea monxak magnneacho khas vell 
vo vor asona; igorjent asum vo igorje 
bhair te nettan vichitr bhasanim uloi-
tat. Dolleank disonaslolea atmeachea 
dimension-ant ani vattarant nirontorim 

jieupacho haves te ballgitat, zoxe tanche bhonvtonni kitem ghoddta 
hacher te lokx dinant. 

Tumche kuddicheo vondovnneo tumkam ek avhan zal’le poros, 
tumchi bhuk Atmeachea vostum khatir asum, ani okherek upas ani 
magnnem korpachea gombhir vellar, tea vondovnneacher zoit mel-
lounchem. 

Magnneachim monxam mhunnlear, Dhoniachi itsa korpachi bhuk 
aslolo lok. Tumche bhitorle bhukek lagon tumchem Kristanvponn 
voilea-voilem thaun, khub gombirponnant vorpacho ho vell ani Dudh 
ani Mhonvachea hea vorsa tumchea jivitant ek bodol ghoddta tem 
polleunchem.

PROVADIPONNACHI GHOXNNA
Hanv kitem kortam, hanv jem uloitam, ani hanv zoxe toren 
vagtam, tem rapture zaum meren mhoje bhitorli Devachi seva 
korpachi zollti itsa dakhoitam! Amen. 

FUDDLO OBHEAS
1 Raza 17:1

365 DIS BIBLE VACHPACHO CHALLENGE
Aichea disachem vachop: Luk 24, Juanv 20-21

Sonvar, November 16 RAMPNNEO GHALAT

Luk 5:4 (KJV)
Uloun zatôch, Tannem Simanvak san-
glem: “Khol udkant hoddem bhair vhor 
ani maslli dhôrunk tumcheô rampnnim 
ghalat.

Aichea disachi voll rampnneo ghalat 
oxem sangta, ramponn nhoi! Dud-
dvancho budget kednach asunk fa-
vona, sodanch bhavartacho budget 
asunk zai. Khorea jivitacher nodor 
marum-ia ani arthik sonvsar koso cholta 
hacher pois thaun nodor marpachem 
soddun dium-ia.

Khore vevsaieche lok ektthaim kel’lo 
duddu nastana vevsai suru kortat. 
Devachea-prokarcho bhavart aslolem 
Devachem bhurgem mhunnon, dud-
dvank tumcho pot’tho khobor asunk 
zai! Hea nimannea disanim, xubhvor-
toman sonvsarachea poisul’lea su-
vatanim vhorop ho vhoddlo ud’dhesh. 

Xubhvortoman zori funkott aslem tori, tem porgottunk vhodd proman-
nant duddvanchi goroz poddta.

Kristanv mukhar-chintpi asunk zai, bazarant vochunk zai, chodd ien-
navollicheo zoreo utpon korunk vevsai korunk zai, ani kobzo korunk 
zai. Chodd zominn mellounk, vegvegllea udheoganim vantto gheunk 
ani rinnam gheupi nhoi tor rinnam diupi zaunk amkam kurpa uplobdh 
kelea!

Tumchea khateant ek billion dollar haddunk Deva kodden billion marg 
asat hem zanna zaun tumcho bhavart dusrea panvddear ubarcho. 
Tor hea Dudhachea ani Mhonvachea vorsa tumchea jivitant kednach 
mellunk na tosle duddu sampddaunk  tumcheo rampnneo ghalat.

PROVADIPONNACHI GHOXNNA
Devachi mhoima ukti korpacho mhozo vell, mhozo rutu.  Hanv 
gonni sarko mollbar uddtam, dor eke bore sondhik hanv za-
grut asam ki mhojea misanva pasot ti duddu melloitoli! Amen. 

FUDDLO OBHEAS
Juanv 21:6

365 DIS BIBLE VACHPACHO CHALLENGE
Aichea disachem vachop: Dhormdutancho itihas 1-3

Aitar, November 17 ODHIK UNCH VOCHAT

Izaias 40:31 (KJV)
Punn Sorvesporacher visvas tthevtat 
tim novea bollan bhoron ietolim,ghon-
nim porim tankam pakhtte futt’tole.Tim 
dhanvtit khorem punn thokchim nant,-
tim cholot ravtit punn kodinch harpit 
zaunchim nant.

Osle zage asat, zoim tumcho virodhi 
vanchunk xoknam. Jednam ek gonn 
sorpacher akromonn korta tednam to 
sorop zomnnicher sompeponnan ani 
vegim dhanvtolo, hem gonnik khobor 
asta. Zomnnicher sorpachi suddsuddai 
ani lovchikponn konnakuch na tosli, ani 
sorop asa te zomnnicher, tache poros 
chodd suddsuddai dakhounk bhov av-
godd zata! Dekhun, gonn eke mand-
nne udexim apli vegllich xikar korpachi 
huxarkai vaprun, sorpak dhorun moll-
bachea unchaiecher uddtta, zoim her 

pranneank svas gheunk mhotvache aslele oxygen-ache level sapuch 
asonant. Khinna bhitor, gonn portun zomnnir denvche poilim oxygen 
unnem aslolean sorpacho svas damun uron to morta.

Vanchpa khatir tumchim zuzam dusrea panvddear vorpacho vell iela. 
Tumchem magnnea-jivit dusrea panvddear vhorat, tumche sevechem 
kam dusrea panvddear vhorat, ani tumcho upas gombirtaien gheiat. 
Dan diun dusmanak oxygenak patixer korat, ani Devache mhoime 
khatir progoti kortana tumchem dhean-mon sarkem dovrat.

PROVADIPONNACHI GHOXNNA
Mhaka ghonni porim paktte futtun, hanv parajay-achea un-
chaiam voir uddtam. Hea kamant mhoje sangata anz-bod-
dve asat, ani hanv poristhitin voir udetolom, Jezuchea vortea 
Nanvan. Amen. 

FUDDLO OBHEAS
2 Korintkarank 4:8

365 DIS BIBLE VACHPACHO CHALLENGE
Aichea disachem vachop: Dhormdutancho itihas 4-6

Somar, November 18 EK SANKRIT / HYBRID

Matev 13:11 (KJV)
Tannem portipall kelo: “Kiteak 
Sorginchea Rajeache gutt vollkhu-
nchem dennem tumkam dil’lem asa; 
tankam herank na.

Sankrit vahanachem ek mon bhuloupi 
khaxeleponn mhunnlear, haalchalint 
astanam gasoline vo electricity-cher 
cholpacho bodlav tachean korunk 
zata. Sankrit vahanam modhim-
modhim petrola velean electric-ant 
vetat ani tankam haalchalint koslich 
addkoll iena. Oslim vahanam asat jim 
khas korun electric ani dusrim jim fokot 
petrolacher choltat, hybrid vahanam 
donui status-ancho anondh ghetat.

Tum ek otmeacho monis, jiv aslole 
kuddint rauta. Tum ek sankrit rochnna, 
zachean don sonvsaram modhem 

ieunk vochunk zata. Soimbik dolleanim tum je polleta ani onnbovta 
tem kam korina zalear, tumchea kamachea suvater pagarachi vadd 
na zalear, jem promotion tum anvddeta tem iena zalear, tednam so-
imbik xetrant savn otmik xetrant bodlav kor.

Jem sonvsarak lagu zata tem tuka lagu zaina. Tuka jieunk dusre kaide 
lagtat. Kiteak? Karonn soimbik sonvsarantlean thaun otmik sonvsarant 
vochpacho adav aslolo tum ek sankrit rochnna. Te poristithi vixim Deva 
lagim uloupachem bondh korpacho vell iela; tache bodlak, hea Dud-
hachea ani Mhonvachea vorsa tumcho Dev kitlo bollixtt asa tem te 
poristithik sangat.   

PROVADIPONNACHI GHOXNNA
Jednam dusmanak dista to soimbhik vattaranim jikta mhun-
nun, hanv otmik vattarant vetam zoim mhaka zoit melltach, 
Jezuchea nanvan. Amen. 

FUDDLO OBHEAS
Luk 8:10

365 DIS BIBLE VACHPACHO CHALLENGE
Aichea disachem vachop: Dhormdutancho itihas 7-8

Mungllar, November 19 TUM KITEM POLLOIT ASA

Matev 6:22 (NLT)
Kuddicho Kuddicho divo dollo. Mhon-
nttôch tuzo dollo nivôll asot zalear, 
soglli tuji kudd uzvaddik zatoli.

Dollo ho otmeachem ani jivachem 
zonel, hem somzun gheunk bhov 
mhotvachem. Tumi jem polletat, tem 
tumche ovosthek zolm dita. Tumchea 
pavlank vatt dakhoita to mhunnlear 
dollo, tor tumkam kitem dixtti poddta? 
Devachea rajeak duddvancho adhar 
diupi mhunn svotak tumi polletat? Eka 
fattlean ek otmo jikhpi? Vo ek girest ve-
pari? Elijan Elisha-k sanglem, tum mha-
ka vetanam pollelear; Elija kuddichea 
dolleanim pollepachi nhoi tor otmea-
chea dolleanim pollepachi khobor 
uloitalo. 

Tumche dolle otmik vostu transfer ko-
runk xoktat, karonn otmik khoreponnam dixtti poddche poilim, dol-
leank tanchi zannvikai zata. Abraham-an tem pollelem mhunn taka 
raxttrancho bapui kelo. Dev ani soitan vapurtat te soglle von dhokea-
chim sadhnam mhunnlear dolle!

Gonnik adav asa to mhunnlear poisul’li nodor; monxanche nodre 
poros att pottinim pois tika dixtti poddta. Tumchea otmik dolleanim 
polleunk survat korat. Tumkam dixtti poddtta zalear, tumchean tem 
tabeant gheunk zata. Tumche kuddint, lognant, arthik mollar, tum-
chea vepar-dhondeant ani tumchea career-ant pekounni polleiat, 
ani khoreanich tumkam tem melltolem.

PROVADIPONNACHI GHOXNNA
Mhaka bhorpurponnachem ani vaddai aslolem jivit dixtti pod-
dta. Udhorgot mhoji. Hea vellar poixe mhoje thaim ietat. Atam, 
dovlot ani girestkai mhoje thaim transfer zal’li hanv polletam, 
Jezuchea nanvan. Devak argham! 
 
FUDDLO OBHEAS
Luk 11:34

365 DIS BIBLE VACHPACHO CHALLENGE
Aichea disachem vachop: Dhormdutancho itihas 9-10

Budhvar, November 20 TUM PRAPT KORPI

Obadia 1:17 (KJV)
Punn pollun geleant tim Sion dongrar 
ravtolim ani to zatolo êk povitr sthan. 
Jakobachem Ghorannem hok’kan 
aplem daiz tem novean aplea hatant 
ghetolem.

Ejiptantlean bhasail’lea desant paupa-
chea provasak choddxe challis dis lag-
tale. Tori, Israelachim bhurgeanim chal-
lis vorsam oronneantlean bhonvadde 
marle. Kaim lok bhonvddeo martat ani 
okherek tanche hat rikame zatat punn 
Joshua osoch bhonvddeo marcheo 
soddun dhoniponn gheunk paulo. 
Tache bhonvddecho taka follam ani 
progoti mell’lli.

Adlea chukink lagon aplem lokx nir-
foll zaunk Joshua-n dil’lem na. Bha-
sail’lea desak tabeant gheupachea 
iotnant to thir aslo. Tumchi otmik vadd 

zaupachem dhean-mon kednanch kuxin vochunk diunchem nhoi. 

Aiz hanv bhakit kortam ki tumche chollvollik, dixtti poddtat tosle nikal 
melltole. Tumche proitn tumkam rikamea hatanim soddche nant. Tumi 
tumchea noxibache bhonvddekar zaunche nant. Noxibant ucham-
bollai asa, hanche modhem tumchem nanv aschem na. hanv atam 
Atmea vorvim uloitam: dhoniponn ghenastanam bextteoch bhonvd-
deo marche dis somple! Heach khinnak thaun, puravo dakhounk tum-
cheo bhonvddeo porinnamank zolm ditoli. Dudh ani Mhonvachea 
hea vorsa tumi bhakitantlean purnntaie kodden vetat!

PROVADIPONNACHI GHOXNNA
Hanvem sonvsaracher zoit velam, ani jem mhojem tacher 
hanvem tabo ghetla, mhojea jivitant anik ek dis pasun lachar 
zaina zaunk. Zoim her songorxh kortat thoim hanv iesvont za-
tolom. Hanv ek purave-dakhoupi Kristanv, sot’ten ani podven 
bhorlolom! Sorvesporak vakhann’nnii! Amen. 

FUDDLO OBHEAS
Stotr 69:35

365 DIS BIBLE VACHPACHO CHALLENGE
Aichea disachem vachop: Dhormdutancho itihas 11-12

Brestar, November 21 KARIA-CHI 
POD’DHOT MODDPI

Joshua 2:1 (KJV)
Shittim’ thaun Nunachea Puta Joshuan, 
desachi sôdpus korchê khatir guptim 
dogam mon’xank dhaddle. Tannem 
mhollem: ‘Vochat ani desachi, kherit 
bhaxen Jerikechi bariksannin topasnni 
korat.’ Te gele; ani rat sarchê khatir te 
Rahab mhonnlolê naikinichea ghorant 
bhitôr sorle.

Mhojem aik ani bore toren aik: hem 
Dudhachem ani Mhonvachem voros 
jem Sorvesporan amkam dilam. Hi chuk 
nhoi; bhakit kelam tem bhair sorlolem 
asa, ani tache vangdda zuz korchi 
goroz asa! Bhakit korop, hem ek hatiar 
jem tumi zuzant vantto gheunk vaprunk 
zai! Tumchea bhakitacher tumi boson 
raulim zalear, tumchea noxiba add zuz 
chaluch urtolem! 

Aiz, hav formaitam ani zahir kortam 
tumche bapui zoim opexit zale thoim 

tumi opexant poddche nant. Tumchea bapaink zoim addkolleo ieleo 
thoim tumkam adkoll ievchi na. Tumche adim asloleank zoim bondhi 
poddli thoim tumkam bondhi aschi na. Je bhaxen tumchea bapaink 
bondh rosteancho fuddo korunk poddlem, toxem tumkam fuddo kor-
cho poddchenam. Tumche adim asloleank addkoll haddleleo teoch 
chuki tumi korche nant, oxe toren Devak jem zai aslolem tannim mel-
loun ghetlolem tem tannim melloil’lem na. Jem dusreank addmell zali, 
tosli addmell tuka zaunchi na. 

Tum kariamchi pod’dhot moddpi, ek bondhi kaddun uddoupi, ni-
manni reka par korpi, dongor haloupi, ek otmik orixtt! Hem vhoddlean 
mhunn,’’Mhoje adim aslole pillgen jem melloun gheunk na, tem mel-
loun ghevpi osle pillgentlo hanv.’’ Amen!

PROVADIPONNACHI GHOXNNA
I experience a life of Milk and Honey now and always! When 
I move, angels move; when I speak, I see the reality of my 
speech. My life is full of testimonies to the glory of God! Amen.

FUDDLO OBHEAS
Jakob 2:25

365 DIS BIBLE VACHPACHO CHALLENGE
Aichea disachem vachop: Dhormdutancho itihas 13-14

Sukrar, November 22 BHOZPANT VANTTO GHE

evank 13:15(NIV)
Tôr Devak amchea onttamnim vakhan-
nun, Taka Jezu vorvim nirontorim 
amcho vakhann’nnecho iôdn bhet-
toum-ia.

Amche bhoktichi pod’dhot, amchea 
onttanchem foll, ho ek iodn. Stuthi ani 
bhozop(worship) umkeach khinnak 
suru zatat punn kednach sompunk fa-
vonam. Ti chalu asunk zai karonn Deva-
chi mhoima ami nirontorim korop zai.

Bible-ant, David ek bhuzpi aslo, dhonia-
chem kalliz koxem bulounk zai tem taka 
khobor aslem,ani Dev mhunnlem ki To 
aplea kallza sarko. Bhozonne vorvim 
tum Devak tuje sorxim oddta, karonn 
Devachem Utor mhunnta Tache porje-
chi vakhann’nni Tachem xinvason. 

Bhozonnechi sobitai mhunnlear ti tumkam odhik Deva lagim haddta, 
ani Tachem kalliz dhodd-dhoddta tem tumkam aikunk ieta. Tumi De-
vak bhuztana, To tumchea kallzachea xinvasonacher bosta. Tumi De-
vak bhuztana, govaikeo sotacheo gozali zatat. Devachi vakhann’nni 
ani aradhana zata tednam otmik ghevop ani divop zata: tumchea 
onttacho iodn voir veta ani Deva koddlean axirvad sokol vhanvtat.

Devachea kallzant moniskullache bhozonnek ek khas suvat asta, ji 
her pranni nokol korunk xokonant. Sorvesporachi bhozonn korit rav ani 
Tachem nanv voir kaddit rav ani tumche proxn fafsun vetele, Jezu-
chea bolladik nanvan.

PROVADIPONNACHI GHOXNNA
Sogllea mhojea jivachea bollan, sogllea mhojea monan ani 
soglle mhoje xokten hanv Devachi stuti ani bhozonn kortolom! 
Devak argham!  Amen. 

FUDDLO OBHEAS
Stotr 119:108

365 DIS BIBLE VACHPACHO CHALLENGE
Aichea disachem vachop: Jakob

Sonvar, November 23 TUMI KRISTA SARKE

1 Korintkarank 15:57 (KJV)
Amchea Somia Jezu Krista vorvim Dev 
amkam zoit ditach: tôr Devak amcho 
dhin’vas gavum-ia!.

Kristanvponnachem boll bhed-bhav 
korpi hea podvent mellta. Kristan-
vponn, ho ek dhorm nhoi punn Deva 
kodden aslolo sombondh. Dhorm 
Devachea ragak bhieun, Tache kod-
den paupachi axa dhorta. Hech  
Kristanvponnache don bazu, karonn 
ami zannat ki ami ek mogall, amcho 
husko korpi ani doiall Devachi seva 
kortat, zannem aple sor-naslole pod-
ven monxam thaim aplo hat vistarlo. 
Ami ozun patki astanam, Krist amche 
khatir melo. Amkam Devachim bhur-
gim mhunnunk kedo vhoddlo Bapan 
amcho mog korun dakhoilo.

Tum Atmea udexim zolmol’lem Devachem bhurgem, monxasoim-
bache vondovnnen vo monxache khuxen nhoi, punn Povitr Atmeache 
ostongim. Hoch forok tumkam vegllim korta. Tumi Krista sovem novi 
rochnna, sonvsarant asat punn sonvsarachim nhoi. Tumi ek pordexi zat 
ji apli itsa prithumechea totvancher thaptat. Tumi sadharonn ani un-
neponnachea jivitak nhoi tor sot’tea, podvi ani udhorgotichea jivitak 
adhin asat.

Zoit vhorpi ani ek pacesetter koxe tumchem jivit jieiat. Tumi raiall 
ghoranneache; Dudh ani Mhonvachea hea vorsa te bhaxen vagc-
hem!

PROVADIPONNACHI GHOXNNA
Hanv choltam, uloitam, bhonvtam ani mhojem ostitv Krista 
Jezu bhitor asam! Kitench chuklolem na ani kainch unnem na. 
Jezu bhitor hanv purnn! Amen. 

FUDDLO OBHEAS
Romkarank 8:37

365 DIS BIBLE VACHPACHO CHALLENGE
Aichea disachem vachop: Dhormdutancho itihas 15-16

Aitar, November 24 TUMCHER XIK’KO MARLA

Efezkarank 1:13 (KJV)
Kristachea ekvottant atam tumi-i 
bhitôr sorleant, kiteak tumi-i [videx-
iamnim] sotacho sondêx aikola, sod-
dvonnechem Xubhvortoman bhavarth 
dhôrun manun ghetlam. Tumi-i Aplim 
mhonn dakhouncheak Devan tumch-
er xik’ko marla: Bhasailolo Povitr Atmo 
Tannem tumcher dhaddun dila.

Jednam Samuel provadean David-ak 
Israelacho raza mhunn makhlo, ted-
nam Devacho Atmo Davidacher ielo 
(1 Samuel 16:1-13). Novea Korarant, 
Atmea vorvim purnn suttkechea disa 
meren amcher xik’ko marla, oxe bhax-
en Atmeachem vornnon kelam (Efez-
karank 4:30). Tor, Davidak raza mhunn 
makhlo, ani Atmo zo zaun asa xik’ko 
Davidacher denvlo. Xinvasona pa-
sot taka fokot makhnnechem tel-uch 
mell’lem na; taka xik’ko-i mell’lo zache 
vorvim konnuch taka hat launk xokna 

zalo. 

Bhieum nakat. Dusmanachea nadd-budhink lagon tumchi nidh pid-
dear korinakat. Soitanachea manddnneak lagon akantum nakat. 
Tumchea vaur-dhondeacher xik’ko marla, tumchea career-acher 
xik’ko marla, tumchea bhurgeancher xik’ko marla, tumche arthik 
stithicher xik’ko marla, tumche ministry-cher xik’ko marla, tumche fa-
milicher xik’ko marla, ani tumchem jivitacher xik’ko marla! Tor jea kon-
nank Monxacho Put svotontr korta to khoreponnim svotontr zata!

Dev tuka vollkota; tujem nanv Tachea tollttar kantoun dovorlam, ani 
tum Tachea radaracher asa. Kainch tuka dukhounchem na vo tuzo 
nas korchem na. Tea pasot, soitanak dhanvddaun dovor ani khub 
anondh kor, karonn tujer xik’ko marlolo asa! Sorvesporak vakhann’nni!

PROVADIPONNACHI GHOXNNA
Jem jivit hanv jietam tem Krista bhitor asam, Povitr Atmeacho 
xik’ko tacher asa; Mhaka hat launk konnuch xokna; Hanv 
mornnache adhin na! Amen. 

FUDDLO OBHEAS
Galasiekarank 3:14

365 DIS BIBLE VACHPACHO CHALLENGE
Aichea disachem vachop: Galasiekarank 1-3

Somar, November 25 MAGNNEACHE TIPS

Filipkarank 4:6 (AMP)
Koslech huske kaddum nakat; sogl-
lea tumchea magnneamnim tumkam 
goroz titlem-i Devak kollit korat, punn 
tumchim magnnim dhin’vaxi kallzan 
kel’lim zaum-di.

Magnnea vorvim zatoli tumche akarn-
neche prokrient kaim sadhnachi goroz 
asa. Ugddas dovrat, magnnem tum-
kam mahiti diupa khatir nhoi punn tum-
che akarnne khatir. Magnnea sangata 
ayojanachi(planning) goroz asta, hem 
tumi somzunk zai. Ayojan naslear mag-
nneant niraxiponn ieta. 

Tumkam jitlo Atmo choloita, titlem tumi 
magnneachi ievzonn korpachi goroz 
asa. Tujea magnneacho hetu kitem 
oxem apleakuch vicharat. Magnnem 
korche adim tumche magnneache 
points toiar korat,oxem kelear, jednam 
zobab ietele, tumchea magnneak zap 

mell’lea hem tumkam kolltelem.

Kednam kednam, magnneachea bollacho upeog kortanam upas 
korchi goroz asta. Muniarponnant veg-vegllim kamam astat, ani tum-
chea kamak alaxiro mellunk tumkam magnneachi ani upasachi goroz 
asta.

Magnnem ani bhavarth hatant hat ghalun vetat, dekhun tumi tea gh-
addie khatir, tea ghora khatir, tea contract-a khatir, vo tea logna khatir 
magnnem kortana, jem tumi magtat tem tumkam mellunk, tumi Deva-
chea-prokarcho bhavartacho upeog kortat hachi khatri korat. Mag-
nneatlean Povitr Atmea kodden ek girest ekchar ghoddon ieta, tor 
tumchea magnneachea vellar Dev tumche lagim uloitolo oxi opexa 
dhorat.

PROVADIPONNACHI GHOXNNA
Jednam hanv magnnem kortam, Sorg zobab dita. Hanv deivik-
tai ani moniskullachea nakear ubo ravlam ani magnnem korun 
podvi ani sot’tea dakhoitam, Jezuchea bollixtt nanvan! Amen.

FUDDLO OBHEAS
Daniel 6:10

365 DIS BIBLE VACHPACHO CHALLENGE
Aichea disachem vachop: Galasiekarank 4-6

Mungllar, November 26 FOKOT TIN DIS

1 Korintkarank 15:4 (AMP)
Ani Taka nikhipilo, ani Povitr Pustokam 
pormannem tisrea disa Devan Taka 
punorjivont kelo

Tachea deivik sobhava vixim soglle 
vadh-vivad ani bhasabhas asun legit, 
Jezuk apunn monxachea rupan iel’lo 
Dev, hem apleachi tik’ka kortoleank 
ani na mhunnpi lokank dakhoun diunk 
fokot tinuch dis lagle; Tachea devpon-
na ani moniskulla modhem aslolo ontor 
dakhounk fokot tinuch disanchi goroz 
Taka poddli, ani hem Tannem kelem 
vhodd style-in!

Jezun kel’leo soglleo milagreo Tachea 
kallantlea dubhavi monxank somad-
han diunk puro zaleo nant, je meren 
Taka khursar khillailo, melo, purlo ani 
punorjivont zalo, hem sogllem tin disam 
bhitor; magir To khoroch Mesias mhunn 

tannim sotmanlem. 

Jezun sthar khub unch kelo. To khoreponnim konn aslo te bariksan-
nen topasnni korpacho sthar(standard) hache poilim kednanch ko-
runk naslo. Konnui morunk xokta, ani dusro taka mornantlo jivont korta, 
punn konnuch kednach apunnuch mel’leantlean jivont zaunk na!

Zaite Kristanv chodd unch tir dhorun chukoinant; te chodd sokol tir 
dhortat ani chukoinastana martat! Jivitant khub unch tir dhorunk xikat. 
Tumchea kuttumba khatir, seve khatir, bhurgim, arthik ani project-am 
khatir chodd unch tir korat.  Tumkam zai tache poros subez Dev asa. 
Oputt ani ot’tha tosleacho Dev To. Tacher visvas dovor, ani To tem 
sakar kortolo!

PROVADIPONNACHI GHOXNNA
Mhojea unchlea apovnneacho inam gheunk hanv unch tir 
kortam. He pautti, hanv jiktolom! Amen.

FUDDLO OBHEAS
Hosea 6:2

365 DIS BIBLE VACHPACHO CHALLENGE
Aichea disachem vachop: Dhormdutancho itihas 17

Budhvar, November 27 UTRAK CHIKTTUN RAV

Juanv 1:1 (KJV)
Orombak sogllê rochnnê adim,Sôbd 
aslo, ani Sôbd Deva sovem also ani 
Sôbd Dev also.

Dor ek milagr Devachea Utracher ad-
harleli asa! Jednam ami Devachem 
Utor porgott kortat tednam fokot por-
gott korpa khatir nhoi, tor Tachea utra-
chem boll dakhoupa khatir. 

Dev chodd vhodd aslelean soitanak 
Devacho dusman mhunnunk zainam. 
Taka dusman nant, zoxem stotrkar Stotr 
110:1ant spoxtt sangta, ‘’Mhojea So-
mia Sorvesporachem utor hem; Mho-
jea uzveak bos; tujea dusmanak Hanv 
tujea paiam tolla ghaltam.’’ Kolpona 
korat, ek ojapancho Dev aplea voib-
hovan aslolo,Tacho dusman ek lhanso 
soitan! Sorgar zuz zalem tednam, Dev 

aplea xinvasonacher bosonuch raulo, zalear Michael ani her devdut 
soitana kodden zuz kortale.

Tumi ek vortea Devachi seva kortat, zachea axirvada udexim tumi ek-
dom sufoll zaunk xoktat. Hem atam ghoddon ieta, zoxe aiz tumi ho 
bhakitacho dut vachtat! Dev uloilo ani toxench zalem. Tannem mhun-
nlem, ‘’Uzvadd zaum!’’ ani toxench zalem. Dekhun, aiz tumchea jivi-
tacher un’noti hanv ghoxit kortam! Atam, dudhacho ani mhonvacho 
godd suvad onnbhovat, Jezuchea bollixtt nanvan, Amen!

PROVADIPONNACHI GHOXNNA
Hanv Utor vevharant ghalpi. Mhozo sontos Utrantlean ieta 
karonn mhaka khobor asa Utor kam korta mhunn! Hanv utrak 
chikttun ravtam, ani govaikeo gheun hanv portun ietam! Sor-
vesporachi stuthi korat! Amen. 

FUDDLO OBHEAS
1 Juanv 1:1-2

365 DIS BIBLE VACHPACHO CHALLENGE
Aichea disachem vachop: 1 & 2 Tesalonikarank

Brestar, November 28 TUM KOXE TOREN 
PROGOTI KORTA?

Stotr 42:1 (KJV)
Zoxem merum  vhanvtê zhorik taneta, 
toso, mhojea Deva, otmo mhozo Tuka 
otrekta.

Otmeachea vattarant progoti positive 
vo negative oxi mezum ieta. Novem 
tontrginean portun portun amcher net-
tan ieun poddtta, ani soitan osle kaim 
tontrgineanacho upeog korun aplo 
agenda ukto korunk ani mukhar kad-
dunk lagla. Tor, hea xevottachea disan-
im, Devachea vostunchi bhuk aplea 
bhitor haddpachi goroz asa. 

Bhuk ani sthirponn eka mekak zoddlo-
lim asant. Tumchi dispot’ti vinonti zaunk 
zai, Dhonia, sogllem vhor; fokot mhaka 
bhuk di! Tumi jea kiteak bhuketat tem 
tumchea bhukecho dorzo tharaita. 
Devachea vostunk bhukieat, muniari-

ponnak bhukeiat, odhik otme jikhunk bhukeiat. 

Je kitea pasun tumi pois ravtat, tacher tumkam podvi asa. Jednam 
tuje bhitor asloli otmeachea vostunchi bhuk zobor chodd zata, tum ek 
ujeacho monis ani ek zuzacho monis zata!

Tem zuz kuddichea bollan nhoi punn otmea ostongim zuzat. Tumchea 
magnnea jivitant ani sevechea kamant kollvollum nakat. Hea xevotta-
chea disanim Sorvespor korta tea sogllea vostunim hurben bhag ghei-
at, ani tumchem zoit soglleank polleunk melltolem!

PROVADIPONNACHI GHOXNNA
Dhonia pasot mhojem kalliz hurben lhasta, ani hanvem sogl-
loch mhaka Jezuk somorpila. Krista sovem mhojem jivit khux-
alkaien ani xantin bhorlam. Hanv govaiki diit rautolom, Jezu-
chea bolladik nanvan! 

FUDDLO OBHEAS
Stotr 119:20

365 DIS BIBLE VACHPACHO CHALLENGE
Aichea disachem vachop: Dhormdutancho itihas 18-19

Sukrar, November 29 TUMI SONVSARACHER  
ZOIT VHELAM

1 Juanv 5:4 (KJV)
Ani Tacheô adnia zhodd nhoi, kiteak 
zankam Devan zolm dila, tãnnim son-
vsaracher zoit vhelam. Sonvsaracher 
ami zoit vhelam tem hem: amcho bha-
varth.

Tumi khoinch aslear, hea vellar porot 
porot apleakuch sangat: Hanv Deva 
koddsun zolmolam; Hanvem sonvsar-
acher zoit vhelam. Mhojea uloupan 
vaitt vicharancher zoit melloilam. Kris-
ta bhitor ufeta toslem mhojem jivit. 
Unneponn mhojesun pois asam. Hanv 
zoitivont, boli nhoi, ani hanv sasnnik be-
sanvanim bhorlolem jivit jietam! Devak 
argham!

Tor polleiat, Bible hem ek dhormik 
pustok nhoi. Tumchea jivitant tem ek 
khoreponn. Tea pasot hanv mhunn-
tam anondbhorit zav; Utor kam korta! 

Tumchea jivitant, Kristant aslelea sasnnik axirvadanchim khoreponnam 
dixtti poddonk zai. Tumcheo kidney ekdom bore bhaxen kam korunk 
zai. Tumchea kallzan ekdom bore bhaxen rogot pump korunk zai. Tu-
jea dolleank nitoll dixtti poddonk zai; kainch fail zaunk upkaronam. 
Tumche kuddicho dor ek sandho Devachea utra pormonnem kam 
korunk zai. Tumcho vaur-dhondho vaddot-choddot vochunk zai. Tumi 
adnea ditoch poixe tumche thaim ieunk zai. Goribi hem tumchem 
deivik daiz nhoi.

Ami porgott’tanv ti Bori Khobor tumkam goribintlean udhorgotint vhor-
ta. Aiz tumi hem vachtat mhunnlear tumche sovem kitem tori borem 
ghoddta. Tumi chintunk naslolo mhoimebhorit bodol aiz tumi onn-
bhovtoleat, tor celebrate korat!

PROVADIPONNACHI GHOXNNA
Hanv Deva koddsun zolmolam, ani hanv opexit zaunk xoko-
nam. Hanv ek jikhpi, kiteak hanv jem kortam tem zaun asa 
jikhpachem. 

FUDDLO OBHEAS 
1 Juanv 4:4

365 DIS BIBLE VACHPACHO CHALLENGE
Aichea disachem vachop: 1 Korintkarank 1-4

Sonvar, November 30 POIXE SONVROKXONNA 
PASOT

Mhunn’nneo 10:15 (KJV)
Girestanchi ghottai, tanchi dovlot, 
Punn, dublleanchi goribi taka nisont-
tonak pavoita.

Choddxe lokank, bhov korun Kristan-
vank, duddu ani girestkaie vixim vegl-
lench mot asam. Goribi zaun asa ek 
hatiar hem somzunk proitn korat! Gori-
bi monxak jivexim marunk ieta, punn 
jednam goribi girestank ieta, tednam 
girest lok poixe rakhnne pasot ani son-
vrokxonna(defense) pasot vapurtat. 
Punn, tich goribi goribank ieta tednam, 
sonvrokxonna pasot tanche lagim 
poixe asonant; tea pasot vaitt porin-
nam uprastat.

Kaim Kristanv lok azunui chukin, dhor-
miktaiechem ek rup mhunn, povitr-
taiecho sombondh goribi ani bhikari 
jivitache pod’dhotik kortat. Hem fokot 

chukichem nhoi, punn luksonn haddunkui xokta, karonn poixe naslear 
tumi osuroxitponnim mornnak lagim ieunk xoktat!

Ek Kristanv mhunnon, Devachem raj fuddem vhoronk ani tumchea 
kuttumbacher, lognacher, igorjecher ani xaracher,  goribichem akro-
monna pasun rakhonn korunk poixe zoddunk mon ani tankh tumche 
lagim aschi. Poixe tumkam Deva kodden magnnem korunk vell ditat. 
Tor, magnneach vorvim nhoim punn duddvanchea-i probhavan  soi-
tanachea tallneank na mhunnonk toiar ravat, oxe toren hea niman-
nea kallant probhav korunk, Jezuchea Nanvan!

PROVADIPONNACHI GHOXNNA
Goribicheo bondheo hanv nhoikartam. Poixeanchem son-
vrokxonn gheun mhoje ani mhoje familiche bhonvtim hanv 
addo ghaltam. Devachem raj fuddem vhorunk mhaka bhor-
pur mellta. Mhoji arthik stithi axirvadit zalea, ani hanv udhor-
gotin ani deivik purvonnen choltam. Amen!

FUDDLO OBHEAS 
Mhunn’nneo 18:11

365 DIS BIBLE VACHPACHO CHALLENGE
Aichea disachem vachop: 1 Korintkarank 5-8

Aitar, Dezembr 1 FATTLEA VOSTUNCHER
VISOR GHAL

Filipkarank 3:13-14 (KJV)
Bhavam-bhoinnimnô, jikhlom mhonn 
somzun hanv murgottna; punn itlench 
sangtam: pattim sôddlam tem visrun, 
fuddem asa tacheruch dolle lavun, 
sogllea mhojea bollan nitt xevottak 
hanv dhanvun vetam. 14 Jezu Krista 
sovem voir sorgar inam’ jikhunk Dev 
amkam apoita: tem inam’ mhozo xe-
vôtt

One thing that prevents God’s people 
from real tangible results is the inability 
to move forward from the past. I can’t 
count how many people I’ve met who 
struggle with this. This effective tool of 
the devil ensures one is kept in a time 
capsule full of all things past – the 
good, the bad, the ugly, and yes, it’s 
not just the bad that the past is bad for 
it’s also the good. I’ll explain. 

Ever come across people who glory in achievements long gone? 
They’ll say things like, “I used to be big!” Or “I was the winner of such 
and such twenty years ago”, what is that? It’s the past doing what it 
does best – keep you in one place and crippled from moving forward 
to bigger things! 

From today, refuse to be haunted by past mistakes or achievements 
long gone. Achieve even more in the present! There is a bigger prize 
ahead, but first – forget things behind! 

PROVADIPONNACHI GHOXNNA
Mhozo itihas zoim asunk zai thoim asa – adlea kallant! Aichean 
hanvem adim kel’lea poros chodd vhodd vostu hanv melloun 
ghetolom, ani mhojea fattlea jivitantli khoinchich negative go-
zal kodinch mhojea fuddaracho ek bhag zauncho na, Jezu-
chea Nanvan! Amen. 

FUDDLO OBHEAS
Izaias 43:18 

365 DIS BIBLE VACHPACHO CHALLENGE
Aichea disachem vachop: 1 Korintkarank 9-11

Somar, Dezembr 2 TE BHAXEN 
VAGNNUK ASCHI

1 Timotak 3:15 (KJV)
Punn mhaka lambai zait zalear, Deva-
chea Kuttumbant koxê bhaxen chol-
chem tem tunvem zanno zaunchem 
mhonn hem atam boroitam; aminch 
hem Kuttumb, jivea Devachi Po-
vitr-Sobha.

Aiche survatechi voll amkam dakhoita 
ki Devachea ghorant ek umkech tore-
chi vagnnuk amche sovem dixtti pod-
dunk zai. Sogllea Kristanvanim pallunk 
zai oso to ek shixttachar. Tumi pollelam, 
amkam Raza ani Iadnik mhunnlam, ani 
tea pasot, amchi vagnnuk oxi zaunk zai 
ki Dev, zo amche bhitor asa ani zache 
ami protinidhi, hea Devache hajirik 
man diunk amkam apoileant. 

Bhava-bhoinnino, jitlim tumi Devache 
kholaient vetat, titlench pois tumi urtat 

negative vagnnukechi gozal ieta tednam. Tumi poilim aslolim toslim 
monxam zaunk soddun ditat – tumi odhik borim zatat! Okosmat, tujim 
kortutvam durdoivi zaleant zalear tuka kollon ieta, igorjent tumchem 
nhesop sarkem na zalear tumkam kollon ieta, dusream koddden 
uloupachi pod’dhot tumchi sarki naslear tumkam kollon ieta – to ek 
shixttachar, ek obhiman zo ieta jednam Krista vangdda tujem add-
nanv asa tednam.

Aichean,  dusream hujir favo te porim vagnnuk korunk ani Kristak her-
ank favo te porim dakhounk khor proitn korat.

PROVADIPONNACHI GHOXNNA
Bhov Vortea Devacho Raza ani Iadnik mhunnon, hanv ek novi 
dixa mhaka uloitam. Sogllea vattanim hanv Kristacho pro-
tinidhi anik-ui bore bhaxen zatolom, Halleluiah! 

FUDDLO OBHEAS
Romkarank 1:9

365 DIS BIBLE VACHPACHO CHALLENGE
Aichea disachem vachop: 1 Korintkarank 12-14

Mungllar, Dezembr 3 PURAVO KHOIM ASA? 

Juanv 14:15 (KJV)
Tumi Mhozo môg kortat zalear, Mhojeô 
adnia samballtoleat.

Monxank dista toso mog guspa-gond-
hollacho nhoi. Sadheponnan sanglear, 
zo moipas tumi tumchea utranim da-
khoitat to tumchea kornneanim dak-
hovop.

Devachi khobor ieta tednam Tache 
sovem aslelea tumchea mogacho pu-
ravo mhunnlear, Tachem utor sangta 
tem korop; Tacho mog, Tachem choritr 
uktem korop. Tachem  jivit ani tumche 
thaim aslolo Tacho sobhav – tumche 
bhitor aslolem Tachem promannikponn 
– sarke toren jieunk sombovachem 
korche korun sompem-i korta.

Koxtt kaddinastanam dor disa Devak 
tumchean khoxi korunk zata. Zaiteank dista, upas kortana kallzan 
thaun ek sobit aradhana git gailear, dukhanim ani ospoxtt bhavnanim 
bhoron, tumi Devak mog dakhoilo. Puravo, Devachea Utra por-
monnem sadho asa – Devachem Utor jievop; tumi TACHO mog kortat 
mhunn hoch khoro puravo! Fuddem vochun aizuch Devache nem ani 
bhasavnneo jieunk laglear borem nhoi? Tumi Tacho mog kortat mhunn 
hoch puravo puro!

PROVADIPONNACHI GHOXNNA
Tacho mog hanv kortam hacho puravo dakhounk, mhojea 
Sorvespora Deva Yahven dil’lem dor ek utor hanv palltam. 
Tacheo adnea mhoje khatir jivit, ani Tache kodden addnanv 
asunk mhaka axirvad mell’la! Amen.

FUDDLO OBHEAS
2 Juanv 1:6

365 DIS BIBLE VACHPACHO CHALLENGE
Aichea disachem vachop: 1 Korintkarank 15 -16

Budhvar, Dezembr 4 PLEASURES FOREVERMORE 

Stotr 16:11 (KJV)
Tum mhaka jivitachi vatt dakhoitoloi, 
Tujê mukhar mhaka melltoli anondachi 
bhôrti, ani Tujea uzveak sasnnachem 
sukh!

Kristanvponn ubgonn haddta toslem 
nhoi. Sonvsar kitem chint’ta tache 
urfattem – Deva kodden aslolo som-
bondh anink kitem-i zaunk xokta punn 
ubgonn haddpi nhoi. 

Voir dil’le Povitr Pustokantle vollicher 
anink ek nodor marat. Tantunt mhun-
nlam, Devachea hajirponnant tumi 
dhorlolea dor eka rostear tumkam 
margdorxon mellta – chukeo korunk 
pavchinant. Ani tem thoinch thambo-
na! Ak’khem jivitbhor tigun urta toslo 
anondh ani sukhachi bhorti asa! San-
gat mhaka, Deva kodden aslolo som-

bondh ubgonn ani kontallo haddpi koso asum ieta? Sonvsari khox-
eo sodhpi chukichea lokam vangdda tujean koxem bhovunk zata? 
Thoddeach kallacho ani khub poschatap gheun ieupi hea jivitantlo, 
monxani kel’lo sukh-sontos visrat. Devachem asnnem utranim sangunk 
zainam toslo sukh-sontos tumkam dita – ek godd, bhar naslolem jivit! 

Heach khinna thaun, Deva kodden ekchar korunk tumcho poilo vell 
diat. Bhukest aslelea porim Utracho obheas kor. Dor disa magnnem 
korunk vell kuxik dovrat ani hea natalachea rutunt ani tache uprant 
sodam khatir sukh-sontosacho onnbhov gheiat! 

PROVADIPONNACHI GHOXNNA
Hanv Krista sovem sogllea von godd jivit jietam! Ubgonn, 
uchambollai, unneponn ani gondholl mhojea jivitacho bhag 
nhoi ani kednanch zauche nant, Jezuchea nanvan! Amen.

FUDDLO OBHEAS
Job 36:11

365 DIS BIBLE VACHPACHO CHALLENGE
Aichea disachem vachop: 2 Korintkarank 1-4

Brestar, Dezembr 5 MHOJEM UZVADDIT JIVIT

1 Pedru 2:9 (KJV)
Punn tumi Devan vinchun kaddlolem 
kull; tumi teach Deva Raiache iadnik; 
tumi Devachê sevek sonvskarlolem 
raxttr; tumi Devan Apli korun ghetloli 
porza. Tannench tumkam patkachea 
kallokhantlim bhair kaddun Aplea 
mhoimêbhorit uzvaddak pavoileant. 
Tumchê khatir Apnnem kel’lim ojapan-
chim kortutvam tumi vakhannchê  
khatir Devan tumkam vinchun kad-
dleant

Kitli podvedar voll hi, Devak argham! 
Bhava-bhoinnino, hem khoreanich 
kitem sangta tem tumi pollelam? 
Borem asa, tem viskuttaun polleum-ia: 
Dev tuka vishexttponnim, nanv gheun 
tuka sodunk ielo, kallokant aslolo tum 
Taka mell’lo ani ti kallokachi suvat ji 
tuka bhonvaddo korun asli, tantuntlean 
tuka bhair kaddun Apnna kodden  

oddun vhelo – Aplea uzvaddak! Aah, kedi vorti kurpa!  

Tumche koddlean kallokh pois zal’lo astanam tumi heram sarke koxe 
vagunk xoktat? Devachea odh’buth uzvaddant jieta astanam duens 
tuje bhitor raupachi dhaddos koxi korunk xokta? Sonvsar ani tachea 
ovisvaxi adarshancho tum vangddi zaumnaka. Tumi kednam aikolam 
kaim lok ‘I’m lit’ mhunnghe ‘Hanv uzvaddit’ hea samanya slang-acho 
upyog kortat tim? Je meren tim azunui kallokant jietat te meren tim 
uzvaddit nhoi; ami tim! Somi Jezu Krist mell’lolo dor ek monis kallok sod-
dun Devachea uzvaddant thikann korun asa. 

Krista bhitor daiz mhunn mell’lolo toch uzvadd sonvsarak dakhounk ani 
vanttunk tumkam apoileant! Aizuch kor! 

PROVADIPONNACHI GHOXNNA
Hanv Devachea odh’bhut uzvaddant jietam ani to uzvadd 
mhaka ek attvich rochnna korta. Aiz mhozo jikhpacho dis ani 
ZOITA poros kitench unnem hanv manun ghenam! Amen.

FUDDLO OBHEAS
Filipkarank 2:15-16

365 DIS BIBLE VACHPACHO CHALLENGE
Aichea disachem vachop: 2 Korintkarank 5-9

Sukrar, Dezembr 6 HANV ZOLLPA SARKO

Hebrevank 1:7 (NIV)
Devdutam vixim Devan sanglem: 
“Aplea dutank To varea sarke korta ani 
Aplea muniariank ujeachea agtteam 
sarke.”

Ek Kristanv mhunnun, oslea zagear tumi 
pavtat zhoim tumi anink ani uzo sokol 
denvpachi adnea dinant; tumi UZO 
APNNA VATTEN ODDUN GHETAT, ani 
tumi to ZATAT!

Kednach kopddeancher, vostunch-
er vo podarth-ancher zollpa sarkem, 
oxem boroil’lem pollelam? Te polleunk 
sadhe distat. Te nuksann haddunk xok-
tat kai na, ho vichar kortana tumi don 
pautti legit chintunk vochche nant – 
poile nodrek te samkech koslench luk-
sonn korunk xoknant tosle distat. Hea 
kopddeanchem khorem rup spoxtt 
zata, jednam ek samki lhan ujeachi 
kitt’ti tankam lagta tednam. Tumchean 
uzo palounk zata tache poros te begin 

uzo dhortat!

Devachea munniariacho hoch khoro sobhav. Tumkam ujeachim agt-
tim keleant! Aiz sokallim uttun arxeant svotak pollelem tednam tumi 
sadhe disle astole, punn goroz poddta tednam tumi uzo zatat; tum-
kam samkench addaunk zaina! 

Aiz tumchea agtteanchea vatter kitench ubem rauchem na. Tumkam 
ujeachim agttim mhunn toiar keleant. Aiz thaun, Krista khatir odhik lok-
lokit zolltat tem sonvsar tumkam polletolo! 

PROVADIPONNACHI GHOXNNA
Mhojea Devan mhaka ujeachem agttem kela; hanv kitem ko-
runk xokona? Mhojem jivit Deva khatir anikui loklokit zolltolem. 
Dor eke suvater Devak mhoima haddunk, mhojem jivit Tache 
khatir anikui loklokit zolltolem oxem hanv atam uloitam, Jeau-
chea Nanvan! Amen.

FUDDLO OBHEAS
Stotr 104:4

365 DIS BIBLE VACHPACHO CHALLENGE
Aichea disachem vachop: 2 Korintkarank 10-13

Sonvar, Dezembr 7 UTOR JIEVOP

Hosea 4:6 (NKJV)
[Somurtichi] vollokh na zaun Mhojê 
porjechem nisontton zata. Tunvem [So-
murtichi] vollokh soddun dilii dekhun, 
Hanv-ui tuka Mhozo iadnik mhonn vol-
lkhun gheuncho na; tujea Devachê So-
murticher tunvem visôr ghaloi dekhun, 
Hanv Mhojê pallien tujea bhurgeank 
visortolom.

Aiz ho sondex vachpi Kristanvam asat, 
jim apunn Devachim bhurgim mhunn 
zanna aslolean soitanache zulum 
sonsunk favonam, oxem tim koslech 
tras nastanam manun ghetat. Tori punn, 
soitanache akromonn ani nadd-bud-
hio nirontorim tim onnbhovtat. Tankam 
dista apunn duent asunk favonam, 
tori legit choddxe pautti bori bolaiki 
tankam asonam. Xanti ani sontos, hem 
tanchem daiz mhunn tankam khobor 
asa, punn ghorant kitle pautti tankam 
ek sust, shant nhid vo ek sotosbhorit rutu 

mell’la hem tankam mezunk mellonam. Bhava-bhoinnino heo gombhir 
chuko, ani don sadhe totvanche upeog korun teo sudharunk zatat.

Poilem, Utrachi barkaien somzonni gheiat. Fokot aikunk zai mhunn tem 
aikum nakat vo fokot vachunk zai mhunn tem vachum nakat – tem 
somzunk khor iotn korat. Dusrem, tumchim utram Devachea utra add 
vetat zalear, tumchem jivit, jem vortouta tumchea utranchem bhailem 
prokotikoronn, tumchea otmeant kitem asa tem rokddench sarkem 
dakhoun ditolem. Utor uloilea uprant, kuddi pormonnem vagunk mell-
nam. Kaim zannam koxttovtat karonn heo sadheo vostu tim nokllot 
mhunn. Utor somzun gheiat ani Utor jieiat. Sodanch tumchea sogllea 
magnneachem urfattem korpachi sunvoim tumkam aschi nhoi. Aizuch 
Utrachem ginean gheunchem ani tem Utror sangta toxem jieunchem!

PROVADIPONNACHI GHOXNNA
Mhojea bhavartak addmell haddunk toiar kel’li khoinchi-i soi-
tanachi nadd-budhi, mhojea bhitor aslelea Devachea Utrak 
lagon pois zalea, Jezuchea Nanvan! TEM  ZALEM! Amen. 

FUDDLO OBHEAS
Joshua 1:8

365 DIS BIBLE VACHPACHO CHALLENGE
Aichea disachem vachop: Romkarank 1-3

Aitar, Dezembr 8 FAIDEACHEM ASAM KAI?

Marku 8:36-37 (KJV)
Sogllo sonvsar zôddit ani aplo jiv ibad-
dit zalear, mon’xak koslo adav? Vô 
aplea jivachê bodlek mon’xachean 
kitem diunk zait?

Aiche vollintlim amchea Somia Jezu-
chim utram kitllim bollixtt asant. Hea 
sonvsaracho bhosm zatolo ani tache 
suvater dusro sonvsar ietolo, hem 
somzun gheunk kitlem mhotvachem. 
Magir thoddeach kallachea vostunch-
er aplo jiv ibaddunk monxak koxem 
mhunn somadhan mellunk ieta? Am-
chea Bapa vangdda sasnnik jivit, hem 
sodankal urtolem ani hea pasot tum-
chem jivit taka orponn korunk favo. 

Hea nimannea kallar, itlem Devachem 
Utor amkam mellta, ami tem vachtanv 
ani aikotanv, choddant chodd Kristanv 
Deva kodden aslole aple sombondh 

patkachea sombondham khatir odol-bodol kortat, hem koxem? Ai-
che amche mukhel vollicher lokx diat. Ek paim igorjent ani dusro son-
vsarant dovorna zaunk nirnnoi gheiat. Hea donui zageancher ekach 
vellar tumchean asunk zainam. 

Compromise korinastanam fokot Dhonia khatir jivit jieiat. Kristachem 
xubhvotoman ani tem sonvsarbhor ximpddaupachem sogllo tumcho 
khor anvddo zaum di. Tumcho jiv sonkottant asa, ani zaiteo vostu tum-
chem mon dusre vatten vhortat. Thoddeo xittuksannen manddleleo 
astat. Tankam pollelear dische na ki tumcho jiv tumi ogddaitat. Cho-
traien ravat! Hea sonvsarant kainch faideachem nhoi – fokot Deva 
khatir ani ekleach Deva khatir jieiat!

PROVADIPONNACHI GHOXNNA
Aichean, hanv novean mhojem jivit Deva khatir jieunk somor-
pit kortam. Mhoji ak’khich jinn puraiponnim Taka orponn ke-
lea, Jezuchea Nanvan! Amen. 

FUDDLO OBHEAS
Matev 10:39

365 DIS BIBLE VACHPACHO CHALLENGE
Aichea disachem vachop: Romkarank 4-7

Somar, Dezembr 9 MHOJIM SOPNAM
 TACHIM SOPNAM

Mhonn’nneo 3:5-6 (AMPC)
Sogllea kallzan Devacher visvas dov-
or, svotachê zannvaiecher bhavarth 
dhôrinakai; Tum dôr ek panvl ukolta 
tedna Tacho ugddas kôr, ani To tujeô 
vattô nitt kortolo.

Amche sufolltaie pasot amchea Dev 
Bapa poros chodd mhotvkanxi(am-
bitious) konnuch na. Ojapanchi gozal 
mhunnlear, kaim Kristanvam  Devak 
apli khuxi tanchea jivtant korunk diunk 
bhietat, karann tannim anvddel’lea 
career-ant, anvdel’lea jivitant Deva-
chi addmell tankam zait, ho bhoim 
tankam asta. Aichea utracher adharit, 
eka monxachea jivita pasot asloli ek 
‘sopurnn’ ievzonn Devachean ‘ibad-
dunk’ koxe-i bhaxen zaina. Sopurnn 
mhunnloli ievzonn na, Devan ti boroil’li 
na zalear. 

Ugddas dovrat, tumi apnnacho mog kortat tache poros Dev tumcho 
chodd mog korta. Tumchean zaunk xokta tache poros to chodd bud-
hvont, ani visorchem nhoi ki sogllo sonvsar Tannem rochla, tuka soit! 
Tumche bhitorlem sogllem taka khobor asa jem khoicheach micro-
scope-ak disona. Tuje vixim sogllench Taka khobor asa, itlench nhoi, 
Tuje khatir poripurnn dixa, hi-i Taka khobor asa. Fokot Taka sang ki tum 
Tachea fuddariponna khatir toiar asa. Tujea sogllea jivitan Tacher vis-
vas dovrat. Tachi khuxi korunk zaumdi tumcho haves, ani tumi ked-
nanch harchinant. Sogllea kallzan ani monan Sorvesporacher visvas 
dovrat ani tumche khatir Tachea poripurnn sopnak adhin zaiat.  

PROVADIPONNACHI GHOXNNA
Aichean hanvem kel’li dor ek chaal Povitr Atmeachi chaal 
astoli. Mhojem jivit atam savn sopurnn zait vheta, Jezuchea 
Nanvan! Amen. 

FUDDLO OBHEAS
1 Pedru 2:6 

365 DIS BIBLE VACHPACHO CHALLENGE
Aichea disachem vachop: Romkarank 8-10

Mungllar, Dezembr 10 MHOIMEBHORIT  EKVOTT

1 Korintkarank 6:17 (KJV)
Punn Somi ani Tachea ekvottant jietat 
tim ekach jivan jietat.

‘’Dev tumche sangata asa’’ vo ‘’Dev 
tumche modhim asa’’ oxem zaite 
pautti lok mhunntat. Hem sot, punn 
hache poros borem anink ek asam, 
tem mhunnlear Dev tumche BHITOR 
asa! Hea vidhanam modhem ek kherit 
forok asa. Amchea Devan tharailem ki 
To fokot aple porje modhim, vo tanche 
sangata ravchonam; tanche bhitor 
raupachi Tachi itsa zali. Mhoimen bhor-
lelea taronna udexim hench ami mel-
loun ghetlem – amkam, Tache porjek, 
Devachea mogachem nimannem 
prodorxon! Hem khoreponn tumcher 
uzvaddum di: ho vorto mhoimebhorit 
Dev, aple soglle purnntaien ani pod-
ven, tumche bhitor jieta!

Tumchi kudd Tachem ghor. Zhoim zhoim tumi vetat thoim To veta. Tum-
cho vaur-dhondho Tacho-i bi! Apnnache anink lagim ieunk tumi ked-
nach Taka gaionam gaunk vo magnnem korunk xoknant; To ADINCH 
TUJE BHITOR asa! Ekdam khorench hem tumkam somzolea uprant, 
tumchi vichar korpachi ani jiepachi pod’dhot bodoltoli; jinne vixim ek-
dom veglli nodor tumkam astoli. Apnnakuch sangat, ‘’Hanv ani Dev, 
ami EK. Mhaka Tache kodden zoddla ani mhojea jivitache soglle dis 
Tache sovem mhoimebhorit ekvottant hanv asam! Devak mhoima! 

PROVADIPONNACHI GHOXNNA
Mhojem kalliz mhojea Sorginchea Bapachem ghor. Mhoje 
bhitor, purnn porivorton ghoddun haddpi ek girest ekcharac-
ho hanv anondh ghetolom, Jezuchea Nanvan! Amen. 

FUDDLO OBHEAS
Juanv 14:11

365 DIS BIBLE VACHPACHO CHALLENGE
Aichea disachem vachop: Romkarank 11-13

Budhvar, Dezembr 11 KEDNANCH EKSURO NHOI

Hebrevank 13:5 (AMPC)
Tumchea jivitant girestkaiechi axa 
dhôrum nakat, ani tumchê kodde asa 
titleanuch dhadoxi zaiat, kiteak khud 
Devan oxem sanglam: “Hanv tuka 
kednanch sôddcho na ani sanddcho-i 
na.”

Hanvem ek obhyas vachlolo, tantunt 
disun ielem ki pois vo eksurem jivit ji-
etat tea lokank, somajik nodren pois 
vo eksure nant toslea lokam poros, 
khoincheai karonnak lagon begin mor-
pacho dhoko 32% chodd asta. Atam, 
ho monxachea bhavnancher ani 
vagnnukecher adharlolo monxacho 
obhyas. Novean zolmol’le Kristanv ek 
kitlixich chodd srextt pod’dhotin jietat, 
ani ti mhunnlear hi. Devachem bhur-
gem mhunnun, tuje bhitor Povitr Atmo 
asa; tea pasot tum kednanch eksuro 

na. To sogllea vellar tumche bhitor asa. Tumchea jivitantlea Tache 
sevecho ek bhag mhunnlear, tumche sangata ekcharant ravop, tum-
cho bhavarth mozbut korop, ani Devachi khuxi korunk ani tumchem 
apovnnem sakar korunk  tumche bhitor dhittai zagrut korop.

Tumche bhitor To thikann korta hachi zagrutai dovor. Povitr Atmo ho 
ek probhav vo prernna poros khub chodd; To tumcho Bap, tumcho 
vatt-dakhoinnar, tumcho rakhonndar ani tumcho Xaroti. Tumkam hea 
vellar kaim avhanam bhogchim poddtat asum iet; gabrum nakat; 
tumi eksurim nant. Tumchem lokx ani mog-moipas Povitr Atmeacher 
dovrat; To kednanch fail zaina.  

PROVADIPONNACHI GHOXNNA
Hanv kednanch eksuro na. Devacho Atmo mhoje bhitor jieta 
ani Tache sovem hanv ek vhodd sonkhea, halleluiah! Amen. 

FUDDLO OBHEAS
Juanv 14:26

365 DIS BIBLE VACHPACHO CHALLENGE
Aichea disachem vachop: Romkarank 14-16

Brestar, Dezembr 12 MHOJI GOVAIKI, 
MHOJEM HATIAR

Prokasovnni 12:11 (KJV)
Tãnnim Menddreachea rogta pasot ani 
aplê govaikê khatir tacher zoit vhelem, 
ani morunk porian kobul asun tãnnim 
aplea jivachi beporva keli na.

Don torecheo govaikeo asat. Poili, 
Utrachi govaiki divop. Sadheponnan 
sangchem zalear, tumkam goroz te 
suvater Devachem Utor tumi ghox-
it korchem. Utor jem sangta tem tumi 
uloiat. Dusre suvater, Tachea kurpechi 
ani mogachea kortubanchi govaiki di-
unchi goroz asa. Aiz ami hancher dhe-
an dium-ia. 

Hi ek gozal tumkam ghoddiek khobor 
aschi na: melle otme khoreanich sa-
ngunk xoknant tumi kitem chintat vo 
tumkam kitem khobor asa tem, punn 
tumcheo govaikeo te aikotoch, tum-

che sun pois raupacho sondex aplea sangateank te pavoitele, karonn 
tumi konn te tumkam khobor asa hem tankam dixtti poddta. Tor, tum-
chea jivitantlea Devache podve vixim, Tachea Utrachea promannik-
ponna vixim ani Atmeachea bolla vixim sodankal sakxidaram zaunk 
sunvoim korat. Tumche khatir vo tumche vorvim Sorvespor kitem-i 
korta tem dusreank sangunk barik, oxem kednanch chintum nakat. 
Virodheak puraiponnim nirfoll korpachi ani taka fattim sorpachi tankh 
tumche govaikent asa. Ami hem Dudhachem ani Mhonvachem voros 
sompounk survat kortana, hea nimannea thoddea disanim tumi anikui 
govaiki diunk lagtole, Jezuchea Nanvan!

PROVADIPONNACHI GHOXNNA
Mhoje govaikechea utran, hanvem dusmanacher ani sogl-
lea sonkottancher zoit melloilam. Somiachi xokti ani mhoima 
mhojea jivitant disun ietoli, Jezuchea Nanvan! Amen. 

FUDDLO OBHEAS
Marku 5:20

365 DIS BIBLE VACHPACHO CHALLENGE
Aichea disachem vachop: Dhormdutancho itihas 20-23

Sukrar, Dezembr 13 PORNNO HANV MELO

Efezkarank 4: 22-23 (KJV)
Mhonnttôch tumchea adlea jivitachi 
chal tumi sôddun diunk zai; khottea 
vondovnniam vorvim padd zait veta 
tem tumchem adlem-pornnem pat-
ki soimb sôddun diunchem. Tumchea 
kallzachi ani monachi sarki novsorn-
ni korat, ani Devachea sarkeachim 
rochlolim, Taka man’ta toslea jivi-
tachim ani povitrtaien cholpi novim 
mon’xam zaiat,

Bible jednam ‘adlem-pornnem pat-
ki soimb’-achi khobor uloita tednam 
adle vagnnuke vixim, adlea vevhara 
vixim vo jinne pod’dhoti vixim uloita. 
Atam, novean zolmol’lim Devachim 
bhurgim mhunn tumi jivitacho anondh 
ghetat tednam pornnea jivitacheo 
vostu tumi soddun diunchi goroz asa. 
Je suvatanim tumi poilim vetalim, tho-
im atam tumchean vochunk zainam. 
Jeo gozali tumi uloitalim vo jea lokak 

tumi vollkotalim, atam tumchean svikarunk zainam. Aichea Utra por-
monnem, heo adleo vagnnukeo khotteo, ani monachi novsornni hoch 
ekuch ani soglleant boro marg monxak fuddem vochunk. 

Monant srextt-taieche vichar haddun ani fokot srextt chitram polleun 
tumche novsornnechi prokria suru korat. Tumchem mon shud’dh, 
uchit, promannik, mogall, guneava mekllem, ani jea kiteachi ami 
tokhnnai kortanv tosleach vostuncher laiat (Filipkarank 4:8). Pornne 
jinnechi pod’dhot chalu dovrunk tumkam porvoddna; tumi atam 
vegllim. To pornno tum boroch adim melo; tum zoso adhim aslo tache 
vixim guneanvkari zaum naka. Tumi oxem kortana, tumche bhitorlea 
Atmeachi sobitai bhailean, sodanch vaddot vochpi promannant ukti 
zatoli.

PROVADIPONNACHI GHOXNNA
Devachea Atmea udexim hanvem portun zolm ghetla ani mhoji 
novsornni zalea, Tache protima pormonnem ani Tache sarkeacheo 
mhaka akar dila. Aichean hanv srextt vichar, sufolltai, zoit ani 
bhorpurponn monant golloitam, Jezuchea Nanvan! Amen. 

FUDDLO OBHEAS
Romkarank 12:2

365 DIS BIBLE VACHPACHO CHALLENGE
Aichea disachem vachop: Dhormdutancho itihas 24-26

Sonvar, Dezembr 14 POILEO VOSTU POILIM

1 Timotak 2:1-4 (NLT)
Sogllea adim hanv magtam tem hem: 
somest mon’xam khatir prarthonam 
korat – magnnim, vinoti ani dhin’vasnni; 
Devachi bhokti ami purnntaien korchê 
khatir ani soglleam modem favo ti 
moriad ami samballchê khatir, xantin 
ani sovostkaien jieunk amkam mell-
chem mhonn, razam ani odhikariam 
pasot magat. Oxem korun ami borem 
kortanv ani hem Devak, amchea Sod-
dvonnarak, man’ta.  Sogllea mon’xank 
soddvônn diunk Devachi khuxi, ani 
somestank purnn sotacho onnbhôv 
mell’llolo Taka zai.

Aiche sumurtintlem vachop, mag-
nnem korpache suchovnneanchea 
kholaien itlem bhorlelem asam, ki hanv 
ti tumkam iskuttaun sangunk sodtam. 
Magnneachea kuddant bhitor sortana 
amkam poili vost kitem korunk sanglea 
ti polleiat. Suchovnni mhunnlear SOGL-
LEA  ADIM, SOMEST monxam khatir, 

konnakuch soddinastanam magnnem korchem. Mhunnghe, tumi 
poilim apnna khatir magnnem korunk dhanvchem nhoi; tumi dusream 
khatir vinonti korat. Fuddlem prarthon odhikariam, raza, raxttram cho-
loupeancher, adi hancher asta.; monant dovrat, tumchea avddichea 
rajki poxak vo fuddarea khatir magnnem korat oxem thoim boroil’lem 
na – soglleam khatir magnnem korat.

Osleam magnneache faide asat ani Bible tankam rokddech dakhoin 
dita. Oxem kortana ami devbhokti ani svabhimanan bhorlolem, xant 
ani sovostkaiechem jivit jietat oxem Bible sangta. Oxe toren magnnem 
kelear Devakui manovta. Ugddas dovrat, dor ek otmo Devak mhotva-
cho asa, ani jednam tumi dusreank poili suvat ditat ani tanche khatir 
vinonti kortat tednam To khoxi zata. Salvosanv soglleam khatir asam 
– atam konnache pasot tori magnnem korat. 

PROVADIPONNACHI GHOXNNA
Aiz thaun, hanv dusream pasot poilinche poros chodd mag-
nnem kortolom. Soglleam razank ani odhikareank hanv be-
sanvam, zannvai ani xanti uloitam, Jezuchea Nanvan! Amen.

FUDDLO OBHEAS
Jeremias 29:7

365 DIS BIBLE VACHPACHO CHALLENGE
Aichea disachem vachop: Dhormdutancho itihas 27-28

Aitar, Dezembr 15 SOMPEPONNIM VORUNK 
ZATA TOSLEM HATIAR

Izaias 41:15 (KJV)
Polle, Hanv tuka ek môllnnechem ion-
tr kortolom, novem iontr, doddte dant 
aslolem. Porvot môddun fôddun tum 
tanchi chur kortoloi, dongor sukea ton-
na sarke korun sôddtoloi.

Zaitea Kristanvank tanchea tonddant 
kitli mhunn podvi asa tem somzol’lem 
na. dekhun tim nennarponnan bhon-
vtat, ani kitench tanchea jivitant 
sarkem vochona oxem dista. Mha-
ka kitem tori tumkam dakhounk diat. 
Joshuachea pustokant 1:3, Devan 
mhunnlem, ‘’….. tumchim panvlam 
poddtat ti  suvat, hanv tumkam di-
tolom.’’ Bhava-bhoinnino, hem itlem 
borem dista, punn tem Pornnea Kor-
arachem sot. Amkam atam odhik bori 
vatt asa – zoit atam amchea tonddant 
asam! ‘’Tumchim panvlam poddtat ti 

suvat;’’ atam oxem na bogor, ‘’Tumi uloitat tem tumkam melltolem!’’

Fokot utranim tujem tondd itli podvi utpon korta! Dor ek pautt tonddan 
utram soddtana, tumi ek akantik hatiar vapurtat. Soglleam von borem 
mhunllear, tem sompeponnim vorunk zata – tache bogor khoinch vo-
chunk mellona! Grik bhaxen tonddak ‘’stoma’’ mhunntat, zacho orth 
‘’hatiaracho fuddlo bhag vo kantt.’’ Aichi Povitr Pustokantli voll mhun-
ntta, tem ek mollnnechem iontr, doddte dant aslolem! Tumchean gori-
bi, failure, cancer, diabetes, HIV ani her tumchean katrun uddounk 
zata. Aiz tumcho sonvsar portun rochun haddunk tonddacho upeog 
korat! 

PROVADIPONNACHI GHOXNNA
Aiz, jem hanv tonddan uchartam tem hanvem tabeant 
ghetlam. Mhojem tondd ek hatiar, ani hanv tacho anikui 
chodd upeog kortolom, Jezuchea Nanvan! Amen.

FUDDLO OBHEAS
Zekaria 4:7

365 DIS BIBLE VACHPACHO CHALLENGE
Aichea disachem vachop: Koloskarank, Filemon

Somar, Dezembr 16 TACHI VAKHANN’NNI KORAT

Hebrevank 13:15 (KJV)
Tôr Devak amchea onttamnim vakhan-
nun, Taka Jezu vorvim nirontorim 
amcho vakhann’nnecho iôdn bhet-
toum-ia.

Kitle pautti monxan Devak 
vakhann’nnuk zai? Satolleantlean ek 
pautt aitarache sevent kai tuka ‘dis-
ta’ tednam? Voir dil’le vollint spoxtt 
zobab asa: tantunt sanglam Devachi 
vakhann’nni nirontorim korat. Pollei-
at thoimsor koxem boroil’lem asam 
‘vakhann’nnecho iodn’; hacho orth 
mhunnlear tumi borea vellar Tachi 
vakhann’nni kortat titlich vaitt vellar 
Tachi vakhann’nni korat! Ho ek iodn 
zo nirontorim diunk zai; mhunnlear, dor 
disa Tachi vakhann’nni korat!

Vakhann’nni korop mhunnge fokot dh-
invas divop: argham divop ani Devacho voibhov ani vhoddponn voir 
ubarop, Tachim doiallaiechim kortutvam manun ghevop, zache khatir 
tumi dhinvaxi ani argham ditat. Hea utsovachea disanim, Tannem am-
kam aplea ekleach putacho, amchea mogall Somia Jezu Kristacho 
nimanno iodn koso dilo, hacho ugddas korun Devache upkar attounk 
anink chodd anvddeiat. Taka dhinvasnnechim novim gitam gaiat ani 
dor disa Taka vakhann’nnat. Dudhachea ani Mhonvachea hea vorsa 
Tannem tumkam borim dovorleant ani fuddlea vorsa To toxench kor-
tolo. Te khatir Tachi vakhann’nni korat!

PROVADIPONNACHI GHOXNNA
Mhojea tonddan hanv mhojea Devak vakhann’nnecho iodn 
bhettoitam! Taka lagun mhojem  jivit sobit zalam. Argham 
tuka, Sorginchea Bapa, mhojea jivitant Tum zo asa tache 
khatir! Amen.

FUDDLO OBHEAS
Hosea 14:2

365 DIS BIBLE VACHPACHO CHALLENGE
Aichea disachem vachop: Efezkarank

Mungllar, Dezembr 17 HEA SONVSARANT 
MHAKA PODVI ASA

1 Juanv 4:17 (KJV)
Zhôddtechea Disak purnn visvasan ami 
ravchê khatir amchê sovem môg som-
padnnek pavlo: karonn hea sonvsa-
rant-sun ami Jezu sarkim zaleanv.

Ugddas dovrat, Tachea punorjivont-
ponna uprant, Somia Jezu Kristache xis 
daram ani zonelam bondh korun eka 
kuddant zomlole. Tori legit, Jezu eke 
vonttintlean Tanche modhim ielo. Poil-
im To ek bhut mhunn te somzole, punn 
apnnak hat lavunk Tannem tankam 
apoile. Apleak mas ani haddam asat, 
jim bhutank asonant, hem Tannem 
spoxtt kelem. 

To zoso asa toxench ami hea sonvsa-
rant asanv, hacher voir dil’li voll vishesh 
mhotv dita. Tumkam toxem dista vo na 
dista zalear hem sot unnem zainam. 

Bhailean, amcho deivik sobhav, sonvsarantlea lokank spoxtt disona 
zait, punn tori pasun sot thir urta. Jem Dev amche vixim mhunnta tox-
ench ami – hea sonvsarant Devache put. Tachoch sobhav tumche 
bhitor asa. Vonttintlean vochpachi tankh tumkam asa; vochun doriant 
poddat oxem dongrank tumchean khoreanich sangunk zata ani dusri 
vatt na zain te tumchem aikotele. Hi podvi hanga, heach vellar, hea 
sonvsarant- ieuncho asa tea sonvsarant nhoi, hanga tuje lagim asa 
oxem hi voll spoxtt korun sangta. 

Tuje bhitor aslelea Tache sobhavak veng marat ani hea sonvsarant 
vaprunk tumkam dil’le podvecho upeog korat!

PROVADIPONNACHI GHOXNNA
Podvecho vorgunn voir thaun mhaka mell’lla! Hanvem Krista 
udexim ho sonvsar jikhun ghetla. Aicho ho dis hanv suru kor-
tanam, khoinchench avhan mhoje vatter ubhem rauchem na, 
Jezuchea Nanvan!
 
FUDDLO OBHEAS
Stotr 82:6

365 DIS BIBLE VACHPACHO CHALLENGE
Aichea disachem vachop: Filipkarank

Budhvar, Dezembr 18 UTOR JIVEM

Filipkarank 2:12 (KJV)
Mhonnttôch, mhojea priticheamnô, 
hanv tumchê modem aslom tednam, 
tumi mhojea utrak khaltim asleat; têch 
bhaxen atam, hanv tumchê thaun pois 
astana, tumi khaltim aschi odik goroz; 
ani tumchi purnn suttka tumkam mell-
chê khatir bhieun ani kampun proitn 
korit ravat.

Hanv sodanch mhunntam ki je meren 
Utor tumchea Bible-achea pananim 
urta, te meren tacho tumkam kosloch 
porinnam zaucho na. Utor Bible-achea 
pana vhelean uddi marta ani jivem 
zata, jednam tumi tacher nihall kortat 
ani tem tonddan uchartat. Tumkam 
nirmileant Utor KORUNK, fokot va-
chunkuch nhoi ani preacher provo-
chon kortana borounkuch nhoi.

Tumkam dudhan ani mhonvan bhorlelem jivit mellunk, ani tacho 
anondh gheunk jem kitem zai aslem tem Devan sogllem adim fud-
dench kelem. Punn tumchea jivitant Utor kamak laupachi zobabdari 
tumcher asa. Tumchea jivitant Devachim sogllim odh’bhut besanvam 
ghoddun ieunk tuvenuch khatri korunk zai. Tumi duent, lachar vo kud-
dint koxttovtat ani borim zaunk tumcho anvddo asa zalear, tumcho 
bhavart kamak laiat. Apnnachich kaklut korun bosum nakat. Uttat ani 
hi poristithi sompli mhunn ghoxit korunk suru korat. Tumche bhitor asle-
lea Utrak kamak laiat – tacho vhoddlean bovall korat ani vhoddlean 
dusreank porgottat! Utor jivem asa; ek khinn bhor legit tem chirddun 
dovrum nakat!

PROVADIPONNACHI GHOXNNA
Aiz Utor kamak laitanam, hanv pekounni, udhorgot, zoit ani 
un’noti uloitam. Mhojem tondd jem zahir korta tem toxench, 
Jezuchea Nanvan! Amen. 
 
FUDDLO OBHEAS
Jakob 1:22-25

365 DIS BIBLE VACHPACHO CHALLENGE
Aichea disachem vachop: 1 Timotak

Brestar, Dezembr 19 SOGLLEA VON BORI BHETT

Stotr 2:8 (MSG)
Fokot mag, ani Hanv tuka raxttram 
tujem daiz korun ditolom; xekan’xek 
soglli prithum’ tujê adhin kortolom.

Atam amkam soglleank khobor asa ki 
amchea mogall Somia Jezu Kristachea 
zolmachi, zo zaun asam mukhel karann 
hea natallancho, mhoimebhorit porob 
monoitanam, he porbe somoiar natal-
lancheo bhetto aplea mogacheank 
diupachem ani gheupachem asta. 
Atam, ek minitt vichar korat, dhortore-
cher sogllea von girest monxan tumkam 
natallam khatir kitem avoddtelem oxem 
vicharlem zalear tumi kitem mhunntele? 
Zobab kitem astole te kolpona korunk 
zata!

Punn khoinche vostuk sogllea von bori 
bhett mhunnuk zata? Aiche vollicher 
portun ek nodor ghal. Dev tumkam ho 
proxn vicharta. Ho zaun asa brahmand-
dacho rochnnar, sonvsarantlo soglleant 

girest rochnnar. Tachi girestkai ani dovlot, monxache somzuti ani girest-
kaieche axe poros khub pois asat. 8ve vollint To mhunnta, ‘’Tuka kitem 
zai?’’ Rokddoch To sogllea von boro zobab ditanam sangta, ‘’Raxttram 
tujem daiz vo soglli prithum tuje adhin?’’

Dev koxe toren vichar korta ani choddxe lok koxe toren vichar kortat 
hanche modhem ontor tumi pollelea? Sondhi mell’lli zalear, raxttran-
chim kallzam Deva kodden vollom, he magche suvater zaite zann 
vostum khatir ulo martele zancho faido samko thoddo. He festache por-
be somoiar xubhvortoman porgottunk anvddeiat. Konnak tori ti ut’tom 
denngi diat,soglleavon bori bhett, ti mhunnlear taronn Jezu Kristachea 
Nanvan!

PROVADIPONNACHI GHOXNNA
Hea natallank mhaka zai asleli soglleant bori bhett mhunnlear 
Good News porgottpa khatir raxttram ani kaandd(continent) 
ukte zaunk. Kednanch zaunk na tosli otmeanchi pik hanv uloi-
tam, Jezuchea Nanvan! Amen. 

FUDDLO OBHEAS
Jeremias 29:7

365 DIS BIBLE VACHPACHO CHALLENGE
Aichea disachem vachop: Titak

Sukrar, Dezembr 20 MHOZO SONVSAR
 UZVADDIT KOR

Stotr 119:105 (KJV)
Mhojea panvlank Tujem utor ubarlolo 
divo, uzvadd mhojê vattecho!

Aichi voll Stotram pustokantli ek bhov 
sobit voll. Ek minitt chintun polleiat. Os-
leo Bible-antleo volleo tumche lagim 
astanam tumi koxe sanddunk vo dixa 
naslole zaunk xoktat. Devachea Utra 
pormonnem, tumi dor ek pavl uz-
vaddant martat, tor tumi khoim voch-
pachem hacher guspottunk osombov. 

Somia Jezun Juanv 8:12ant mhunn-
lam,’’…Hanv sonvsaracho Uzvadd. 
Mhozo pattlav kortat tim kallokhant 
cholchim nant punn tankam Jivitacho 
Uzvadd astolo.” Tor polleiat, Devachem 
Utor tumkam dixa dakhoupi ek ion-
tr; tem tumchi vatt uzvaddaita. Kho-
incheai prokarchea jilant tumi ghus-

poleant zalear kainch porva na, Utracho upeg korat – tem rokddench 
uzvadd haddtolem zache udexim tumkam vatt disun ieteli. Tachea 
Utracho pattlav kelear, tumi kednach vatt chukounche nant; sogllea 
vattanim tumchi udhorgot zateli.

PROPHETIC DECLARATON
Hanv dixa naslolo Kristanv nhoi. Devachem Utor mhoje bhitor 
itlem bhorlam ki hanv dor ek pavl uzvaddant martam ani tem 
mhaka spoxtt disun ieta. Argham tuka Dhonia mhozo sonvsar 
uzvaddail’lea pasot! 

FUDDLO OBHEAS
Joshua 1:8

365 DIS BIBLE VACHPACHO CHALLENGE
Aichea disachem vachop: 1 Pedru

Sonvar, Dezembr 21 HANV SOTMANTAM

Marku 9:23 (KJV)
Punn Jezun taka sanglem: “ ‘Tujean 
zata zalear’, oxem sangtai? Bhavarth 
dhôrta tachean sogllem zata.”

Bhava-bhoinnino, tumchem jivit odhik 
khaxelem korunk tumche kodden kitli 
tankh asa hem tumi somzun gheunk 
bhov mhotvachem. Tumchea otmea 
thaim xim-mer naslelea xokiatai-an-
chi tankh asa. Tumcho otmo jednam 
Devachea Utrachi zompoi marta, ted-
nam tumi kitem korunk xoktat tem san-
gunk zainam; tumi kitem zaunk xoktat 
tem sangunk zainam; tumi kitem mel-
loun gheunk xoktat tem sangunk zain-
am – tumkam thambounk zainam!

Tujer kosleo bondheo ghatleat hacher 
kainch forok poddna; apunn ek noxtte 
familintlo oxem tum ghoddiek mhunn-

tolo, chukiche sombondh mhaka asat oxem tum munnunk xokta vo 
vaitt xezaream modhim apunn vaddlo vo apleachem xikxonn five-star 
sonsthentlem nhoi – kainch forok poddona- xim-mer nasleleo xokia-
taieo tumkam ukteo asat. Voir dil’li voll mhunnta bhavarth dhorta ta-
chean SOGLLEM zata, umkeoch vostu nhoi. Ekuch goroz asa, ti mhun-
nlear BHAVARTH DOVROP.

Aiz tumchem jivit borea pasot ak’khench  bodlunk xokta, oxem tum-
kam dista? Xokiataieo asat – fokot sotmanat!

PROVADIPONNACHI GHOXNNA
Aiz mhojea jivitant borea khatir bodlav zala, oxem hanv sogl-
lea mhojea kallzan thaun sotmantam ani Devacher visvas 
dovortam. Mhaka khobor asa hem zalem, mhunn hanv atam 
khoxen bhorlam! Amen.

FUDDLO OBHEAS
Matev 12:35

365 DIS BIBLE VACHPACHO CHALLENGE
Aichea disachem vachop: Hebrevank 1-6



87

Aitar, Dezembr 22 MHOJEM UPOTT 
BHORON VHANVTOLEM JIVIT

Juanv 10:10 (AMPC)
Chôr ieta to fokot chorunk, marun ud-
dounk ani ibadd korunk ieta; Hanv ail-
am to tankam Jivit mellchê khatir, pori-
punn Jivit mellchê khatir ailam.

Somi Jezu Krist hea grahacher(plan-
et) kiteak ielo, hem azunui tumi chin-
tat zalear, hachi zap amche survat-
echea vollint asa. Tumkam bhorpur 
jivit aschem ani tacho anondh tumi 
gheuncho, mhunnghe jivit purnnpon-
nim jieunk, tem upott bhoron vhanvo 
porian!

Kaim zannank To ielo tankam jivit di-
unk ani tea jivitacho anondh gheunk, 
hem manunk avgodd zata, chodd 
korun boroch temp dusrench tannim 
onnbovlam zalear. Jivitan tankam oxe 
toren mar dila ki tannim aplem duk’kh 

manun ghetlam, ani tache poros kainch unnem tankam opexa na. 
Hem vortouta dukhest jivit, bhov korun Devak tanche vixim zai tache 
soroll urfattem.

Tumi bholaiken bhorlele, ulhasbhorit, bollixtt, anondhbhorit ani upott 
bhoron vhanvtolem jivit jietole polleunk tumchea sorginchea Bapa-
chi khuxalkai. Tea pasot, tumkam jivit mellunk ani tacho sogllo anondh 
gheunk, tumche sovem asloli Tachi ievzonn apnnaiat. Bhorpurpon-
nachem jiivit, kurpen bhorlolem jivit, hanso ani xantichem jivit jietanam 
sontosan bhoron ravat!

PROVADIPONNACHI GHOXNNA
Hea khinna savn mhojem jivit fokot upott bhoron vhanvunk 
zanna, oxem hanv formaitam ani ghoxit kortam. Mhaka fokot 
puro titlem aschem na; Mhoje sovem sodanch soglleo boreo 
vostu bhoron ot’toleo, Jezuchea Nanvan, oxem zaum! 

FUDDLO OBHEAS
1 Timotak 6:17

365 DIS BIBLE VACHPACHO CHALLENGE
Aichea disachem vachop: Hebrevank 7-10

Somar, Dezembr 23 SARKE TOREN JIEVOP

Luk 1:74-75 (KJV)
Amchea dusmananchea hattantlim 
sutton, bhiranti vinnem Tachi bhok-
ti korunk  Apunn amkam favo kortolo 
mhonn soput gheun Tannem amchea 
Bapa Abrahamak utor dil’lem. Oxem 
ami sogllea amchea jivitant Tachea 
fuddeant povitr ani promannik zaunk 
pavtoleanv mhonn bhas dil’li ti Tannem 
atam pall’li.

Promannikponn, hem utra vixim kaim 
Kristanvam guspotat. Thoddeach 
utranim hea vixoiacher tumkam som-
zonni diunk mhaka diat. Proman-
nikponn, hem ek dennem, ani tem 
zoddun gheunk tujean kainch korunk 
zaina, kiteak tem ek dennem. Tumi ki-
tlem-i vaitt kelam tori legit, Krista vorvim 
tumim promannik zaleant. Jea khinnak 
tumi tumchem jivit Kristak somorpilem, 
tech ghoddiek tumi promannik zalim. 
Magir tumchea taronnacher tumi kam 

korunk zai, Dev-bhoktin ani adoran; ek promannik monxachem jivit 
tumi jieunk zai. Taka mhunntat sarke toren jievop.

Thoddim Kristanvam mhunntat ki Devachi mhoima tanchea jivitant 
dixtti poddleli tankam zai, tori tim sarke toren jienant. Punn Kristanvponn 
ho promanikponnak ulo. Tumcheantlem Krist-jivit te pormonnem jieunk 
zai ani Devachem Utor tumcho uzvadd. Tacho mog tumkam asa ha-
cho puravo mhunnlear, Tachem Utor korop; Tacho mog ani Tachem 
choritr dakhovop. Tachem jivit ani sobhav tumche bhitor – Tachem 
promannikponn tumche bhitor asa dekhun, tumchean promannik-
ponnan jieunk xokia ani sompem zata.   

Somia Jezun tumkam patkacher zoit dilam; tea pasot promannikpon-
nan cholat. 

PROVADIPONNACHI GHOXNNA
Soitan ani kallokachea pongodda voir hanv Krista vangdda podven 
ani sot’ten boslam. Hea atanchea sonvsaracher raj korpi kallokachea 
probhava khala vo niontronna khala raunk hanv nhoikar ditam! Amen. 

FUDDLO OBHEAS
Juanv14:15

365 DIS BIBLE VACHPACHO CHALLENGE
Aichea disachem vachop: Hebrevank 11-13

Mungllar, Dezembr 24 SOMOROMBH KORUNK
 FAVO SARKEM

Juanv 14:8-9 (KJV)
…Jim konn Mhaka polletat, tim Mhojea 
Bapak polletat; tor ‘amkam Bap dak-
hoi’, oxem tujean koxem mhonnum-ie-
ta?

Somi Jezu khoreanich konn To nokllot, 
oslim zaitim zann hea sonvsarant asant. 
Thoddeank, To ek vhodd dhormik fud-
dari. Punn Somi Jezu fokot ek dhormik 
fuddari nhoi; To Dev. Hem sodhun kad-
dun Devachea Utracho obheas tumi 
korunk zai. Juanv 5:39, Jezun mhunn-
lem, ‘’…khorem mhunnlear, tinch Mho-
je vixim sakxi ditat.’’ Hea natallank tumi 
GoodNews sondex porgott’tana, hem 
sid’dh korpi kaim volleo hanv tumkam 
dakhoun ditam. 

Amche survateche vollint, Tannem 
mhunnlem, ‘’Jim konn Mhaka polletat, 
tim Mhojea Bapak polletat.’’ To ani Bap 

ek. 

Juanv 1:1 mhunnta, ‘’Orombak sogllê rochnnê adim,Sôbd aslo, ani 
Sôbd Deva sovem aslo ani Sôbd Dev aslo.’’  Voll 14 mhunnta, ‘’ Sôbd 
monis zaun dixtti poddlo: ani oxem Tannem amchê modem tthikann 
kelem. Tachi mhoima ami dekhlea: hi Bapachea ekleach Putachi 
khaxa mhoima, maiêmogan ani visvaxiponnan bhòrlolo To dixtti pod-
dlo.’’ Hem Jezu vixim uloilam. Tor, natallam monoitanam, tumi jivem 
ani monis zal’ea Sobdacho somorombh kortat.

Bible ghoxit korta ki Tachea mon’xasoimbant Devponnachi soglli pori-
purnntai asa (Koloskarank 1:19, 2:9). To Devacho purai murth-rup. Ami 
monoitat tea Kris-mas antlo To ‘’Krist.’’ Dev amche thaim Jezuche kud-
dint ielo. Hem somorombunk favo sarkem. 

PROVADIPONNACHI GHOXNNA
Aichean, mhoje fuddle dis sopurnn oxem hanv uloitam – Krist 
mhoje bhitor asa; Kainch unni opexa hanv korina! Amen. 

FUDDLO OBHEAS
Juanv 1:10-12 

365 DIS BIBLE VACHPACHO CHALLENGE
Aichea disachem vachop: 2 Timotak

Budhvar, Dezembr 25 DEVDUTACHO SONDEX

Lukas 2:11-14 (KJV)
Tôr az Davidachea nogrant tumkam êk 
Soddvonnar zolmola; To Krist Somi. Ani 
hi tumkam khunna: falleamnim gut-
tlail’lo ani khavnnent dovorlolo tumkam 
êk ballôk melltolo.” Tednam ovchituch 
tea devduta borabôr devdutanchi êk 
urpônz sorgar thaun denvloli dixtti pod-
dli; “Bhov unchlea sorgar astea  Devak 
mhoima, ani prithver astea mon’xank 
Tachi doia ani xanti!”

Voir dila to tea odh’bhut disa gonvl-
liank dil’lo Devdutacho sondex. Sor-
gan Razacho zolm monoilo to dis ani 
aiz ami monoitat to dis. Bapaichi khuxi 
sakar korunk To zolmol’lo. To zaun also 
Devacho mog zo amkam dixtti poddlo. 
To morunk ani sonvsarachea soddvon-
nechem mol farik korunk, monxank 
Bapa kodden deivik sombondhant 
haddunk Devachea bolidanacho 

menddro aslo. 

Tannem amkam apleach mogan salvar kelim ani amche khatir aplo 
jiv dilo zaka lagun, ami ekchara vorvim Bapachea mogacho onnbhov 
gheunk xoktat. Khoincheach monxan onnbhovunk na toslo Jezun Ba-
pacho mog onnbhovlo. Juanv 14:10ant Tannem mhunnlem, ‘’Hanv 
Bapa sovem asam ani Bap Mhoje sovem asa.’’ To Bapa sovem chol’lo 
ani Bap Tache sovem chol’lo. Zo mog Tannem Bapa sovem onnbhov-
lo, toch mog Tannem amkam vanttun dilo. Amkam favo naslem, punn 
Tannem amkam favo sarkim kelim.

Bhov unchlea sorgar astea Devak mhoima!

Khuxalbhorit Natallam!

PROVADIPONNACHI GHOXNNA
Aiz, zo Devacho mog mhoje bhitor rigun asa to soglleank 
vantt’tolom! Mhoima, Amen.

FUDDLO OBHEAS
Juanv 3:16

365 DIS BIBLE VACHPACHO CHALLENGE
Aichea disachem vachop: 2 Pedru, Jude

Brestar, Dezembr 26 KRISTA SARKIM UTRAM

Efezkarank 5:1 (KJV)
Tumi Devachim opurbaiechim bhurgim 
dekhun, Tachi dêkh gheiat. 

Devache pattlavdar mhunnun, ami 
khoinchea nemam pormonnem jieunk 
zai tem tharaunk, ami Somia Jezu Kris-
tachea jivitachi topasnni korunk zai. 
Jezu bhaxen konnuch kednanch uloilo 
na. Tachea utramnim bhavarth, bor-
vanso ani mog disun iel’lea borobor, 
Tachea aikupeankui tench mell’lem.

Tannem utram uloilim ani tache up-
rant vhodd milagreo zaleo hacho vi-
char korat. Ratbhor koxtt korun maslli 
dhorunk naslelea Pedruk ani tachea 
vangddeank tannem sanglem, ‘’Khol 
udkant hoddem bhair vhor ani maslli 
dhôrunk tumcheô rampnnim ghalat.” 
(Luk 5:4). Rampnneo ghatoch, khub 
maslli tankam poddli ani ti toddir had-

dunk khub oddchonn tankam zali. Tachea utramnim zal’li kedi vhodd 
milagr!

Her udharonnam mhunnlear Tannem utram uloun, eka lhan bhu-
rgeachea jevnna udexim sabar lokank koxe toren jevonn vaddlem; 
Tannem utram uloilim ani mel’lea monxak Lazarak jivo kelo; Tachea 
utranim Tannem ek marekar vadoll thamboilem. Hem list vhoddlem 
asam. Her konnech vaprunk nant toslim utram Tannem vapurlim, ani 
bhorvanso nasleleo poristithi govaikeanim bodol’leo. Tannem mhunn-
lem ‘’ Hanv mhojea Bapachim utram uloitam.’’ Aichean toxench ko-
rat ani fokot Bapachim utram uloiat; Somia Jezu bhaxen uloiat!

PROVADIPONNACHI GHOXNNA
Mhozo Bap zoso uloita, toxem hanv uloitam. Hea vellar savn, 
fokot Somia Jezu Krista bhaxen, mhojea utrank rochun had-
dpachi podvi asa. Jem hanv uloitam tem ghoddon ieta. Hal-
leluiah!

FUDDLO OBHEAS
1 Korintkarank 11:1

365 DIS BIBLE VACHPACHO CHALLENGE
Aichea disachem vachop: 1 Juanv



92

Sukrar, Dezembr 27 SUSONGOTH ZAIAT 
(BE CONSISTENT)

Jakob 3:11 (KJV)
Êkêch zhorichea ekach tonddantlean 
godd udok ani koddu udok kednam 
tôri vhanvtat? 

Zaitim Kristanvam novea vorsache sur-
vate pasot, nimannea-kinnacheo toiari 
korunk veost asant. Kitem prapt korunk 
sodtat tachem list te kortat, ani fuddlea 
vorsa jem tannim sompadhon korunk 
tharailam, tem axen purem korunk ‘fin-
gers cross’ keleant. Hem tumkam diunk, 
mhaka diat. Nirontorim iesvont tum-
kam zaunk zai zalear, tumkam jieunk 
apoil’lem sodanch zoitivont jivit jieunk 
zai zalear tumi dhean-mon launchem 
poddtelem ani susongoth (consistent) 
zaunchem poddtelem. ‘Finger cross-
ing’ kelear kainch adar tumkam zau-
cho na. Tumchean boll, dhittai, zoit, ud-
horgot, bolaiki ani purnntai , ani teach 

vellar oskotai, bhirant, failure, goribi ani pidda ulounk mellna.

Jivitant ‘voir-sokol’ asam oxem tumi mhunntat zalear, tumi mhunntat ki 
tumchem jivit sodanch visongot(inconsistent), tacho fuddar kitem tem 
sangunk zaina ani dubhavanim borlolem. Hem Kristanvank nhoi; ami 
fokot voir ani fuddem vetat.

Tumchem dhean-mon novea vorsacher laiat ani kitem prapt korunk 
zai tache fattlean vochat. Mhoimevont Dev, apleachi itsa ani mo-
gachi ievzonn xarti pavoiche khatir tumche bhitor kam korit asa, hea 
fuddlea vorsa tumi dor eka mollar sufoll zaupachi khatri kortolo. Fokot 
susongot zaiat!

PROVADIPONNACHI GHOXNNA
Fuddlea vorsa mhojea poripurnn jivitacher hanv mhojem  lokx 
dovortam. Godd ani koddu vostu ekach vellar hanv svikarchona. 
Soglleo vostu godd, ani toxench tem, Jezuchea Nanvan! Amen.

FUDDLO OBHEAS
Jakob 1:8

365 DIS BIBLE VACHPACHO CHALLENGE
Aichea disachem vachop: 2 & 3 Juanv

Sonvar, Dezembr 28 BHOGOS

Lukas 6:37 (KJV)
Konnachich nit korum nakat ani tum-
chi-i Dev nit korcho na. Konnakuch 
guneanvkar korinakat ani tumkam-i 
Dev guneanvkar korcho na. Dusreank 
bhôgsat ani tumkam-i Dev bhôgxitolo. 

Pedrun Jezuk dhorlea uprant, apunn 
Taka vollkota mhunnunk nakarlem to 
vell tumkam ugddas asa? Herank, taka 
apostl mhunnunk favo na, to kiteakuch 
upkaronam oxem mhunnunk zatalem; 
punn Jezu sovem oxem nhoi! Aplea 
punorjivontponna uprant To xisank 
dixtti poddlo ani Pedruk punorsthapon 
kelo. Tannem tin pautti Pedruk vichar-
lem, ‘’Tum Mhozo mog korta?’’ Pedrun 
soglle pautti hoi mhunnlea uprant, Je-
zun mhunnlem, ‘’Mhojea xelliank chor-
vak vhor’’ (Juanv 21: 15-18).   

Polleiat, Jezun mhunnlem na, ‘’ Ped-
ru, tuka dislem tunvem kel’lem hanv visortolom mhunn? Tum ek kedi 
vhodd khont. Mhoje vangdda astanam soglleo milagreo dekhlea up-
rant ani nimannem porian mhozo pattlav kortolo mhunn boddai da-
khoilea uprant, tunvem tori punn mhaka nakarlo. Tunvem kel’leacho 
poschaptap tuka zatolo. Tum fuddem vetolo mhunn tujer visvas legit 
koso korum ieta?’’ Na, Pedruchi chuk Tannem monant dhorunk na. My, 
my, my, ho amchea Dhoniacho mog! Tumkam itle vaitt toren duk’kh 
diupi monxak tumi kitem kortole? Jezun kel’le bhaxen tumi tacho kos-
loch hixob gheunche nant? Tumche modhle kaim zann bhogxitat, 
punn bhogxilea uprant tumi nibor kallzache zatat. Azunui tumcho rag 
tea monxan bhoglolo tumkam zai asta. Hem bhogsonnem nhoi. Vich-
ar korpacho vell iela. Novea vorsant poltodd marche adim bhogxiat. 
Ti message dhaddat, to fon korat, ti bhett diat – bhogxiat!

PROVADIPONNACHI GHOXNNA
I thank God for not condemning me and forgiving me. The 
same forgiveness I’ve received, I also forgive others right now. 
Praise God, Amen. 

FUDDLO OBHEAS
Ephesians 4:32

365 DIS BIBLE VACHPACHO CHALLENGE
Aichea disachem vachop: Revelation 1-8

Aitar, Dezembr 29 MHOJEA HATA 
KHAL DOVORTAM

Koloskarank 1:12-13 (KJV)
Bapak dhin’vasat anondan! Tannem 
tumkam bhoktam vangdda uz-
vadda-daiz favo kelam.  Kallokhachê 
razvôttkentli Tannench amkam suttka 
dili, Aplea mogachea Putachea ra-
jeant amkam bhitôr kaddlim. 

Aiche vollintlean, hem somzun gheiat: 
tumi kallokachea odhikara, sot’tea, 
odhikarxetr vo podve khala nant. Tum-
kam suttka mell’lea ani atam tumchea 
jivitak teo tras diunk xoknant, tumi atam 
osle suvater asant zoim heo kallok-
acheo podveo paunk vo lagim ieunk 
xoknant; ti suvat mhunnlear Devachea 
mogachea Putachem Raj. Tumi khot-
tea atmeanchea kaklute khala nant. 
Punn proxn mhunnlear, igorjentlea zai-
tea zannanim soitanacher ani kallo-
kache xoktecher aplo odhikar ani 
sot’tea vaprunk na.

Tumi novean zolmol’lean, tumi soitana poros srextt; tumi soitanak, Jezu 
bhitor ani Tache sangata, soitanacheach vattarant – iemkonndant 
taka haroilo! Jezun oxem kelem tednam, tumi Tache bhitor aslim!  

Aikat, Somian tumkam sorop ani vinchu, ani dusmanachi soglli podvi 
paiam tolla mostunk podvi(odhikar) dila, ani kainch-ek tumkam vaitt 
zait-xem na. Tumchem jivit, tumchem ghor vo tumchea mogache-
an-chem jivit cholounk soitanak kosloch hok’kh na. Tumi Krista vangd-
da ek, soitanak tumchea hata khala dovrunk, sorgar ani dhortorecher 
soglle xokten ani odhikaran purnnponnim bhorleant. Poristithink tum-
chea hata khal dovrat ani tumchea sonvsaracher tabho gheiat! 

PROVADIPONNACHI GHOXNNA
Mhozo sonvsar mhojea hata khal dovrun, hanv tacher tabho 
ghetam. Mhoje sovem vo mhojea mogacheanche sovem soi-
tanak kainch na. To boreach kalla savn harlolo dusman, ani to 
tosoch urtolo! Amen.

FUDDLO OBHEAS
Koloskarank 2:15

365 DIS BIBLE VACHPACHO CHALLENGE
Aichea disachem vachop: Juanvak Prokasovnni 9-16

Somar, Dezembr 30 EK SOPURNN IEVZONN

Stotr 23:3-4 (KJV) 
Mhojea jivak novean ghottai dita. 
Aplea Nanva khatir To mhaka nitt mar-
gan choloita. Kallokhachea khonddant 
hanv sanddlear, koslench vaitt mhojer 
iet mhonn mhaka husko na! Danddo 
ani konkem gheun Tum mhojê sorxim 
ubo asai, tanchê vorvim mhaka dhir 
ditai. 

Jednam tumi Jezu Kristak tumcho 
khasgi Somi ani Soddvonndar mhunn 
manun ghetlo, tednam Deva sovem 
tumchem noxib suru zalem. Aiche 
vollint ami vachlam toxem, proman-
nikponnachea margar amkam chol-
oileant. Thoddim monxam Devache 
khuxe bhair jietat, karonn tim Deva-
chea Utrant ani Utra vorvim jienant. 
Oslea zageancher tim asant zhoim 
tannim asunk favona, favonaslelea lo-
kam lagim sombondh tannim dovorla, 
ravonk nhoi aslem tea ghoranim tim 

rautat; tanchem ak’khench jivit vevosthe bhair asam, ani ti ek chuk.

Tumche sovem veglle toren zaunk zai; tumchem noxib adim-fuddench 
tharailam, ani tumchea jivitak Deva sovem ek hetu asa. Tumche bhitor 
raupi Tachea Atmea udexim, To tumkam choloun vhorta, ani jea mar-
gar To tumkam choloita, thoimsor tumchem apovnnem sakar korunk, 
jem tumkam goroz asa tem sogllem asam. Ghoddiek tumkam dista 
ki tumi tumchea jivita khatir aslolo Devacho hetu chukoila, ani tache 
thaun pois gheleant. Azun chodd uxir zal’lo na. Hoch to karann hem 
Utor atam tumche thaim ieta. Tachea Utra vorvim, Deva bhitor aplim 
pavlam portun sodhun kaddun uxir zaunk na. Tumi kednanch chintunk 
na, toxem Tachi mhoima tumkam onnbovunk melltoli. 

PROVADIPONNACHI GHOXNNA
Mhozo sonvsar mhojea hata khal dovrun, hanv tacher tabho 
ghetam . Mhoje sovem vo mhojea mogacheanche sovem soi-
tanak kainch na. To boreach kalla savn harlolo dusman, ani to 
tosoch urtolo! Amen. 

FUDDLO OBHEAS
Efezkarank 1:11

365 DIS BIBLE VACHPACHO CHALLENGE
Aichea disachem vachop: Juanvak Prokasovnni 17-22

Mungllar, Dezembr 31 UL’LHASBHORIT  ZAIAT

2 Korintkarank 2:14 (KJV)
Punn Devak dhin’vastam, kiteak To 
amkam Kristachea ekvottant dovrun 
sodam Tachea zoitachea porivarant 
vantto dita ani amchê udexim Kris-
tachê vollkhicho domdom’ soglleak 
ximpddaita. 

Fattlea, Dudhachea ani Mhonvachea 
vorsak polletana, sevent ani amchea 
zonn ekleachea  jivitant, amchea sogl-
lea supernatural toren mell’lolea iesa 
khatir, amchim kallzam Somia thaim 
dhinvasan bhorleant. Aichi voll mhun-
nta Dev amkam Kristachea ekvottant 
dovrun sodam Tachea zoitachea pori-
varant vantto dita, ani dhinvas attounk 
hoch sogllo karonn!  Dor ek zoita pasot 
ami Devak upkari zatanv. 

Tor, fattlea vorsant zalam tacher no-
dor ghalat; tumche khatir kel’lea sogl-
lea gozalim khatir Dhoniak dhinvasat, 
ul’lhasbhorit zaiat, Tachi tokhnnai korat 

ani Taka abhari zaiat. Tumche sovem jem vaitt zalam tem sogllem me-
zunk ho vell gheum nakat; bogor, tumchim besanvam mezat. Kitloi-i 
lhan to asum, dor ek mell’lolea iesa khatir ul’lhasbhorit zaiat!

Ugddas dovrat, ul’lhas ho tumchea bhavartacho obhiveokti(expres-
sion). Somorombh korun ani ul’lhasanim bhoron, tumi Devak tumchea 
bhavartacho fottu dakhoitat. Anikui vhodd ani odhik boro 2025-chi 
opexa dovrun dhinvas diat!

Hea novea vorsant, magnnem korun tumchea vedicher uzo pettot 
dovorpacho ugddas dovrat.

Khuxalbhorit Novem Voros ani Devan Tumcher Axirvad ghalum!

PROVADIPONNACHI GHOXNNA
Dhoniachi ul’lhasanim bhorleli stuthi korun, hanv mhojea 
novea vorsachi survat kortam. Azun meren, mhojem sogl-
lea von borem voros tem zatolem, Jezuchea vortea nanvan! 
Amen. 

FUDDLO OBHEAS
1 Tesalonikarank 5:18

Porbim tumkam! 
365 day Bible vachpacho challenge tumi purnn kelo. 

